
IN MEMORIAM

stërvitja në hohenfels, eksperiencë 
në mbështetje të misionit Mat-5 

Fluturimi i përtejmë i Riza Lahit...

Presidenti Nishani dhe gjeneral Bazo 
urojnë paqeruajtësit në Afganistan

Agjencia e Inteligjencës së 
Mbrojtjes, në prag të transformimit

u r i M i

faqe 3

 

faqe 6

bashkëpunimi

reformimi

shshPFa, takim me atashetë ushtarakë 
të republikës Popullore të Kinës

Gjeneralmajor Bazo priti komandantin 
e Gardës Kombëtare të New Jersey

faqe 3

faqe 3

Qëllimi i kësaj stërvitje ishte përgatitja dhe certifikimi i 
ekipit MAT-5 për dislokim në Afganistan, si dhe 

krijimi i frymës së bashkëpunimit midis ekipit MAT-5 
dhe trupave imituese

forca detare

përfundoi kursi në ft

analiza

Puna e bërë nga FD për realizimin 
e objektivave kryesore të vitit 2013

trajnohen 35 specialistë ndërlidhjeje 
sipas procedurave të NatO-s

Çfarë thotë antikiteti i vonë rreth 
shekullit XXi dhe krizës së sirisë

faqe 12

faqe 10

faqe 15

prioritet

Prezantohet Direktiva 
e Mbrojtjes 2014

Ministrja e Mbrojtjes, znj Mimi Kodheli, prezantoi në datën 7 janar 2014, Direktivën e Mbrojtjes për vitin 
2014. Në këtë prezantim ishte i pranishëm shefi i Shtabit të Përgjithshëm të FA, gjeneralmajor Jeronim Bazo, 
deputetë të Komisionit Parlamentar të Sigurisë Kombëtare, komandantët e Forcave, gjeneralë, drejtorë dhe 

ushtarakë të lartë të Ministrisë së Mbrojtjes dhe Shtabit të Përgjithshëm të Forcave të Armatosura

faqe 10

flet kolonel ardian bali, 
komandanti i ekipit “mat 5”

faqe 8-9

Ditën e fundit të vitit 2013, është 
ndarë nga jeta piloti, poeti e publi-
cisti i njohur Riza Lahi. Në shkrimet 
e mëposhtme, gazeta “Ushtria” sjell 
homazhin që i bëjnë disa kolegë e miq 
(në morinë e pafundme të miqve që ai 
la pas), këtij personi që la një boshllëk 
të madh me ikjen e tij. Boshllëku që la 
është boshllëku që lënë të gjithë njerëzit 
e mirë, ata njerëz të pakët të mirë, 
të cilët ikin në mënyrë të pazëvendë-
sueshme, në mënyrë të pabesueshme

Kodheli: Edukimi është 
çelësi i suksesit të Fa

Ministrja Kodheli taKon gjeneral brigade Michael cunnif

Ministrja e Mbrojtjes znj. Mimi Kodheli, në datë 8 janar 2014, priti në 
një takim komandantin e Gardës së New Jersey, gjeneral brigade Michael 
Cunnif. Znj. Kodheli tha se bashkëpunimi me Gardën Kombëtare të New 
Jersey është shumë i rëndësishëm për FA dhe përgatitjen  e oficerëve tanë

Presidenti i Republikës së Shqipërisë, z. Bujar 
Nishani dhe shefi i Shtabit të Përgjithshëm të Forcave 

të Armatosura, gjeneralmajor Jeronim Bazo, ditën e 
mërkurë, datë 1 janar 2014, kanë uruar paqeruajtësit 

shqiptarë në Afganistan me rastin e Vitit të Ri

Pasi i uroi mirëseardhjen, e falënderoi 
gjeneralin Cunniff  për mbështetjen e SHBA-së

Rishikimet ligjore në Agjencinë e Inteligjencës së 
Mbrojtjes do t’i nënshtrohen një diskutimi të gjerë me 
ekspertë, OJQ dhe grupe interesi vendase, strukturave 

të inteligjencës së NATO-s dhe Bashkimit Evropian

faqe 3

faqe 2

ndërrimi i atasheut

Zoti shef i Shtabit të Përgjithshëm i FA, 
komandantë të Forcave, 
komandantë të njësive 
dhe reparteve të FA,
drejtues civilë dhe ushtarakë 
të Ministrisë së Mbrojtjes,

Pas bilancit të 100 ditëve të 
qeverisjes së re, jam sot këtu 
për të prezantuar prioritetet e 
Ministrisë së Mbrojtjes dhe 

Forcave të Armatosura për vitin 2014. 
Përpara se të kaloj tek prioritetet, 
dëshiroj të shpreh, që në krye të herës 
se, misioni i Forcave të Armatosura 
për ruajtjen e pavarësisë, sovranitetit 
dhe tërësisë territoriale, mbështetjen e 
popullsisë në kohë paqeje, krize e lufte, 
si dhe dhënien e kontributit për paqen 
dhe sigurinë në rajon e më gjerë mbetet 
një mision i shenjtë. Ky mision do të 
vijojë të realizohet duke harmonizuar të 
gjitha planet dhe përpjekjet me Aleancën 
e NATO dhe me institucionet e tjera të 
sigurisë së shtetit. Në funksion të përm-
bushjes së këtij misioni, programi i ri i 
qeverisë në fushën e Mbrojtjes, përmban 
objektiva ambiciozë të cilat kërkojnë 
vijimin e reformave dhe transformimin 
e mëtejshëm të Forcave tona të Ar-
matosura, krijimin e kapaciteteve të 
nevojshme ushtarake për përballimin 
e sfidave të Sigurisë dhe Mbrojtjes, 
si dhe vendosjen e tyre në lartësinë që 
meritojnë në shoqërinë shqiptare. Si 
asnjëherë më parë, në qendër të këtyre 
reformave do të jetë lartësimi i figurës 
dhe integritetit të ushtarakut, nëpërmjet 
zhvillimit të politikave të nevojshme 
në fushën e personelit, legjislacionit, 
promovimit në karrierë, rritjen e 
transparencës, llogaridhënies dhe 
eliminimin e korrupsionit në Forcat e 
Armatosura. Viti 2013 shënoi një serë 
arritjesh në drejtim të integrimit të 
plotë të FA në strukturat ushtarake të 
NATO, pjesëmarrjes në operacionet e 
drejtuara nga NATO dhe BE, zgjerimit 
të gamës së trajnimit dhe stërvitjes, si 
edhe demontimit të municioneve të 
tepërta. Por, me gjithë rezultatet e ar-
ritura, konstatoj mosrealizime të cilat 
lidhen me: zhvillimin e kapaciteteve 
të plota operacionale; dokumentet 
kryesore strategjikë të Sigurisë dhe 
Mbrojtjes; keqadministrim të burimeve 
të Mbrojtjes, të cilat kanë rezultuar 
në një situatë të rënduar financiare; 
mosinvestime e keqmbajtje të siste-
meve dhe pajisjeve të mbrojtjes, si dhe 
problematika në procesin e vlerësimit 
dhe promovimit në karrierë e gradë të 

Ministrja Kodheli prezanton 
Direktivën e Mbrojtjes 2014

personelit ushtarak.
Objektivat dhe prioritetet kryesore për 
vitin 2014, do të jenë:
1. Zbatimi i rekomandimeve të do-
kumentit të Rishikimit Strategjik të 
Mbrojtjes.
2. Planifikimi i detajuar për zhvillimin 
e objektivave të kapaciteteve.
3. Kryerja e reformës ligjore dhe 
strukturore.
4. Lartësimi i figurës dhe integritetit 
të ushtarakut.
Drejtimet kryesore të punës për vitin 
2014 do të fokusohen:
1. Përfundimi i dokumenteve strategjikë 
në fushën e Sigurisë dhe Mbrojtjes.
Gjatë vitit 2014, do të përfundojnë:
-  Strategjia e Sigurisë Kombëtare, në 
hartimin e së cilës MM është pjesë e 
përpjekjeve ndërinstitucionale
-  Strategjia Ushtarake;
-  Plani Afatgjatë i Zhvillimit të 
Forcave të Armatosura.
2. Rishikimi i Strukturës së Forcave të 
Armatosura, me synim ndërtimin e një 
strukture organizative sa më efektive, 
më funksionale, e aftë për të zbatuar 
detyrat themelore të mbrojtjes së ven-
dit në kuadër të mbrojtjes kolektive 
dhe mbështetje të popullsisë civile në 
emergjencat civile.
3. Reforma Ligjore, në themel të së 
cilës të jetë rishikimi i të gjitha akteve 
që rregullojnë veprimtarinë e Forcave 
të Armatosura.
4. Reforma e personelit, e cila, në për-
puthje me rekomandimet e dokumentit 
të Rishikimit Strategjik të Mbrojtjes, të 
mbajë parasysh të gjithë ciklin jetësor 
të personelit. Prioritet të jetë promo-
vimi i personelit, me kualifikimin dhe 
eksperiencën e duhur, integritet të 
plotë, dinjitet dhe përkushtim në kry-
erjen e detyrave të ngarkuara.
5. Batalioni i Këmbësorisë së Mo-

torizuar do të jetë kapaciteti prioritar i 
Forcave të Armatosura, si dhe detyrimi 
ynë kryesor në kuadër të kapaciteteve 
të kërkuara nga NATO. Zhvillimi i 
këtij batalioni të konsiderohet parë-
sor nga SHPFA dhe Forca Tokësore, 
duke u reflektuar në të gjitha planet e 
ristrukturimit, modernizimit, trajnimit 
dhe stërvitjes për vitin 2014.
6. Arsimimi, trajnimi, stërvitja dhe 
vlerësimi. Procesi i arsimimit, trajnimit, 
stërvitjes dhe vlerësimit të konsolidohet 
më tej, në përputhje me standardet më 
të përparuara të NATO.
-  Sistemi i arsimor duhet t’i nënsh-
trohet një transformimi të thellë, ku 
prioritet të mbetet përgatitja e ushtarit 
profesionist, nënoficerit, kadetëve dhe 
oficerit të trupës dhe shtabeve për të 
gjitha nivelet.
-  Trajnimi individual, kolektiv dhe 
stërvitjet duhet të planëzohet në të 
gjithë strukturën e Forcave të Arma-
tosura duke përfshirë nivelin taktik 
deri në nivelet më të larta politike e 
strategjike.
7. Pjesëmarrja në operacione. Forcat 
tona të Armatosura mbeten tërësisht të 
angazhuar të kontribuojnë në përfun-
dimin e operacionit ISAF, Afganistan, 
sipas motos që tashmë është deklaruar: 
“together in, together out”. (të gjithë 
hymë në operacion së bashku, të gjithë 
përfundojmë dhe largohemi nga opera-
cioni së bashku). Gjatë vitit 2014, FA 
të planifikojnë pjesëmarrjen në opera-
cionin e ardhshëm “Resolute Support” 
në përputhje me direktivën e NATO, si 
dhe KFOR në Kosovë dhe ALTHEA 
në Bosnje dhe Hercegovinë.
Nuk mund të lë pa përmendur këtu 
zhvillimin e mëtejshëm të politikave 
të personelit për përzgjedhjen dhe 
dërgimin e tyre në operacione jashtë 
vendit. Dëshiroj të bëj të qartë për 

këdo, se këto kontingjente do të mbeten 
pjesa më vitale e shoqërisë dhe Forcave 
tona të Armatosura.
Në vijën e parë të luftimit, apo në 
shtabe të ndryshme, të gjithë ata, 
ushtarë, nënoficerë apo oficerë, 
përfaqësojnë Shqipërinë dhe Forcat 
tona të Armatosura. Ndaj këtë de-
tyrë duhet ta kryejnë me dinjitetin 
që u takon për të lartësuar në këtë 
mënyrë emrin e Shqipërisë dhe FA. 
Me këtë rast, shpreh mirënjohjen 
time më të thellë ndaj të gjithë atyre 
që shërbejnë, së bashku me aleatët 
tanë, në misionet tona jashtë vendit, 
në ruajtje të paqes dhe sigurisë. Në 
të njëjtën kohë, mbetem tërësisht e 
vendosur, në zbatimin me rigorozitet 
të lartë të politikave më të mira, që 
kanë të bëjnë me përzgjedhjen e tyre, 
trajnimin dhe plotësimin e të gjitha 
kushteve për realizimin e misionit që 
u ngarkohet.
8. Mbështetja logjistike e mjekësore. 
Strukturat e mbështetjes logjistike dhe 
mjekësore të rrisin rolin e tyre për 
krijimin e kushteve më optimale të 
mundshme për realizimin e misionit të 
Forcave të Armatosura.
9.  Modernizimi dhe infrastruktura.
-  Modernizimi: Në kushtet e kufizimeve 
financiare, është e nevojshme finalizimi 
i të gjitha kontratave ekzistuese, duke 
bërë rregullimet e duhura në përputhje 
me kuadrin ligjor. Një vend të veçantë 
të zënë projektet e financuara nga 
NATO apo nga donatorë të tjerë. Në 
këtë kuadër prioritet mbetet zbatimi i 
projektit NATINADS (Projekti për In-
tegrimin e Mbrojtjes Ajrore Kombëtare 
me atë të NATO).
-  Infrastruktura të përmirësohet duke 
u përqendruar investimet në krijimin e 
kushteve sa më optimale për realizimin 
e misionit të kërkuar, si dhe për jetesën e 

Ministrja e Mbrojtjes, znj Mimi Kodheli, prezantoi në datën 7 janar 2014, Direktivën e Mbrojtjes për vitin 2014. Në këtë prezantim 
ishte i pranishëm shefi i Shtabit të Përgjithshëm të FA, gjeneralmajor Jeronim Bazo, deputetë të Komisionit Parlamentar të Sigurisë 
Kombëtare, komandantët e Forcave, gjeneralë, drejtorë dhe ushtarakë të lartë të Ministrisë së Mbrojtjes dhe Shtabit të Përgjithshëm 

të Forcave të Armatosura. Më poshtë, prezantimi i Direktivës së Mbrojtjes për vitin 2014 nga ministrja e Mbrojtjes Kodheli

personelit të Forcave të Armatosura.
10. Demontimi i municioneve të tepërta 
do të vijojë edhe gjatë vitit 2014. Forcimi 
i masave të sigurisë në këtë proces duhet 
të jetë parësor për të shmangur aksidente 
apo ngjarje të jashtëzakonshme. Evadimi 
i materialeve dhe pajisjeve të tepërta do 
të jetë prioritet i njësive përkatëse të 
Forcave të Armatosura.
11. Menaxhimi i Burimeve Financiare. 
Transparenca në menaxhimin e burimeve 
financiare do të jetë e plotë. Në kushtet e 
buxhetit të kufizuar ky menaxhim merr 
një rendësi më të veçantë.
12. Bashkëpunimi ndërkombëtar në 
fushën e Mbrojtjes:
-  Bashkëpunimi me NATO të përqen-
drohet në realizimin e objektivave të 
kapaciteteve, harmonizimin e mëtejshëm 
të procesit të planifikimit të Mbrojtjes së 
NATO me atë kombëtar.
-  Bashkëpunimi me BE të përqendrohet 
në realizimin e kërkesave që rrjedhin nga 
procesi i integrimit të vendit në BE.
-  Bashkëpunimi me OSBE të përqendrohet 
në realizimin e marrëveshjeve për elimin-
imin e kimikateve të tepërta, hotspoteve, si 
dhe armëve të vogla dhe të lehta.
-  Bashkëpunimi rajonal, kryesimi 
nga vendi ynë i Iniciativës së A-5, të 
synojë rritjen e rolit të Shqipërisë në 
rajon, përmes zhvillimit të projekteve 
të përbashkëta, në kuadër të kësaj 
iniciativave dhe të iniciativave të tjera 
të rëndësishme rajonale.
-  Bashkëpunimi dypalësh të ketë në 
fokus mbështetjen e Forcave të Ar-
matosura në arritjen e objektivave të 
kapaciteteve.

Si ministre e Mbrojtjes, kërkoj nga 
Shtabi i Përgjithshëm, komandantët 
e Forcave dhe njësive, drejtoritë në 
Ministrinë e Mbrojtjes dhe Shtabin e 
Përgjithshëm të FA të detajojnë plane 
dhe programe veprimi në zbatim 
të detyrimeve që rrjedhin nga kjo 
direktivë, si dhe të marrin masa për 
realizimin në kohë të tyre.
Inkurajoj dhe mbështes të gjithë person-
elin ushtarak dhe civil të FA, në përm-
bushjen e prioriteteve dhe objektivave 
të vitit 2014. Kërkoj nga të gjithë ju, të 
punoni me përkushtim për realizimin e 
kësaj direktive, për të ngritur në një 
shkallë më të lartë dinjitetin e Forcave 
tona të Armatosura, duke e renditur ato 
në lartësinë që e kërkojnë interesat e 
vendit. Sfidat janë të mëdha, i tillë duhet 
të jetë edhe angazhimi ynë i përbashkët 
për t’i përballuar ato me sukses.

Ju faleminderit!

Ministrja e Mbrojtjes 
zn j .  Mimi Kod-
he l i ,  n ë  da t ë  8 
janar 2014, priti 

në një takim komandantin e 
Gardës së New Jersey, gjeneral 
brigade Michael Cunnif. Pasi i 
uroi mirëseardhjen z. Cunnif, 
ministrja Kodheli e falënderoi 
gjeneralin në emër të qever-
isë shqiptare dhe në veçanti 
të Ministrisë së Mbrojtjes për 
kontributin e dhënë për Forcat 
tona të Armatosura. Znj. Kod-
heli tha se bashkëpunimi me 
Gardën Kombëtare  të  New 
Jersey është shumë i rëndë-
sishëm për FA dhe përgatitjen  
e oficerëve tanë. “Me arritjen 
e marrëveshjes së fundit me 
Gardën Kombëtare  të  New 
Jersey, u konkret izua edhe 
bashkëpunimi në kuadër të 
“State Partnership”, një pro-
gram shumë i rëndësishëm për 
ne, por edhe për palën ameri-
kane jo vetëm si i pari i këtij 
lloji, por edhe për faktin se ky 
program krijon një model të ri 
bashkëpunimi, i cili padyshim 
do ketë efekte pozitive në tërë 
ecurinë e modernizimit dhe 
arritjes së standardeve bash-
këkohore për Forcat tona të 
Armatosura”, u shpreh znj. 
Kodheli. Gjeneral Cunnif nga 
ana e tij, garantoi ministren 
për vazhdimin e programit të 
edukimit dhe rëndësisë që ka 
ai për FA. I pranishëm në këtë 
takim ishte edhe ambasadori 
Amerikan z.Aleksandër Arvizu. 
Ky i fundit, vlerësoi punën e 
ministres Kodheli në krye të 
Ministrisë së Mbrojtjes, duke 
u ndalur tek lufta kundër kor-
rupsionit, profesionalizimi në 
drejtimin e FA, bashkëpunimi 
me Parlamentin dhe të gjithë 
institucionet. Sipas ambasa-
dorit ky është një shembull i 
mirë edhe për institucionet e 
tjera. Ndërsa ministria Kodheli 
e garantoi ambasadorin Arvizu 
se ajo vetë dhe qeveria shqiptare 
ka vullnetin e plotë politik për të 
bashkëpunuar me të gjithë insti-
tucionet në të mirë të qytetarëve 
shqiptarë. Zonja Kodheli tha se 
mbetet e vendosur dhe garanton 
se në Ministrinë e Mbrojtjes “nuk 
do të përsëritet ajo çfarë ka ndod-
hur me qeverinë e mëparshme 
dhe pikërisht për këtë arsye, 
bashkëpunimi me Komisionin e 
Sigurisë Kombëtare ka qenë i 
ngushtë, duke i bërë pjesë të çdo 
aktiviteti të këtij institucioni”. 
Më pas gjeneral-brigade Cunnif 
pati një takim edhe me shefin e 
Shtabit të Përgjithshëm të FA, 
gjeneralmajor Jeronim Bazo.

Shefi i Shtabit të Përgjithshëm të FA, gjeneralmajor Jeronim Bazo, ka pritur në 
një takim kortezie me rastin e përfundimit të detyrës atasheun ushtarak kinez, 

kolonel i parë Fang Hua, si dhe kolonel i parë Luo Tiefeng, i sapo akredituar në 
vendin tonë. SHSHPFA, gjeneralmajor Jeronim Bazo ka vlerësuar nivelin aktual 
të bashkëpunimit ndërmjet dy vendeve tona në fushën e mbrojtjes, si dhe është 
shprehur se Shqipëria vlerëson reformat në fushën politike dhe ekonomike 
të Republikës Popullore të Kinës gjatë këtyre dy dekadave të fundit, sidomos 
bashkëpunimin që Kina ka bërë me komunitetin ndërkombëtar në luftën 
kundër terrorizmit. Gjeneral Bazo më tej ka theksuar se Republika Popullore 
e Kinës është një nga vendet që ka dhënë një kontribut të rëndësishëm në 
fushën e Mbrojtjes, bashkëpunim i cili shtrihet në disa fusha të rëndësishme 
si në logjistikë, në arsimim, vizita dhe aktivitete, si dhe ndihma të qeverisë 
kineze për Forcat e Armatosura shqiptare. Gjeneral Bazo dhe të dy ushtarakët e 
lartë kinezë ndanë bindjen se dhe në të ardhmen marrëdhëniet e bashkëpunimit 
ndërmjet Forcave të Armatosura të Shqipërisë dhe Kinës në fushën e mbrojtjes 
do të forcohen edhe më tej, veçanërisht në fushën e industrisë ushtarake.

shshPFa, takim me atashetë ushtarakë 
të republikës Popullore të Kinës

QKMBM, koncert artistik për fëmijët 
dhe familjet e ushtarakëve

Me rastin e festave të Vitit të Ri dhe 
në zbatim të kalendarit vjetor për 

vitin 2013, Qendra e Kulturës, Medias 
dhe Botimeve të Mbrojtjes organizoi 
në datën 28 dhjetor 2013, një aktivitet 
artistik me temë “Programi i Vitit te 
Ri 2014”, me fëmijët dhe familjet e 
ushtarakëve të Forcave të Armatosura. 
Në këtë aktivitet festiv ishin të pran-
ishëm: zëvendësministri i Mbrojtjes, 
z. Dritan Hila, zëvendësshefi i Shtabit 
të Përgjithshëm i FA, gjeneral brigade 
Pirro Ahmetaj, kryetari i Komitetit 
Olimpik Shqiptar, z. Viron Bezhani, 
ushtarakë të lartë nga Ministria e 
Mbrojtjes dhe Shtabi i Përgjithshëm, 
fëmijë dhe familjarë të ushtarakëve të 
Forcave të Armatosura, si dhe mjaft të 
ftuar të tjerë. Aktiviteti festiv u zhvillua 
në formën e një spektakli artistik, ku u 
përfshinë një seri elementësh artistikë 
të interpretuara me nivel e mjeshtëri 
të lartë nga grupi i fëmijëve që tra-
jnohen në kurse të ndryshme pranë 
Qendrës Rekreative dhe Sporteve të 
QKMBM. Programi i këtij aktiviteti 
nisi në sheshin e madh të Akademisë 
Ushtarake të Forcave të Armatosura 
nga Orkestra Frymore Kombëtare e 
FA, e cila interpretoi muzikë festive, 

së bashku me fëmijët e ekipeve sportive 
që demonstruan ushtrime në sporte 
të ndryshme. Më pas të pranishmit 
vizituan nga afër një ekspozitë me 
pikturat më të mira të vitit 2013 të 
realizuara nga fëmijët e kursit të arteve 
pamore, si dhe produkte artistike dhe 
kulturore të realizuara nga QKMBM 
gjatë vitit 2013. Më pas është çelur 
koncerti artistik, ku u interpretuan 
pjesë të ndryshme muzikore, këngë, 
valle, recitime poetike etj. Nga ky rep-
ertor mund të veçohet pjesa operistike 
“Ave Maria” interpretuar nga soprano 
Juna Resuli; kënga “Vitet e shkollës” 
interpretuar nga Redon Makashi dhe 
fëmijët e kursit të kitarës; kolazhi me 
këngë interpretuar nga fëmijët e kursit 

të kantos; cikli me poezi interpre-
tuar nga fëmijët e kursit të aktrimit; 
demonstrim nga fëmijët e ekipit të 
karatesë “Dardania” etj. “Programi 
i Vitit të Ri 2014”, veç të tjerave, 
ishte një tjetër tregues që evidentoi 
edhe njëherë punën dhe përkush-
timin e treguar nga specialistët dhe 
punonjësit e QKMBM për realizimin 
e aktiviteteve të përmasave të tilla, 
të cilat mbajnë gjallë jetën dhe vep-
rimtarinë kulturore në Forcat tona 
të Armatosura. Në fund të këtij 
aktiviteti artistik, për fëmijët e 
Qendrës së Rekreacionit dhe të 
ekipeve sportive pranë QKMBM 
u ndanë dhuratat e Vitit të Ri. 
Zëvendësministri i Mbrojtjes, 
z. Dritan Hila, i dhuroi pakon 
e Vit i t  të Ri vogëlushes Egi 
Vogli, vajzës së Dëshmorit të 
Atdheut, kapiten Feti Vogli, si 
dhe uroi për festat e fundvitit të 
gjithë fëmijët e ushtarakëve pjesë-
marrës në këtë aktivitet. Dhuratat 
për fëmijët e ushtarakëve që tra-
jnohen pranë QKMBM u mundë-
suan nga Ndërmarrja Ushtarake e 
Eksport-Importit, MEICO. 

Burimi: mod.gov.al/ aaf.mil.al

Kodheli: Edukimi është 
çelësi i suksesit të FA

Ministrja e Mbrojtjes Kodheli takon gjeneral brigade Michael Cunnif

Shefi i Shtabit të Përgjithshëm të FARSH, gjeneralmajor Jeronim Bazo, 
në datë 8 janar 2014, priti në një takim të veçantë komandantin e Gardës 

Kombëtare të New Jersey, gjeneral-brigade Michael Cunniff dhe ekipin që 
e shoqëronte. Gjeneral Cunniff gjatë vizitës së tij në Ministrinë e Mbrojtjes 
shoqërohej dhe nga atasheu amerikan dhe shefi i zyrës së ODS në MM. 
Gjeneralmajor Jeronim Bazo, pasi i uroi mirëseardhjen, e falënderoi gjen-
eral brigade Michael Cunniff  për konfirmimin nga SHBA të mbështetjes 
politike dhe institucionale për qeverinë dhe popullin shqiptar, për vazhdimin 
e reformave, e veçanërisht në forcimin e institucioneve demokratike, duke 
transmetuar në mënyrë të vazhdueshme mesazhin se rrugët e komunikimit 
janë të gjitha të hapura. Më tej gjeneral Bazo ka vlerësuar ndihmën që SHBA 

Gjeneralmajor Bazo priti komandantin e Gardës Kombëtare të New Jersey
kanë dhënë dhe vazhdojnë të japin për Forcat tona të Armatosura përmes Zyrës 
së Bashkëpunimit Ushtarak, në Ministrinë e Mbrojtjes, dhe atasheut ushtarak 
amerikan nëpërmjet aktiviteteve të ndryshme. Disa nga programet kryesore 
kanë qenë fokusuar në çështje të tilla si, Programi Kundër Terrorizmit (Counter 
Terrorism Funding Program); Arsimi dhe Trajnimi Ushtarak Ndërkombëtar 
(International Military Education and Training (IMET); Financimi Ushtarak i 
Huaj (Foreign Military Funding (FMF); Asistenca Humanitare (HA); Programi 
i Kontakteve të Përbashkëta (Joint Contact Team Program (JCTP); Programi 
i Partneritetit me Shtetet (State Partnership Program (SPP) me shtetin e New 
Jersey; Partneriteti për Paqe (PfP) (Zyra e Atasheut) dhe Qendra George C. 
Marshall Center (e menaxhuar nga Atasheu Ushtarak).

urimi
Presidenti Nishani dhe 

gjeneral Bazo urojnë 
paqeruajtësit në Afganistan

Presidenti i Republikës së Shq-
ipërisë, z. Bujar Nishani dhe 

shefi i Shtabit të Përgjithshëm 
të Forcave të Armatosura, gjen-
eralmajor Jeronim Bazo, ditën e 
mërkurë, datë 1 janar 2014, kanë 
uruar paqeruajtësit shqiptarë në 
Afganistan me rastin e Vitit të 
Ri. Përmes një video-konference, 
presidenti Nishani dhe gjeneral 
Bazo kanë uruar një vit të mbarë 
për të gjithë ushtarakët që shërbe-
jnë në misione jashtë vendit, si dhe 
për familjet e tyre. “Gëzuar Vitin 
e Ri, qoftë 2014 një vit i mbarë për 
të gjithë ju, që jeni në shërbim të 
çështjes më madhore, paqes, lirisë 
dhe sigurisë! Ju ushtarakët na keni 
bërë ne shqiptarëve kudo që jemi, të 
ndihemi krenarë për sakrificën dhe 
profesionalizmin tuaj. Përmes jush 
dëshiroj që të përshëndes Forcat tona 
të Armatosura, si dhe të gjithë aleatët 
me të cilët ju bashkëpunoni,” është 
shprehur ndër të tjera në përshën-
detjen e tij presidenti Nishani. Shefi 
i Shtabit të Përgjithshëm të FA, gjen-
eralmajor Jeronim Bazo ka përshën-
detur përzemërsisht paqeruajtësit, si 
dhe u ka uruar suksese të mëtejshme 
dhe kthim faqebardhë në Atdhe.

Kanë kaluar 100 ditë nga dita kur 
keni marrë detyrën. Si ju janë 
dukur këto 100 ditë si ministre e 
Mbrojtjes?

Më janë dukur si 100 
minuta, sepse për 
shkak të intensitetit 
të punës ditët kalojnë 

shumë shpejt. Madje edhe netët, 
sepse nuk është punuar vetëm 
gjatë ditës dhe për këtë dua së pari 
të falënderoj të gjithë njerëzit që 
punojnë me mua, stafin tim dhe 
padyshim Shtabin e Përgjithshëm, 
Forcat e Armatosura, të cilat realisht 
kanë pasur një zë të konsiderueshëm 
për të gjitha iniciativat që qeveria 
“Rama” ka marrë në 100 ditët e para 
të drejtimit të vendit.
 
Ju e bëtë një analizë të 100 ditëve 
edhe si qeveri, edhe si ministri. 
Por ju si ministre e Mbrojtjes, keni 
diçka që ju ka mbetur peng dhe 
që do donit ta kishit përfunduar 
brenda këtyre 100 ditëve?
Padyshim, ajo është një shtysë 
gjithnjë shumë e mirë. Nuk mund 
të kënaqesh asnjëherë nga gjërat që 
ke mbërritur dhe kjo është një nga 
arsyet se përse tentohet të punohet 
gjithnjë e më tepër. Kënaqësia ose 
vetëkënaqësia nuk më takon mua si 
individ dhe besoj që nuk i takon as 
kësaj ministrie. 
Gjithsekush ka 
limitet humane 
dhe kohore për të 
mundësuar gjith-
monë e më shumë 
gjëra, ndaj edhe 
duhet që inten-
siteti i punës të 
rritet, por edhe 
inteligjenca me të 
cilën punët drejto-
hen të jetë në ato 
nivele që, duke 
qenë sa më racio-
nalë, të mund të 
mbërrihen sa më 
shumë rezultate. 
Sigurisht që ka 
një planifikim të 
gjërave. Gjërat po ecin në drejtimin 
e duhur. Ne jemi sot atje ku duhej 
të ishim, me një ministri të ristruk-
turuar, me një shef të Shtabit të 
Përgjithshëm të ndryshuar dhe me 
një proces auditimi, i cili vazhdon 
të japë një nga produktet, le të themi 
më sinjifikative, në luftën ndaj kor-
rupsionit. Ne e kemi detyrim ndaj 
taksapaguesve shqiptarë për ta bërë 
transparente çdo para të harxhuar 

në një mënyrë apo një tjetër, por 
sigurisht të bëjmë transparente të 
gjitha gjërat që ne do të bëjmë në të 
ardhmen, në funksion të detyrimit 
kushtetues dhe ligjor që Ministria 
e Mbrojtjes ka, Forcat e Armato-
sura kanë. Shpeshherë nuk duket 
roli i tyre. Shpeshherë duket sikur 

ata nuk janë atje 
kur nevoja thër-
ret, ndërkohë që 
ata janë atje sa 
herë që nevoja i 
ka thirrur, sa herë 
që detyrimi kush-
tetues i ka thirrur. 
Ata janë jo vetëm 
kë tu  dhe ,  kur 
them “ata”, flas 
për njerëzit nën 
uniformë. Ata janë 
edhe përtej kufijve 
të Shqipërisë, në 
mënyrë që në rrugë 
shumëdimension-
ale të punojmë 
dhe luftojmë për 
të sjellë dritë dhe 

demokraci edhe për Shqipërinë, por 
edhe për vendet e tjera. 
Ajo që “shokoi” këto ditë opin-
ionin publik ishte padia ndaj 
paraardhësit tuaj, ish-ministrit 
Arben Imami. Ka të tjera surpriza 
që publiku pret në këtë aferë?
Unë nuk do ta quaja as ‘surpriza’ dhe 
as ‘afera’; janë fjalë që ju gazetarët 
i përdorni për ta bërë sa më atraktiv 
lajmin. Unë kam detyra kushtetuese; 

detyrat m’i përcakton Kushtetuta dhe 
ligji dhe u përmbahem atyre që nga 
momenti kur kam marrë këtë detyrë 
e deri në fund.
 A ishte e vështirë për ju të bënit një 
padi ndaj paraardhësit, duke men-
duar se nesër do të jeni ju “ish”?
Nuk është e vështirë të zbatosh ligjin. 
E vështirë është të mos zbatosh ligjin 
ose ta dhunosh atë. Por unë nuk 
e kam bërë të dytën ndonjëherë, 
kështu që jo, për mua ta zbatoj ligjin 
është shumë e thjeshtë. Ligjet janë të 
shkruara pastër, qartë.
Si e gjetët gjendjen e tyre kur erd-
hët në këtë dikaster? A trajtohen 
ata ashtu siç i takon një ushtrie të 
një vendi anëtar të NATO-s?
Ka akoma shumë gjëra për të bërë. 
Ka akoma shumë rrugë. Ne në fakt 
duhej, që nga momenti që jemi futur 
në NATO, të fillonim të hynim në 
një proces të thellë modernizimi dhe 
transformimi, që sigurisht është një 
proces që nuk ka qenë i thjeshtë, por 
problemi i qeverisë paraardhëse, asaj 
të vjetër, është se nuk është menduar 
për modernizimin e ushtrisë. Është 
menduar për familjen biologjike dhe 
atë politike dhe pa dashur shumë të 
hyj në komente politike, sidomos në 
këtë periudhë festive që jemi, mundet 
vetëm që për momentin t’ju them se 
paratë e taksapaguesve shqiptarë janë 
përdorur gabim, janë përdorur keq, 
është abuzuar me to, në një kohë që 
kanë pasur të gjithë kohën e paratë 
e mjaftueshme për ta transformuar 
realisht ushtrinë shqiptare dhe Forcat 

Ministrja Kodheli: E rëndësishme është e reja, fryma, 
vizioni që unë si politikane kam për këtë ministri

tona të Armatosura, me një ushtri si-
pas standardeve të NATO-s. Dhe kur 
flasim, sipas standardeve të NATO-s, 
dhe kur flasim për ushtrinë tonë, nuk 
e kam fjalën për gjithë ushtrinë, por 
të paktën për reparte dhe sektorë të 
caktuar që duhej të ishin në një nivel 
të caktuar. Njerëzit që aderojnë në 
Forcat tona të Ar-
matosura, flas për 
ushtarët e thjeshtë, 
nënoficerët, ofi-
cerët, e kanë të 
gjithë vullnetin e 
mirë për t’u tra-
jnuar, për t’u stër-
vitur, për të më-
suar, për të qenë 
të gatshëm për t’iu 
përgjigjur kërke-
save të NATO-s 
dhe  kërkesave 
të sigurisë dhe 
mbrojtjes së ven-
dit. Udhëheqja 
pol i t ike me sa 
duket nuk ka qenë 
e gatshme ta bëjë 
këtë gjë, për aq 
kohë sa paratë nuk kanë shkuar aty 
ku duhet, por kanë shkuar në drejtim 
të paditur.
Flasim për çështjen e armëve ki-
mike. Ishte një nga vendimet që u 
mor me vështirësi nga kryeminis-
tri. Ju, nga kontaktet që keni me 
drejtues të NATO-s, SHBA-ve, 
a janë dëmtuar marrëdhëniet e 
Shqipërisë me SHBA, ashtu siç po 

flitet, pas kësaj situate?
Unë besoj që kjo është një pyetje 
pothuajse naive, sepse ka absolutisht 
një përgjigje shumë të thjeshtë për 
këtë gjë. Nuk janë prishur dhe nuk 
kishin pse prisheshin. E para, më 
lejoni të them se marrëdhëniet mes 
Shqipërisë dhe partnerit të saj më të 

madh strategjik, 
SHBA, nuk varen 
në fatin e vetëm 
n jë  ng jar je je , 
pavarësisht se, 
pikërisht diskuti-
mi se ku dhe kush 
do t’i shpërbënte 
lëndët kimike, jo 
armët kimike, se 
ka pak ndryshim, 
ishte një diskutim 
mbarëbotëror dhe 
kishte të bënte 
me sigurinë e 
çdo vendi afër 
ose larg Sirisë. 
Kur them afër ose 
larg Sirisë, më 
lejoni të them që 
Shqipëria konsi-

derohet një vend afër Sirisë, sepse 
është çdo gjë relative. Por ne bëmë 
përpjekjet maksimale, në mënyrë 
që në radhë të parë të mundësonim 
të ishim pjesë e një procesi shumë 
të rëndësishëm, siç ishte shërbimi 
ndaj njerëzimit. E dyta, padyshim 
dhe pa vënë në asnjë rast dhe në 
asnjë moment në diskutim sigurinë e 
qytetarëve shqiptarë, sigurinë e çdo 

Bashkë me urimin për fundvitin, ministrja Kodheli pohon se pas vendimit të qeverisë shqiptare 
për armët kimike, nuk ka asnjë prishje të marrëdhënieve me Amerikën. Ajo flet për luftën kundër 

korrupsionit, për modernizimin, transformimin dhe standardet e FA shqiptare

Gjërat po ecin në drejtimin 
e duhur. Ne jemi sot atje 
ku duhej të ishim, me një 
ministri të ristrukturuar, 
me një shef të Shtabit të 
Përgjithshëm të ndryshuar 
dhe me një proces auditimi, 
i cili vazhdon të japë një 
nga produktet, le të themi 
më sinjifikative, në luftën 
ndaj korrupsionit

” Më lejoni të them se 
marrëdhëniet mes Shqipërisë 
dhe SHBA, nuk varen në fatin e 
vetëm një ngjarjeje, pavarësisht 
se, pikërisht diskutimi se ku 
dhe kush do t’i shpërbënte 
lëndët kimike, jo armët kimike, 
se ka pak ndryshim, ishte një 
diskutim mbarëbotëror dhe 
kishte të bënte me sigurinë e 
çdo vendi afër ose larg Sirisë

”

qytetari shqiptar, sigurinë e ambi-
entit në të cilin qytetarët shqiptarë 
jetojnë. Për shumë arsye që tashmë 
pothuaj janë të ditura, kjo gjë nuk 
ndodhi. Shqipëria vazhdon të jetë 
aty, t’u përgjigjet kërkesave të një 
partneri padyshim të madh, strat-
egjik, siç janë SHBA apo kërkesat 
e NATO-s, për të qenë në eskal-
ionin e drejtë, në anën e shteteve të 
demokracive, në anën e shteteve jo 
të diktaturës, jo të obskurantizmit. 
Ne do vazhdojmë të jemi në anën e 
drejtë. Një ndër personalitetet e De-
partamentit të Mbrojtjes, dërgoi një 
letër dhe e shoqëroi atë edhe me një 
telefonatë, Doktoresha Farkas është 
një ndër asistentet e zv/sekretarit 
të shtetit të Mbrojtjes, ku tregoi, 
shprehu të gjitha falënderimet dhe 
mbështetjen personale dhe të admin-
istratës ‘Obama’ për Ministrinë e 
Mbrojtjes, mua personalisht, kryem-
inistrin Rama e qeverinë shqiptare, 
për gjithçka bëmë në këtë rast, edhe 
për gjithçka ata mendojnë se është e 
drejtë. Një ndër këto gjëra që ata re-
alisht mendojnë se është e drejtë dhe 
për të cilën ne e kemi mbështetjen e 
tyre është pikërisht lufta ndaj kor-
rupsionit. Është pikërisht hapi jo i 
zakonshëm që ne kemi bërë për të 
çuar një dosje në Prokurori. Ndaj 
komenti nëse këta hapa që ne kemi 
ndërmarrë janë personalë apo jo, nuk 
vlen më, sepse nuk ka asgjë person-
ale në këtë histori. Gjithçka bëhet o 
në respekt të ligjit, o në shkelje të 
ligjit. Kështu që, çuarja e diskutimit 
në komente është 
fare e pavlerë, në 
një kohë që poli-
tikisht dhe ligjër-
isht gjithsekush 
duhet të përgjigjet 
para ligjit. Ashtu 
siç gjërat që janë 
përcaktuar. Ata 
që nuk kanë bërë 
asgjë janë të qetë. 
Ata që kanë prob-
leme, mendoj se 
kanë shqetësimet 
e tyre, por kjo nuk 
është më pjesë e 
diskutimit tim. 
Pjesë e diskutimit 
tim do të vazhdojë 
të mbetet rëndësia që qeveria “Rama” 
i ka dhënë - pa dyshim edhe unë si 
pjesë e kësaj qeverie - luftës frontale 
dhe të hapur ndaj korrupsionit, por 
sigurisht punës për të parë përpara, 
punës për t’i vendosur gjërat në vend 
dhe për të bërë të mira për vendin. 
Më lejoni të ndaj me ju diçka: Shq-
ipëria vazhdon të mbetet një vend i 
varfër, një nga vendet më të varfra 
në Evropë. Shqiptarët vazhdojnë të 
jenë qytetarët me të ardhura më të 
ulëta në Evropë. Ne i kemi të gjitha 
mundësitë dhe të gjitha shanset, kemi 
pasurinë e jashtëzakonshme njerë-
zore, kemi pasuri të jashtëzakonshme 
nën tokë, bukuri natyrore, pozicion 
gjeografik, për të mundësuar një të 
ardhme shumë më të mirë nga kjo që 
kemi në 20 vjet demokraci. Duhet 
ta kishim bërë atë shumë kohë më 
parë. Falë Zotit, shqiptarët janë aq 
të mençur sa të sjellin në pushtet një 
forcë që mund ta mundësojë këtë 

gjë, e t’i kapërcejmë disa vite që na 
kthyen mbrapa, për shkak të të gjitha 
situatave politike që ne kemi kaluar, 
vitin 1997, 1998, qeverisjen e këtyre 
8 viteve, në mënyrë që të mund të 
kapim ritmin dhe një mesatareje të 
kënaqshme, të pëlqyeshme, që do të 
jetë mesatarja evropiane për të gjithë 
ne. Ne nuk mund të hyjmë në Evropë 
dhe të jemi qytetarë të dorës së dytë. 
Ne nuk mundemi të jemi në NATO 
dhe të jemi ushtarë të dorës së dytë. 
Duhet të jemi atje, në nivel eman-
cipimi, trajnimi, shkollimi, sjelljeje, 
edhe detyrimi, edhe përfitimi. Që ta 
bëjmë këtë, duhet të jeni të vendosur. 
Kjo fillon edhe nga transparenca, siç 
mendojmë që është në këtë rast puna 

që ne po bëjmë.
Shqiptarët, ose ata 
që po protestonin, 
u gëzuan nga ven-
dimi që u mor për 
lëndët kimike, por 
në fakt, dëgjuan 
nga kryeministri 
për ekzistencën e 
31 zonave të rrezik-
shme. Çfarë do 
bëhet me to? A ka 
një plan?
‘Hot spotet’ që 
përmendi kryem-
inistri kishin të 
bënin jo vetëm me 
mbetjet ushtarake, 
militare, por edhe 

ato të një natyre tjetër, me të cilat 
merret Ministria e Mjedisit. Për fat të 
keq, unë do kisha dashur që ne, duke 
filluar nga unë e para, të ngriheshim 
nga pak çdo ditë për ambientin jo të 
pastër ku ne jetojmë. Më së pari jemi 
ne që e bëjmë atë të jetë i pistë, të jetë 
i ndotur. E dyta, kemi trashëguar nga 
e kaluara shumë ambiente, për shkak 
të uzinave që nuk punojnë më, për 
shkak të solucioneve që nuk përdoren 
më, për shkak të abuzimeve që janë 
bërë në këto vite, pse jo, të mos ia 
lëmë të gjitha së kaluarës, të cilat e 
bëjnë ambientin shqiptar një ndër 
ambientet më të ndotura në Europë. 
Duhej të ishim ngritur nga pak çdo 
ditë, siç u ngritëm atë ditë. Duhet të 
ngrihemi nga pak çdo ditë. Nuk e 
bëjmë këtë ose nëse e bëjmë, e bëjmë 
vetëm kur jemi pjesë e ndonjë OJQ-
je që merret me debatin e ambientit. 
Unë do ta kisha dashur çdo ditë dis-
kutimin e fortë dhe të drejtë që u bë 

për armët kimike dhe për çdo hedhu-
rinë dhe pisllëk që ne hedhim, edhe 
për rastet kur ne nuk i hedhim plehrat 
në koshin e mbetjeve. Tregohemi pak 
qytetarë në këtë rast. Po, ne e kemi 
një projekt dhe mbështetemi në këtë 
rast, flas për Ministrinë e Mbrojtjes, 
nga qeveria amerikane, e cila do të 
sjellë në Shqipëri 1.4 milionë dollarë 
për të hequr nga këto ‘hot spote’, disa 
mbetje ushtarake që janë shumë të 
rrezikshme për jetën e ambientin. Ne 
po mundohemi që të gjitha ato ‘hot 
spote’ që janë të certifikuara të tilla po 
i rrethojmë, megjithëse ato janë brenda 
ish-zonave ushtarake, qytetarët kanë 
akses. Kështu që, ne po mundohemi 
t’i rrethojmë në mënyrë që t’i bëjmë 
të paaksesueshme nga qytetarët e 
më pastaj, hap pas hapi të mund t’i 
demilitarizojmë ato zona që kanë 
mbetur. Sa u përket ‘hot spoteve’ që 
kanë lidhje me Ministrinë e Mjedisit, 
ka një projekt të bërë nga PNUD-i 
lidhur me sasinë e parave që Shqipëria 
ka nevojë për ta bërë këtë pastrim. 
Është e pamundur për këllqet tona që 
ta mundësojmë atë brenda një viti, por 
mendoj dhe besoj se pas 4 vitesh, në 
mënyrë absolute, Shqipëria do të jetë 
një vend shumë herë më i pastër nga 
ç’është sot. Këtë e kemi treguar edhe me 
projektet-pilot, edhe me Task-Forcat që 
kemi ngritur. Vetëm me projektin për ta 
pastruar Shqipërinë në një ditë, Forcat 
e Armatosura kanë qenë në avangardë 
të këtij projekti e aksioni, por edhe 
me pastrimin që po i bëjmë zonës së 
bregdetit, ku prapë ushtria ka një rol të 
rëndësishëm dhe me të gjitha projektet e 
tjera që do pasojnë. Është shumë e rëndë-
sishme që ne të japim këtë mesazh për të 
gjithë njerëzit. Është shumë e rëndësishme 
që prej këtij mesazhi të vijë edhe pozitiviteti 
dhe shpresa që shumë gjëra në Shqipëri 
mund të bëhen dhe do të bëhen.
Ministria e Mbrojtjes është konsid-
eruar si një ministri e hekurt, e fortë, 
ndaj doja të pyesja: A ka qenë shumë 
e vështirë ta drejtoni këtë dikaster, ku 
ka shumë gjeneralë, ushtarakë të lartë, 
oficerë, ushtarë…?
Unë kam vetëm 3 muaj që po e drejtoj 
këtë ministri. Mirë…, nuk ka gjëra të 
pamundura.
Vështirësi në komunikim…?
Jo. Madje vështirësinë nuk e shikoj 
as nga ana e këtyre gjeneralëve që ju 
përmendët. Unë jam njeri politik, që 
bëj një detyrë të rëndësishme politike. 
Në fakt, unë nuk do kisha dashur, se 

shpeshherë diskutohet që është risi 
që Ministrinë e Mbrojtjes e drejton 
një grua, një gjë që ndodh rrallë në 
botë, ministre të Mbrojtjes numërohen 
ndoshta me gishtat e një dore, por 
e rëndësishme është e reja, fryma, 
vizioni që unë si politikane kam për 
detyrën në këtë ministri dhe fryma, 
vizioni, nuk kanë të bëjnë me të qenit 
burrë apo grua. 
Meqenëse jemi në një periudhë 
festive, a mund t’ju pyes ku do ta 
kaloni Vitin e Ri dhe a ju ka marrë 
kjo detyrë më shumë kohë nga ajo 
që kalonit me familjen?
Po, por këto detyrat e rëndësishme 
gjithmonë marrin kohë. Por për 
një grua gjithmonë është pak më e 
vështirë sesa për 
një burrë. Janë 
disa detyrime 
të cilat duhet 
me kënaqësi t’i 
përmbush dhe jo 
domosdoshmër-
ish e gjej kohën 
për ta bërë këtë 
gjë. Por të jeni 
të sigurt që unë 
në familje jam 
një grua si çdo 
zonjë shtëpie. 
Mundohem të 
mos i lë pas dore 
detyrat e mia, 
ashtu siç nuk i 
lë. Kështu që, 
në këtë moment reflektimi, sepse 
momentet e festave janë edhe mo-
mente reflektimi, unë në bilancin tim 
mendoj se ka gjëra pozitive. Ka qenë 
një vit shumë i vështirë, por aty fillon 
dhe qëndron edhe kënaqësia që vjen. 
Jam besimplotë që ne do të kalojmë 
një vit të mbarë, flas nga pikëpamja e 
qeverisjes, dhe po aq besimplotë jam 
që, njerëzit që na kanë falur besim 
në 23 qershor, nuk do të zhgënjehen. 
Por nuk do të zhgënjehen edhe ata 
që nuk kanë votuar Partinë Socialiste 
apo të majtën progresiste, sepse në 
fund të fundit, ndasia që politika ka 
krijuar në këta 20 vjet duhet të fillojë 
të shuhet, madje të neveritet, sepse 
njerëzit nuk mund të jenë ekstreme 
të opinioneve politike. Besoj që 
ekstremizmi nuk është i mirë për 
askënd. Njerëzit duhet të jenë të 
qetë, të sigurt, ndaj edhe Ministria 
e Mbrojtjes ekziston, ministri Tahiri 
po punon bashkë me forcat policore, 

Vetëm me projektin për ta 
pastruar Shqipërinë në një 
ditë, Forcat e Armatosura 
kanë qenë në avangardë të 
këtij projekti e aksioni, por 
edhe me pastrimin që po i 
bëjmë zonës së bregdetit, ku 
prapë ushtria ka një rol të 
rëndësishëm dhe me të gjitha 
projektet e tjera që do pasojnë

” Shpeshherë diskutohet që është 
risi që Ministrinë e Mbrojtjes 
e drejton një grua, ministre të 
Mbrojtjes numërohen ndoshta 
me gishtat e një dore, por e 
rëndësishme është e reja, fryma, 
vizioni që unë si politikane kam 
për detyrën në këtë ministri dhe 
fryma, vizioni, nuk kanë të bëjnë 
me të qenit burrë apo grua

”

ndaj të gjithë punojnë. Duhet të jenë 
të kënaqur që ne jetojmë në një vend 
që prosperon, që ka demokraci, që 
ka liri. Më lejoni të them se, që kjo 
liri të mund të kuptohej negativisht, 
të kuptohej si anarki, të kuptohej 
si një liri e cila nuk mbaron aty ku 
fillon liria e tjetrit, duhet të koncep-
tohet si e tillë. Ne duhet të jemi të 
gjithë nga pak më shumë socialë, 
qytetarë më të mirë, të punojmë më 
shumë për komunitetin, të jemi më 
pak individualistë. Dhe kur them 
“ne”, këtu fus edhe veten time. Por 
do ta kapërcejmë avash-avash. Kam 
sidomos shpresë tek brezi i ri. Të 
rinjtë janë absolutisht gjëja më e 
mrekullueshme që ky vend ka dhe 

janë shpresa abso-
lute që Shqipëria 
mund të bëhet një 
vend shumë më i 
begatë nga ky që 
është sot, shumë 
më pasur nga ky 
që është sot, më 
shumë demokra-
tik dhe me shumë 
më pak pseudo 
nga çfarë jemi sot. 
Kështu që, meqë 
kam rastin, ju për-
shëndes juve për 
punën që bëni. 
Padyshim, për-
shëndes të gjithë 
lexuesit, të cilëve 

nga zemra u uroj për shumë vjet 
festat, ju uroj shëndet, - është shumë 
e rëndësishme ta përmendim këtë të 
parën, - begati, lumturi, dhe pse jo, 
edhe pak më shumë altruizëm. E 
ndihmon njeriun të ndihet pak më 
mirë. Shumë suksese uroj edhe për 
Forcat e Armatosura dhe do doja 
t’u thosha një Faleminderit të madh, 
duke filluar që nga Afganistani i largët, 
deri tek njerëzit që kam më pranë e 
shërbejnë në Forcat e Armatosura. Ka 
shumë njerëz të devotshëm, të cilët çdo 
ditë mundohen të plotësojnë detyrimet 
e tyre, të jenë në shërbim të njerëzve 
dhe janë e do të jenë. Mjafton shumë 
pak, dhe ajo shumë pak padyshim 
fillon nga drejtimi politik. 
Titulli i artikullit është i redaksisë. 

Integrimi i plotë i FA në NATO 
dhe detyrimet që rrjedhin nga 
ky proces kërkojnë domosdosh-
mërish edhe transformimin e 

strukturave të inteligjencës ushtar-
ake në përputhje me standardet e 
NATO-s dhe Bashkimit Evropian. 
Transformimi synon krijimin e një 
strukture të inteligjencës ushtarake 
efikase dhe të aftë për përmbush-
jen e misionit në mbështetje të FA 
dhe autoriteteve të Drejtimit dhe 
Komandimit Strategjik të FA me 
produkt inteligjence gjithë-burimesh 
në fushën e zbulimit, kundërzbu-
limit dhe sigurisë në nivel taktik, 
operacional dhe strategjik, në kohë 
paqe, krize dhe lufte. Realizimi i 
këtij transformimi kërkon rishikime 
ligjore dhe strukturore, të cilat duhet 
të jenë gjithë përfshirëse, bashkëko-
hore dhe t’i nënshtrohen një procesi 
të gjerë diskutimi në nivel ekspertësh 
të inteligjencës, juristësh, ekspertë të 
fushës së mbrojtjes, grupe interesi, 
institucione dhe OJQ vendase e të 
huaja që operojnë në fushën e in-
teligjencës, sigurisë dhe mbrojtjes, 
si dhe struktura të inteligjencës së 
NATO-s, vendeve partnere dhe ato 
të BE-së.  Në përmbushje të këtij 
synimi, Agjencia e Inteligjencës së 
Mbrojtjes në datat 16-17 dhjetor 
2013 zhvilloi një takim konsultativ 
me zotin Efrem Radev, ekspert i 
lartë i Sigurisë në Këshillin e Bash-
këpunimit Rajonal (Regional Co-
operation Council, RCC). Këshilli 
i Bashkëpunimit Rajonal është 
vazhdues i paktit të Stabilitetit për 
Evropën Juglindore, i cili vepron nën 
ombrellën e Bashkimit Evropian, si 
dhe ka si qëllim unifikimin e për-
pjekjeve të përbashkëta të vendeve 
të rajonit drejt integrimit në struk-
turat euro-atlantike. Ndër të tjera, 
RCC është e fokusuar në fushat e 
inteligjencës dhe sigurisë me qëllim 
krijimin e mjedisit të përshtatshëm 
për bashkëpunim në fushën e sigurisë 
së vendeve të rajonit. Zoti Efrem 
Radev është nismëtari krijimit të 
Komitetit të Inteligjencës Ushtarake 
të vendeve të Evropës Juglindore 
(Southeast European Military Intel-
ligence Committee, SEMIC), nismë 
e përkrahur edhe nga strukturat e In-
teligjencës së Bashkimit Evropian. 
Gjatë vizitës në Shqipëri, zoti Efrem 
Radev pati një takim të veçantë me 
ministren e Mbrojtjes, Mimi Kod-
heli. Pas përshëndetjeve të rastit, 
z. Efrem falënderoi ministren e 
Mbrojtjes për krijimin e mundësisë 

Agjencia e Inteligjencës së 
Mbrojtjes, në prag të transformimit

rishikimet ligjore në agjencinë e inteligjencës së Mbrojtjes do t’i nënshtrohen një diskutimi të gjerë me 
ekspertë, OJQ dhe grupe interesi vendase, strukturave të inteligjencës së NatO-s dhe Bashkimit Evropian

nënkolonel Vullnet doka

për të ardhur dhe diskutuar për re-
formën e Agjencisë së Inteligjencës 
së Mbrojtjes. Z. Radev shprehu 
gatishmërinë për të diskutuar me 
anëtarët e Grupit të Punës, të ngritur 
për këtë qëllim, për t’u njohur me 
misionin, detyrat, organizimin ak-
tual të Agjencisë së Inteligjencës 
së Mbrojtjes, vizionin e reformimit 
drejt një shërbimi bashkëkohor in-
teligjence dhe efikas. Bazuar edhe 
në bisedën e zhvilluar me minis-
tren e Mbrojtjes, gjatë takimit të 
Ministrave të Mbrojtjes së Evropës 
Juglindore, të zhvilluar në Slloveni, 
shqetësimin e shprehur për një bazë 
ligjore demokratike për Agjencinë e 
Inteligjencës së Mbrojtjes dhe për ta 
përafruar atë me legjislacionin e shër-
bimeve të inteligjencës ushtarake të 
vendeve perëndimore dhe Bashkimit 
Evropian, z. Radev siguroi ministren 
e Mbrojtjes se do të bashkëpunonte 
dhe jepte kontributin e tij me sugjer-
ime konkrete. Synimi i një shërbimi 
inteligjence, u shpreh ai, është të 
mbështesë lidershipin politiko-
ushtarak në fushën e mbrojtjes,duke 
respektuar dhe zbatuar normat e 
një shoqërie demokratike. Nga ana 
e saj, ministrja e Mbrojtjes, Mimi 
Kodheli, falënderoi z. Radev për 
gatishmërinë dhe disponueshmërinë 
e shprehur me ardhjen e tij në Tiranë, 
për të zhvilluar një takim dy ditor me 
panel drejtuesish dhe profesionistësh 
inteligjence. Në takimin e zhvilluar 
në AIM me grupin e punës për ri-
shikime ligjore në AIM, i drejtuar 
nga zëvendësministri i Mbrojtjes 
Dritan Hila me anëtarë zëvendësshefi 
i Shtabit të Përgjithshëm gjeneral-
brigade Pirro Ahmeti, drejtori i 
Përgjithshëm i AIM gjeneral-brigade 
Ylber Dogjani, zëvendësdrejtor i 
Përgjithshëm i AIM Dr. kolonel 

Eduart Bala, drejtori i Drejtorisë 
Juridike në MM Igli Hasani, drejtori 
i Drejtorisë së Analizës në AIM Dr. 
Mimoza Xharo, drejtor i Drejtorisë 
së Zbulimit në AIM kolonel Agim 
Bezhani, drejtori i Drejtorisë J-2 
kolonel Arben Toska, si dhe ekspertë 
ligjorë dhe të inteligjencës. Në këtë 
takim, u vlerësua puna e bërë për 
hartimin e draft-ligjit dhe faktin që 
grupi i punës i ngritur për hartimin 
e këtij ligji është gjithëpërfshirës me 
profesionistë të inteligjencës, ekspertë 
ligjorë, përfaqësues të FA-së, si dhe 
ekspertë financiarë, pasi projektligji 
i përgatitur duhet të synojë rregul-
limin e të gjithë sistemit inteligjencës 
ushtarake në Shqipëri. Gjatë diskuti-
meve, zoti Radev solli përvojën më 
të mirë evropiane, duke sugjeruar 
përmirësime të mëtejshme për t’iu 
bërë këtij projektligji.  Inteligjenca 
Ushtarake dhe siguria kombëtare 
ishte një nga temat e diskutimit, lidhja 
ndërmjet tyre, roli që luan inteligjenca 
ushtarake dhe marrëdhënia me aktorë 
të tjerë që kontribuojnë në garantimin 
e sigurisë kombëtare. Kjo çështje u 
debatua gjerësisht, pasi mendohet se 
ka një mbivendosje të institucioneve 
të inteligjencës dhe sigurisë civile 
me ato ushtarake. Zoti Radev sqaroi 
se: “Siguria kombëtare është një 
çështje e përgjithshme që i përket 
të gjitha institucioneve në vend dhe 
nuk i përket një institucioni të vetëm. 
Siguria kombëtare garantohet vetëm 
nëpërmjet bashkimit të përpjekjeve 
dhe koordinimit të së gjithë aktorëve 
diplomatikë, ekonomikë, ushtarakë, 
sidomos institucioneve të inteligjencës 
në mbështetje të vendimmarrësve dhe 
autoriteteve të drejtimit strategjik. 
Strukturat e inteligjencës ushtarake 
kontribuojnë dhe kanë pjesën e tyre të 
përgjegjësisë në mbrojtje të sigurisë 

kombëtare. Angazhimi i institucioneve 
të inteligjencës ushtarake nuk krijon 
përplasje me ato civile, pasi ajo çka i 
diferencon është fusha e juridiksionit 
në të cilën ato operojnë, përkatësisht 
në fushën e mbrojtjes dhe atë civile, si 
dhe nëpërmjet institucionalizimit të pa-
rimit të njohur tashmë në inteligjencë 
“responsability to share” (përgjegjë-
si për ta ndarë). Sipas këtij parimi, 
institucionet e inteligjencës janë të 
detyruara që të ndajnë informacionin 
që ata mendojnë se është në juridik-
sionin e një institucioni tjetër, me 
qëllim koordinimin e përpjekjeve për 
të parandaluar kërcënime dhe rreziqe 
ndaj sigurisë kombëtare, dhe rritjen 
e efikasitetit në këtë drejtim”. 
Shkëmbimi i informacionit është ele-
ment kyç për agjencitë dhe shërbimet 
e inteligjencës, por njëkohësisht 
është domosdoshmëri që produkti 
i inteligjencës të shkojë edhe te 
institucionet e tjera shtetërore si 
Ministria e Jashtme, Ministria e 
Brendshme, Ministria e Financave 
etj. Shkëmbimi i informacionit me 
këto institucione synon që vendim-
marrja në nivel strategjik të ketë një 
input gjithëpërfshirës, si dhe kjo do 
të bëjë që të kemi një vendimmarrje 
të unifikuar në të gjitha nivelet. Për 
realizimin e këtij shkëmbimi dhe 
rritjen e efikasitetit të mbështetjes me 
inteligjencë, zoti Radev rekomandoi 
krijimin e strukturave të analizës 
strategjike dhe koordinimit pranë 
ministrit të Mbrojtjes dhe kryemin-
istrit konkretisht: 
• Në Ministrinë e Mbrojtjes duhet 
të krijohet një strukturë e Analizës 
Strategjike, një strukturë e vogël, 
por efikase, e cila do të prodhojë 
produkte të nivelit strategjik me 
rekomandimet përkatëse për Minis-
trin e Mbrojtjes. Kjo strukturë do të 

përdorë informacionin e përftuar nga 
Agjencia e Inteligjencës së Mbrojtjes 
dhe nga asete të tjera si: Drejtoria e 
Politikave dhe Marrëdhënieve me 
Jashtë, atashetë ushtarakë, Drejto-
ria e Zbulimit J2 etj. Kjo strukturë, 
nëpërmjet Ministrit të Mbrojtjes, 
do të marrë dhe përcjellë informa-
cion edhe me institucionet e tjera 
të shtetit, si Ministria e Jashtme, 
Ministria e Brendshme, Ministria e 
Financave, SHISH etj., me qëllim 
unifikimin e politikave dhe vendim-
marrjes në nivel strategjik. Disa 
vende (2-3 shtete) këtë strukturë e 
kanë në Drejtorinë e Përgjithshme të 
Politikave të Mbrojtjes, por është e 
rekomandueshme që të jetë në varësi 
direkt të ministrit të Mbrojtjes.
• Pranë Kryeministrit rekomando-
het që të krijohet një departament i 
analizës strategjike dhe departamenti 
i përcaktimit të prioriteteve dhe 
detyrave. Departamenti i Analizës 
Strategjike do të prodhojë analiza 
strategjike së bashku me rekoman-
dimet përkatëse për Kryeministrin, 
Kryetarin e Kuvendit dhe Presiden-
tin, të cilat kanë të bëjnë me unifi-
kimin e vendimmarrjes në nivel strat-
egjik, lidhur me politikat e jashtme, 
mbrojtjes, financave, si dhe për 
çështje të rëndësishme si lufta kundër 
krimit të organizuar, korrupsionit, 
ekstremizmit, terrorizmit etj. Depar-
tamenti i përcaktimit të prioriteteve 
dhe detyrave, bazuar mbi politikat 
e përgjithshme shtetërore nëpërmjet 
Kryeministrit do të përcaktojë detyrat 
dhe prioritetet për institucionet dhe 
shërbimet e inteligjencës në vend. 
Duke u ndalur në nene të veçanta 
të këtij projektligji, zoti Radev re-
komandoi disa përmirësime që kanë 
të bëjnë me krijimin e një sistemi 
të rregullt karriere për punonjësit 
e strukturave të inteligjencës ush-
tarake, rregullim ligjor të proce-
durave të inteligjencës, fokusimin 
dhe rialokimin e burimeve finan-
ciare dhe njerëzore në funksion 
të grumbullimit dhe prodhimit të 
inteligjencës, si dhe institucional-
izimin dhe rregullimin e sistemit 
të komandim kontrollit në kompo-
nentin e inteligjencës ushtarake. 
Vlerësojmë se takimi ishte shumë 
i vlefshëm, pasi konkluzionet e 
arritura gjatë diskutimit dhe reko-
mandimet e bëra nga zoti Radev 
do të pasqyrohen në draft-ligjin 
e përgatitur nga grupi i punës. 
Ky është hapi i parë i ndërmarrë 
nga Agjencia e inte l igjencës 
s ë  Mbroj t jes  për  d iskut imin 
gjithëpërfshirës të projektligjit me 
aktorë dhe grupe interesi. 

Gjeneral Dushku: Viti 2014, rritje e kapaciteteve 
operacionale dhe zhvillimi i objektivave të Forcës

Forca tokësore bën bilancin e punës së vitit 2013 dhe paraqet objektivat e ardhshme

Pas zhvillimit të analizave 
të degëve në shtab, reparte 
dhe nënreparte, me datë 26 
dhjetor 2013 nën drejtimin 

e komandantit të Forcave Tokësore, 
gjeneralmajor Zyber Dushku, u 
zhvillua analiza vjetore e Komandës 
së Forcave Tokësore. Në analizë 
merrnin pjesë zv/shefi i Shtabit të 
Përgjithshëm të FA-së, gjeneral-
brigade, Piro Ahmetaj, drejtorë 
Drejtorie në SHPFA, shefat e de-
gëve në shtab dhe komandantët e 
reparteve dhe nënreparteve të FT-
së. Komandanti i Forcave Tokësore 
gjeneralmajor Dushku, në fjalën 
e rastit pasi falenderoi zv/SHSHP 
të FA-së, gjeneralbrigade Ahmetaj 
dhe të pranishmit në analizë, bëri 
një rezyme të shkurtër të arritjeve të 
Forcave Tokësore në përmbushje të 
misionit. Më pas nëpërmjet një vidio-
konference u komunikua me kon-
tingjentin e “Eagle 7” me mision në 
Kandahar, Afganistan. Komandanti i 
Forcave Tokësore, gjeneral Dushku, 
ju uroj festat e fundvitit dhe kthim 
shëndoshë e mirë në atdhe efektivit 
të këtij kontingjenti. Një urim për 
misionarët u bë edhe nga zv/SHSHP 
të FA-së, gjeneralbrigade Piro Ah-
metaj. Analiza u zhvillua në frymën 
e dialogut për dhënien rrugëzgjidhje 
të problemeve dhe përmirësimin e 
punës në të ardhmen. Konferencierët 
risollën në vëmendje se në përm-
bushje me së miri të misionit, kër-
kohet më shumë mbështetje sidomos 
në aspektin financiar. Në fjalën e tij 
zv/shefi i Shtabit të Përgjithshëm të 
FA, gjeneralbrigade, Piro Ahmetaj, 
në emër të ministres së Mbrojtjes 
dhe shefit të Shtabit të Përgjithshëm, 
të FA-së përshëndeti dhe vlerësoi 
arritjet për plotësimin e objektivave 
të vitit 2013 në Forcat Tokësore, në 
rritjen e nivelit të operacionalitetit 
në zhvillimin e stërvitjes, në an-
gazhimet në misione jashtë vendit 
dhe në operacione në ndihmë të 
komunitetit në emergjencat civile. 
Gjatë fjalës theksin e vuri tek rritja 
e cilësisë së stërvitjes, planifikimi 
më i mirë i fondeve në funksion të 
rritjes së kapaciteteve operacionale, 
në punën e përbashkët që duhet 
bërë për avancimin e objektivave 
të grup-batalionit, në mësimin e 
gjuhës angleze, bashkëpunimin me 
terrenin etj. Në përfundim të kësaj 
analize, komandanti i Forcave Tokë-
sore gjeneralmajor, Zyber Dushku, 
falenderoi shtabin dhe komandantët 
e reparteve dhe nëpërmjet tyre per-
sonelin ushtarak dhe civil të FT-së, 
për përkushtimin në përmbushje të 
detyrimeve kushtetuese, për arritjet 
e deritanishme në të gjitha fushat e 
përgjegjësisë. “Synimet dhe objek-
tivat e Forcave Tokësore për vitin 
2014, theksoi gjeneral Dushku, janë 
intensifikimi i punës për realizimin 
e objektivave të kapaciteteve (CT) 
sipas fazave të implementimit, 
zhvillimi i forcës profesioniste, har-

monizimi i sistemit të planifikimit të 
mbrojtjes dhe planifikimit operacional 
me atë të NATO-s, përsosja e sistemit 
të menaxhimit të personelit, zhvillimi i 
kapaciteteve operacionale të strukturave, 
zhvillimi i konceptit të grup batalionit 
dhe përmirësimi i infrastrukturës për 
jetesë e stërvitje”. Në fund të fjalës së tij 
bëri një urim për gjithë të pranishmit dhe 
efektivat e Forcave Tokësore, Gëzuar 
Vitin e Ri 2014 . 

Objektivi 2013: transformimi i 
strukturave në një forcë profesion-
iste operacionale dhe të ndërve-
prueshme
“Transformimi i strukturave të 
Forcave Tokësore në një forcë pro-
fesioniste, operacionale të ndërve-
prueshme dhe me aftësi të larta 
luftarake nëpërmjet arritjes dhe 
mbajtjes së treguesve të gjendjes 
operacionale të strukturave”, ky ka 
qenë synimi kryesor për vitin 2013 
i Forcave Tokësore, shprehet për 
gazetën “Ushtria”, shefi i Shtabit 
i Forcave Tokësore, kolonel Adi 
Ndoni. Ndër drejtimet më të rëndë-
sishme të punës gjatë vitit që kaloi, 
pohon ai, kanë qenë përmirësimi i 
elementëve të gatishmërisë luftarake; 
stërvitja dhe trajnimi i efektivave 
me fokus të veçantë stërvitjen për 
realizimin e misionit kushtetues, për 
përballimin e emergjencave civile, 
si dhe në interes të pjesëmarrjes në 
misione jashtë vendit. Një vëmendje 
të veçantë i është kushtuar përgatitjes 
për certifikimin e nënreparteve për 
aftësinë luftarake të tyre sidomos atij 
të kompanisë së parë të batalionit 
të dytë të këmbësorisë për “NATO 
Pool of forces”, si një aset me vlera 
kombëtare dhe në dispozicion të 
NATO-s. “Arsimimi dhe menaxhimi 
i personelit”, ka qenë objektivi i 
Forcës Tokësore. Me prioritet është 
ndjekur plotësimi organikës sipas 
TOP-it dhe limitit me personelin 
oficerë, nënoficerë, ushtarë profe-
sionistë dhe civilë, duke ulur përq-
indjen e personelit me mospërputhje 
gradë / funksion, gjë e cila mbetet 
si një nga detyrat prioritare edhe për 
vitin 2014. Plani i Arsimimit për 

vitin 2013 të miratuar nga SHSHP 
të FA-së është realizuar 100%, për 
kurset institucionale dhe funksionale 
në institucionet tona arsimore si më 
poshtë : Në Akademinë e Mbrojtjes 
“Spiro Moisiu”, në kursin funksional 
për Menaxhimin e Burimeve Njerë-
zore, kursin Themelor të Oficerit 
të Shtabit, kursin e Komandës dhe 
Shtabit Përgjithshëm, kursin e Lartë 
të Oficerit dhe Kursin e Lartë të 
Sigurisë dhe Mbrojtjes. Në Akade-
minë e N/Oficerëve, kursin e Lartë 
të nënoficerit, kursin e Instruktorit, 
kursin e Avancuar të Nënoficerit, 
kursin Bazë të Nënoficerit, kursin 
Fillestar të Nënoficerit dhe kursin e 
Administratës Civile. Në Shkollën e 
Trupës, kursin Avancuar të Oficerit, 
(Personel – Administratë, Këmbësori, 
Zbulim, Logjistikë), kursin Bazë të 
Oficerit, kursin e Avancuar të Nëno-
ficerit, kursin Bazë të Nënoficerit 
etj. Komanda e Forcave Tokësore, 
për vitin 2013, e ka kthyer një ndër 
prioritetet e para mësimin e gjuhës an-
gleze, i cili është realizuar si nëpërmjet 
kurseve të gjuhës së huaj në QGJH 
në KDS dhe QGJH në FT, nga e cila 
janë shfrytëzuar edhe laboratorët e 
gjuhës së huaj në repartet e FT, si në 
Vaun e Dejës, bfs, dhe b.komando, 
b2k Zall Herr dhe b3k Poshnje. Në 
Qendrën e Gjuhëve të Huaja në KDS 
gjatë vitit 2013 kanë ndjekur kurse të 
gjuhës angleze në tre faza të ndryshme 
si niveli “2/2/2/2”, nivelin “ 2/3/2/3” 
dhe nivelin “3/3/3/3”, gjithsej 32 veta. 
Gjithashtu personeli i FT-së ka ndjekur 
kurse të gjuhëve të dyta si më poshtë: 
kursi i gjuhës italiane, gjuhës frënge, 
gjuhës greke dhe gjuhës gjermane, 
gjithsej 12 veta. Në Qendrën e Gjuhëve 
të Huaja në FT: në tre faza u trajnuan 
111 veta për nivelin e parë e të dytë. 
Po ashtu dhe kursin e Terminologjisë 
Ushtarake 12 veta me kohëzgjatje 5 
javë (ky kurs është hapur për herë të 
parë dhe do të realizohet 6 herë në 
vit, kryesisht do të jetë personel, i cili 
ka përfunduar nivelin e dytë të gjuhës 
angleze dhe ka arritur mbi 70 pikë në 
testin ALCPT). Për vitin 2014, do të 
punohet për shfrytëzimin me kapacitet të 

plotë të QGJH në FT dhe laboratorëve në 
reparte me objektivin si më poshtë: 100 
personel për ndjekjen e kursit të gjuhës 
angleze në nivelin e dytë në QGJH të 
FT-së, 240 personel për ndjekjen e kursit 
të gjuhës angleze në nivelin e parë në 
reparte dhe 70 personel për ndjekjen e 
kursit të terminologjisë ushtarake. 

rritja e nivelit operacional 
të strukturave të Ft
Puna në fushën e operacioneve dhe 
stërvitjes gjatë vitit 2013 u përqendrua 
në rritjen e kapaciteteve operacionale 
të strukturave nëpërmjet stërvitjeve të 
ndryshme, trajnimit të personelit dhe 
përgatitjes së trupave për operacionet 
në mbështetje të paqes jashtë vendit 
dhe angazhimet në emergjencat civile. 
Forcat Tokësore gjatë vitit 2013 kanë 
mbështetur autoritetet civile në 
menaxhimin e fatkeqësive natyrore 
sidomos b3k në operacionin për 
evakuimin e banorëve në bashkinë, 
Ura Vajgurore, të cilët rrezikoheshin 
nga përmbytjet e shkaktuara nga lumi 
Osum, në operacionin për evakuimin 
dhe minimizimin e problemeve 
të shkaktuara nga dalja e lumit të 
Tiranës në zonën e Bregut të Lumit 
dhe Valias, me efektiva të batalionit 
komando dhe batalionit të forcave 
speciale. Po ashtu ka marrë pjesë 
nëpërmjet Kompanisë së MADM-
së në operacionin e drejtuar nga 
OSBE, për paketimin, transportin 
dhe asgjësimin e disa kimikateve 
stoqe të mbetura në repartet e FA-së 
dhe në paketimin e disa kimikateve 
në Uzina Dinamo, qyteti Tiranë. 
Veç tyre angazhime ka patur edhe 
në disa operacione për shuarje 
zjarri në Shkodër, Berat, Tiranë 
etj. Forcat Tokësore kanë marrë 
pjesë në operacione të drejtuara nga 
NATO, nën komandim kontrollin 
operacional të komandës së ISAF, 
(NATO); në periudhat: Janar-Kor-
rik 2013, “Kontingjenti i 12-të”, i 
batalionit komando, në bazën Camp 
Arena, Herat, Afganistan; Korrik 
2012-Shkurt 2013, “Kontingjenti 
Eagle-5”, i bfs, në Kandahar, Af-
ganistan; Shkurt 2013-Korrik 2013, 
”Kontingjenti Eagle-6”, në Kan-
dahar, Afganistan; Korrik 2013, 
”Kontingjenti Eagle-7”, ka filluar 
kryerjen e detyrës dhe aktualisht 
vazhdon ta kryejë në zonën Kanda-
har, Afganistan; Shkurt 2013-Gusht 
2013 një personel shëndetësor kanë 
kryer mbështetjen shëndetësore në 
operacionin ISAF, Afganistan. Po 
ashtu Forca Tokësore ka marrë 
pjesë edhe në operacione ndërkom-
bëtare me oficerë dhe nënoficerë në 
shtabet taktike të NATO-s, ISAF, 
Afganistan dhe KFOR, Kosovë.
stërvitjet e shtabit dhe të 
trupës rrisin cilësinë e trajnimit
Gjatë vitit 2013 kujdes ju kushtua 
përgatitjes së shtabit dhe trupës. 
Stërvitja planizuese “Manza 2013”, 
ishte një risi tjetër për komandat e 
batalioneve dhe shtabet e Forcave 
Tokësore, pasi për herë të parë në 

këtë stërvitje morën pjesë shtabi i 
FT-së dhe shtabet e b1,2,3k në bash-
këpunim me Qendrën e Simulimit 
të FA-së në KDS. Kjo stërvitje u 
zhvillua për herë parë dhe nëpërm-
jet saj pjesëmarrësit u aftësuan në 
hartimin e dokumentacionit dhe 
procesin e vendimmarrjes. Ndry-
she nga stërvitjet e programuara të 
përditshme të rutinës përfshi edhe 
ato të përgatitjes fizike dhe rresh-
tore gjatë këtij viti janë zhvilluar 
edhe disa nga stërvitje kolektive 
në nivel toge, kompanie dhe bata-
lioni. Këto stërvitje janë realizuar 
në kushte fushimi, terreni dhe moti 
të vështirë. Të tilla ishin stërvitjet 
e koduar “Kobra-2013”, ̋ Dragon-
2013” dhe ˝Puma-2013˝ të nën-
reparteve të batalionit të dytë dhe 
stërvitja; kursit “komando” i bata-
lionit komando. Me vlerë ka qenë 
edhe stërvitja kompaktësuese e blk 
e koduar “Gomsiqja-13”me temë, 
operacionet e kërkim-shpëtimit. 
Stërvitjet: “Eagle-Fury”, stërvitja 
për mjetet e blinduara MAX/PRO 
dhe stërvitja ujore nga Kompania 
e Aksioneve Speciale Ujore në 
Pashaliman, Vlorë, testuan aftësitë 
kompaktësuese dhe profesionale të 
grupeve stërvitore. Stërvitje kompak-
tësuese me nënrepartet janë zhvil-
luar edhe nga b3k, si “Gjalica” dhe 
“Kështjella 2013”, në cilat u trajtuan 
çështje të operacioneve në emergjen-
cat civile dhe elemente të ruajtjes 
dhe sigurisë në baza. Krahas këtyre 
aktiviteteve, FT ka qenë e angazhuar 
edhe në stërvitje dypalëshe me palën 
britanike “Albanian Lion-13” dhe 
“Black Eagle-13”. Gjatë vitit që kaloi 
u zhvillua edhe stërvitja e përbashkët 
shumëpalëshe “Joint Reaction-13” me 
pjesëmarrje nga Shqipëria, Kosova, 
Maqedonia dhe Mali i Zi. Forca Tokë-
sore në përbërje të FA u përfaqësua me 
struktura shtabi e nënrepartesh dhe pati 
peshën kryesore të drejtimit. Në këtë 
stërvitje me temë kërkim shpëtimi dhe 
dhënie ndihmës në rast aksidentesh, u 
koordinua mjaft mirë mes strukturave 
të shteteve pjesëmarrëse. Në funksion 
të trajnimit të personelit kanë shërbyer 
edhe kurset e zhvilluar me ekspertë 
të amerikanë si kursi për operacionet 
kundër terrorizmit, Integrimin Ajror, 
(Air Integration Course), planëzimin 
operacional, integrimin e forcave 
speciale, liderit luftëtar për n/oficerët, 
kursi i shtabit luftarak, si dhe kursi për 
marredheniet oficer/nënoficer, si dhe ai 
i çertifikimit taktik. Krahas ekspertëve 
amerikan janë zhvilluar kurse edhe 
nga ekspertë italianë si ai për mjetet 
shpërthyese të improvizuara-C-
IED, nën drejtimin e ekipit të 
DIE, ai i përdorimit të mjeteve të 
blinduara “VTML LINCE”, zhvil-
luar në Itali etj. Për aftësimin e 
operatorëve të ndërlidhjes, shtabit 
dhe të reparteve e nënreparteve 
u zhvillua kursi i trajnimit për 
personelin e ndërlidhjes. 

Major Nexhbedin Basha

Ditën e fundit të vitit 2013, 
është ndarë nga jeta piloti, 
poeti e publicisti i njohur 
Riza Lahi. Në shkrimet e më-
poshtme, gazeta “Ushtria” sjell 
homazhin që i bëjnë disa kolegë 
e miq (në morinë e pafundme 
të miqve që ai la pas), këtij 
personi që la një boshllëk të 
madh me ikjen e tij. Boshllëku 
që la është boshllëku që lënë të 
gjithë njerëzit e mirë, ata njerëz 
të pakët të mirë, të cilët ikin në 
mënyrë të pazëvendësueshme, 
në mënyrë të pabesueshme

rizai, që na hidhëroi 
siç nuk donte...

Nga Pano Hallko

E fundmja gjë që do të do të 
doje të bëje në jetën tënde  
të shkurtër  ti, Riza Lahi, do 
të ishte që të mërzitje qoftë 

edhe një njeri të vetëm, edhe sikur ky 
të të binte në qafë. Por këtë ti e bëre në 
mënyrë “të dhunshme” jo kundrejt një 
njeriu të vetëm, por kundrejt të gjithë 
atyre që të njohën fizikisht, atyre që 
mësuan e punuan bashkë me ty, por 
dhe shumë e shumë të tjerëve që të 
njohën përmes veprës tënde të shkruar. 
Ne ishim të gjithë të vonuar e shumica 
dërrmuese të munguar, në çastin kur 
ti vendose të pushoje përfundimisht në 
gjumin e pacak. Çdo njeri është një 
det  i brigjeve të së tjerëve, i hartave 
të intelektit njerëzor në përgjithësi, 
por ti ishe një breg për të gjithë detet 
e të tjerëve, e ishe një hartë e veçantë 
(punim dore), hartë, kufijtë e së cilës 
as vetë ti nuk i dije e nuk i njohe. Tani 
që po shkruaj për ty, më mundon një 
pendim i madh shpirtëror. Shumë më 
tepër duhej që të rrinim bashkë. Ai që 
ka humbur jam unë, kurse ti nuk kishe 
nevojë për mua. Ti ishe sa punëtor, aq 
edhe i ëmbël, por  edhe i urtë. Ti Riza, 
je shëmbëlltyra e njeriut shqiptar që e 
ka jetuar jetën, përherë në lëvizje, në 
tërë gjeografinë e Shqipërisë adminis-
trative e në të gjitha trojet kombëtare, 
në tokë e në qiell, në të gjithë Europën, 
e deri në Lindjen e Largët, por edhe 
matanë Oqeanit. Të tjerët nuk do të 
jenë si ti Riza. Ata mund të arrijnë 
shumë gjëra, por nuk do të arrijnë 
të krijojnë intimitetin dhe gëzimin 
tënd. Ty shumë njerëz të njohën, por 
shumë pak të kuptuan. Ndoshta nuk 
të kuptuan as më të afërmit e tu. E ku 
ta dinë ata, se shkrimtarët, por edhe 
shkruesit në kuptimin më të gjerë të 
fjalës, më shumë i përkasin realitetit të 
letërsisë dhe shkrimeve, sesa realitetit 
të familjeve të tyre?!?! E ku ta dinë të 
mjerët, se shkrimtarët dhe shkruesit, 
të gjithë kudo që janë, në çdo vend e 
në çfarëdo lloj gjuhe që ligjërojnë dhe 
shkruajnë, janë të infektuar me fantazi, 
por jo thjesht me fantazinë e tyre, por 
me fantazinë e tërë njerëzimit, të së 
vdekurve (se ata janë “të shumtit”), të 
së gjallëve, madje edhe të atyre që do 
të vijnë-lindin?!?! Ti na zhgënjeve edhe 

në aspektin tjetër. Në atë që të gjithë 
ne thoshim: Ku e gjen kaq të qeshur 
ky njeri? E ti na thoshe: Qeshni, që të 
rroni gjatë! Ajo që mungon për shumë 
vite në Shqipëri, është e qeshura, i 
dashur Riza! Popujt që nuk dinë të 
qeshin, nuk janë popuj seriozë. E 
seriozët e shtirur, ata që rrinë enkas 
“seriozë” duke shtrënguar nofullat, 
janë qesharakët (e vetë-përqeshur) 
më të mëdhenj... E qeshura, përveç të 
tjerave është edhe emancipim shumë i 
lartë i mendimit njerëzor. Shqiptarët 
duhet të mësojmë të qeshim, sidomos 
me vetveten. Kjo do të na bënte mirë 
të gjithëve, e do të na bënte më të mirë 
secilin veç e veç, por edhe si shuma-
tore, një  shoqëri më të mirë njerëzore, 
- kurdo që të bëhemi të tillë. Ishte 
në fatin e keq të botës letrare të këtij 
vendi, që viti i kaluar në grahmat e 
fundit të tij, t`i qeraste me një helm të 
rëndë për shpirtin e tyre. Ishte ironi e 
fatit, që teksa njerëzit mundoheshin të 
uronin njëri-tjetrin në faqet e rrjeteve 
sociale, mësuan lajmin e kobshëm për 
ikjen shumë para kohe nga kjo jetë, 
e njërit prej personaliteteve të këtij 
vendi, për ikjen tënde, RIZA!
Ti u linde në Shkodër, më 16. 01. 
1950. E fati, nuk të bëri “nderin” të 
të lejonte të jetoje, qoftë edhe... 17 
ditë, thjesht të mbushje 64 vitet! Ti, 
asgjë s’do kishe fituar, qoftë edhe 
sikur të kishe rrojtur edhe...17 ditë 
të tjera. E ç’janë 17 ditë për jetën 
e një njeriu?!? Por ndoshta mund të 
fitonim ne, të tjerët, sikur të ishe në 
jetë edhe...vetëm 17 ditë. Ndoshta do 
të të kishim takuar edhe ne ikanakët 
e mbetur, të kredhur në morinë e 
halleve jo të pakta të përditshmërisë 
absurde. Ndoshta do të kishim gjetur 
kohë të pinim një kafe me ty, në këto 
17 ditë! Të kishim bërë atë, që nuk e 
bëmë dot për disa muaj rresht, edhe 

pse shpesh të takonim “incognito”, 
duke rendur me biçikletën tënde 
anës së rrugës. Ti, sapo na shikoje, 
i hiqje të dy duart nga timoni për të 
na përshëndetur me atë buzëqeshje që 
zbukuronte jo vetëm trotuarin, por 
edhe asfaltin e zi nga tymi i makinave. 
E ftesës sonë për një kafe, në fluturim 
e sipër, i përgjigjeshe: “Po shkoj të 
marr mbesën ta çoj në shkollë”! Po 
tani o Riza, kush do ta çojë mbesën në 
shkollë? Por edhe ata që do ta çojnë, a 
do të munden t’i falin asaj aq dashuri 
dhe Atë Dashuri të cilën mundeshe 
vetëm Ti, t’i ofroje? Po ne që shkrua-
jmë, kush do të na marrë në telefon, 
të na përshëndesë e përgëzojë për 
shkrimin e radhës, vetëm 45 minuta 
pas kronikës së shtypit të përditshëm? 
Me gjithë hallet ekonomike që pate, 
e për më tepër me ato halle që ka një 
njeri që boton, jo pak, por tridhjetë 
libra, ti kurrë nuk e hoqe buzëqeshjen, 
asnjëherë nuk e pate të shtirur atë. 
Gjithnjë gëzove për arritjet e shokëve, 
qeshe me gjithë shpirt, e gjithherë u 
trishtove nga fatkeqësitë e të tjerëve. 
Ti, i erdhe botës së letrave të këtij 
vendi, nga radhët e Ushtrisë shqiptare 
që patëm, pikërisht nga radhët e 
Aviacionit të lavdishëm që patëm. E 
ti nuk ishe i vetmi talent në fushën e 
letrave që i vinte këtij vendi nga radhët 
e Ushtrisë. Por ishe një shembull më 
tepër, se ç’karaktere e talente mund të 
skaliteshin e përsoseshin në radhët e 
ushtrisë, kur njeriu kishte talentin dhe 
pasionin. Pilot i klasit të lartë, njeri 
me intelekt të lindur dhe të kultivuar, 
ti shpërtheve në fushën e shkrimit, 
të poezisë, shkëlqeve si të paktët në 
fushën e përkthimit, duke qenë një 
shqipërues ndër të paktët e ditëve të 
sotme. Njerëz me shpirt të tillë si ti, 
mirë është të mos t’i njohësh kurrë në 
jetë, e doemos, të mos jesh  mik i tyre. 

Sepse aq sa krenohesh për miqësinë që 
të ofrojnë dhe për dijet që fiton prej 
tyre, po aq e njëqindfish, hidhërohesh 
kur i humbet ata, e sidomos kur i hum-
bet kaq shumë para kohe, siç na ike ti, 
Riza. Janë shembuj të paktë në ditët e 
sotme njerëzit si ti, Riza Lahi, tek të 
cilët bashkohet pjekuria dhe bagazhi 
i madh i dijeve, me shpirtin e pastër 
të një gjimnazisti (të vitit të dytë të 
sotmin), talenti i rrallë në publicistikë 
e përkthim, me gatishmërinë për të 
ndihmuar cilindo që ish në hall. Janë 
të paktë njerëzit që lenë në hidhërim 
të thellë shumë shtresa shoqërore 
njëherazi, siç i le ti. Ndërsa ishe pjesë 
e jetës intelektuale të Tiranës, ti nuk 
u lodhe kurrë së luftuari edhe për të 
drejtat e romëve, nuk të erdhi vështirë 
t’i shoqëroje ata edhe në vendbanimet 
e tyre, por edhe jashtë shtetit, jo sot, 
por shumë vite më parë, kur shteti e 
shoqëria jonë, ende nuk ishin kujtuar 
për ta. Si të gjithë njerëzit e mëdhenj 
e të talentuar të këtij vendi, ti o Riza 
Lahi, nuk mund të kishe tjetër fat për sa 
i takon vlerësimit nga ana e segmenteve 
të shtetit. Para shumë vitesh, ti rendje 
t’i dhuroje me dedikim ish ministrit (të 
radhës), pjesën e parë të Librit tënd me 
titull  “Dinozaurët e Fundit”. Edhe pse 
ia vendosën mbi tavolinë ministrit, ai 
nuk përtoi të firmoste daljen në rezervë 
të nënkolonelit Riza Lahi - autorit të 
këtij libri të madh. Thjesht, sepse “nuk 
kishte kohë ta lexonte” (po tenderët, 
kush do t’i bënte?), pasi nuk kishte 
asnjë lloj ndjeshmërie (për të mos thënë 
që kishte të kundërtën), për Forcat e 
Armatosura të këtij vendi, pa lere për 
Forcat Ajrore që patëm... E ku t’i 
gjente ministri i radhës gjithë ato per-
ceptime, gjithë atë botë? Sepse ministri 
trembej kur kalonin kolonelët nëpër 
korridore, dhe thjesht, dha urdhër, që 
“kur të kaloj unë këtej, nuk dua të ketë 

njerëz”. Trembej, se ishte i vogël para 
Dinozaurit Riza! Dhe kishte të drejtë, 
sepse në të Drejtën Ndërkombëtare, 
ekziston edhe një e drejtë që quhet 
“E Drejta e të Padrejtit”, Filozofia e 
“Papagajve të Nembrotit”, filozofia e 
gjithhershme e pushtetit, të paktën në 
këto 6000 vitet e fundit! E ku ta dinte 
shteti, se vetëm një Dinozaur i Men-
dimit si Riza Lahi, mund të shkruante 
libër për “Dinozaurët e fundit”?!? Por 
ti Riza, nuk u “qurravite”, nuk shkove 
dyerve të partiakëve të rëndomtë e të 
luteshe për një vend pune, si civil, - 
që do të ishte në nderin e shtetit të ta 
ofronte pa ia kërkuar ti; sepse ishe ti 
që i duheshe shtetit, e jo e kundërta, 
me gjithë shtrëngesën ekonomike që 
përjetoje. Për 30 vjet rresht, shërbeve 
si pilot në Forcat Ajrore, gazetar në 
shtypin ushtarak, si dhe pranë zyrës së 
OSBE-së në Tiranë. Përveç çmimeve 
letrare të fituara në nivele të ndryshme 
në Konkursin Kombëtar 1994, fitove 
edhe  Çmimin e Parë të Letërsisë për 
fëmijë. Pjesë nga veprat e tua u botuan 
në SHBA, Greqi, Rumani, Maqedoni, 
Kosovë, Iran, e së fundi në Indi. Lahi 
është (e jo ishte), anëtar i Shoqatës 
Botërore të Poetëve. Ti Riza, ishe 
një krijesë e tillë, nga ato me të cilat 
mund të krenohet një komb, një shtet, 
e një shoqëri e emancipuar. Ti ishe, 
“Shkodrani me gjak Ulqinaku”, siç të 
përshëndeti njëri nga eprorët e tu, në 
drekën modeste që u organizua me ras-
tin e daljes tënde në rezervë! Ti, Riza, 
le një barrë me nder dhe me kontribut, 
në bankën e virtyteve të shqiptarit. 
Le një pasuri prej tridhjetë librash të 
botuara, por shkëlqeve në shqipërime 
e në shqipërime të vështira. Ti le në 
dorëshkrim përkthimin e Rumiut, i 
cili është i vështirë edhe për ata që 
mirëfilli janë arsimuar në gjuhën e tij. 
Ishe dhe je anëtar i disa Akademive 

JETËSHKRIM, RIZA XHEVDET LAHI
16.10.1950 -31.12.2013

Lindur në Shkodër dhe ka ndërruar jetë në qytetin e Tiranës.
1998 - 2007 ka punuar në OSBE – ODIHR
2000 - 2002 Gazetar profesionist në shtypin ushtarak
1970 - 2000 Oficer – pilot i klasit të dytë në FA
1997 (21 ditë) Përkthyes në OSBE në kuadrin e fushatës së zgjedhjeve
1994 (dy muaj) Përkthyes pranë trupave amerikane në aerodromin e Gjadrit
1977 – ‘79 Shkollë filozofie
1968 – 1970 Shkolla ushtarake e aviacionit
Autor i 31 librave dhe publicist. Është ftuar disa herë jashtë atdheut si shkrimtar 
dhe gazetar. Ka dhënë kontribut të pandërprerë në çështjen e romëve duke mos 
pasur asnjë lidhje gjaku me ta apo interesa materiale. Ka qenë anëtar i “Lidhjes 
së Shkrimtarëve dhe Artistëve të Shqipërisë”, i Bordit drejtues së “Shoqatës 
Botërore të Poetëve” (World Poet Society - WPC) dhe i Anëtar i Kongresit të 
“IWAA” (Shoqatës Botërore të Shkrimtarëve dhe Artistëve). Është anëtar i 
“Albanian - American Academy of Arts and Sciences”. Krijimtaria dhe shkrime 
të tij janë botuar në Sllovaki, Greqi, SHBA, Indi, Iran, Itali, Kosovë, Ceki, Zvicër, 
Koreja e Jugut, Maqedoni e ndokund tjetër. Fitues i disa çmimeve të niveleve 
lokale dhe kombëtare, zv. President i ansamblit folklorik “Shqiponjat” dhe në 
stafin drejtues të revistës kulturore “Obelisk”. Shkruante pandërprerë në shtypin 
e përditshëm dhe ruante me kujdes pozicionin e shkrimtarit të pavarur.
Në vitin 2102 është certifikuar me diplomë nga iWAA - Shoqata Botërore 
e Shkrimtarëve dhe Artistëve. Kontributet në letërsi - Poezi për të rritur dhe 
fëmijë, tregime për të rritur dhe fëmijë, shqipërime poetike , artikuj kritikë , esse 
dhe romane. Riza Lahi ka punuar për tridhjetë vite pilot në Forcat Ajrore të ven-
dit, dy vite gazetar në shtypin ushtarak, si edhe, disa kohë në OSBE. Ka mbajtur 
gradën ushtarake të nënkolonelit.

prestigjioze të botës, i disa organiz-
mave ballkanikë e botërorë të fushës së 
letrave dhe të poezisë. Prandaj Humbja 
jote o Riza, është humbja e një pene të 
palodhur, e cila la gjurmë të pashlyera 
në historinë e kulturës kombëtare. Ti i 
dhe këtij vendi ç’mund t’i jepte një bir 
i mirë i tij. Por nuk arrite të merrje as 
pensionin e pleqërisë, sepse, nuk arrite 
të plakeshe. Ky vend, humbi një njeri 
të mirë, të devotshëm, humbi njeriun 
e letrave me shpirt krijues artistik, 
humbi përkthyesin, artistin, humbi nje-
riun që gëzohej me kaltërsinë e virgjër 
të qiellit Shqiptar. Ti erdhe në këtë botë 
si një engjëll i vërtetë, jetove si një 
engjëll po aq i vërtetë, por edhe ike si 
një engjëll, fluturove krejt pa pritur, 
në natën e ndërrim-viteve. Fluturove 
si engjëll, me krahët e dinozaurëve me 
të cilët çave qiejt, duke na i mbushur 
gotat e urimit me një helm të rëndë, me 
një hidhërim të madh. Megjithatë, na 
dhe një leksion të madh, edhe me ikjen 
tënde të beftë e shumë të parakohshme. 
Ti na the në këtë mënyrë, se kjo jetë 
zgjat pak, shumë pak, por përgjegjësia 
për ta jetuar atë, është e madhe, shumë 
e madhe, e ajo zgjat shumë. Një ylber, 
është jetëshkurtër, si Akili. Por vdekja, 
megjithatë s’është veçse një zhgënjim 
optik... Të qoftë i lehtë dheu i Tiranës, 
i dashur Riza!

Ndarje që fort na dhemb

Nga Muharrem Dardha

Nuk di ç’të them, nuk di ç’të shkruaj!? 
Ndonëse kanë kaluar dhjetë ditë, por 
ende nuk më besohet, nuk dua ta 
besoj. Miku im i shtrenjtë, miku im i 
mirë, miku i të gjithëve, piloti, poeti 
dhe shkrimtari ushtarak, Rizai ynë i 
dashur thonë se ka ikur në një fluturim 
të largët, shumë të largët, në botën 
e amshuar…Iku pikërisht në ditën e 
fundit të vitit që sapo kaloi, të këtij 
viti të vështirë që ai disa herë i bëri 
“autopsinë” në shkrimet dhe analizat e 
tij publicistike. Iku për të mos u kthyer 
më kurrë mes nesh. O Zot? Përse na e 
more kaq papritur? Sa shumë e donte 
jetën, sa shumë i donte njerëzit. Shpirti 
i tij pikonte dashuri dhe poezi, mirësi 
dhe fisnikëri…Jo, jo nuk më besohet! 
Me Riza Lahin jam njohur këtu e 30 
vjet më parë, kur ai si pilot fluturonte 
hareshëm nëpër qiellin shqiptar, por 
njohja jonë u thellua së tepërmi sido-
mos nga fillim viti  2002, kur së bashku 
me një mik tjetër të vjetër, gazetarin 
e talentuar Thanas Tane, punuam në 
revistën “Mbrojtja”. Ishte vërtetë një 
kohë që nuk zgjati shumë, pak më tepër 
se një vit, por ndofta mund ta quaj si 
një nga segmentet më të bukur përgjatë 
gjithë jetës sonë. Mezi prisja ta takoja 
në mëngjes, ta shihja që nga larg ashtu 
mbi biçikletën e tij gati proverbiale, të 
pinim fillimisht kafen e mëngjesit tek 
“Agolli” dhe pastaj të nisnim punën 
për përgatitjen e numrit të ri të revistës, 
të cilës ai i gëzohej si një fëmijë... Janë 
të shumtë reportazhet dhe intervistat që 
ai botoi në ato vite në organet e shtypit 
tonë ushtarak, ku me një stil elegant 
dhe gjuhë të përzgjedhur sillte jetën 
e ushtarakëve që shërbenin anekënd 
atdheut, në misionet paqeruajtëse në 
Irak, Bosnje-Hercegovinë etj. Do të 
veçoja intervistat me oficerë dhe ush-
tarë të thjeshtë që takonte në fushat e 
stërvitjes, në operacionet në ndihmë 

të popullsisë civile të zonave të përm-
bytura nga reshjet apo të izoluar nga 
dëbora, rubrikën e intervistave me 
atashetë ushtarak të akredituar aso 
kohe në vendin tonë, ide kjo e vetë 
Rizait... Dhe përsëri vinin ndarjet 
dhe takimet, bisedat dhe diskutimet e 
pafund me të, shakatë dhe emocionet e 
panumërta që ai na falte pa pushim... 
Për të mos u ndarë më kurrë edhe 
gjatë kësaj dekade të fundit të jetës së 
tij. Për mua Riza Lahi ishte një qenie 
njerëzore e rrallë. Ai gjatë gjithë jetës 
së tij vështirë se mund të ketë bërë 
armiq, shpirti i tij nuk njihte ligësi, 
dashakeqësi, mëri apo smirë. “Rizai, 
njëri i gjallë, i sinqertë si askush, 
është poet dhe përkthyes, eseist i flu-
turimeve. Rrallë kam takuar njëri që 
i do kështu Shqipërinë dhe njerëzit e 
thjeshtë...”. Kështu shkruan studiuesi 
dhe shkrimtari i mirënjohur Moikom 
Zeqo në parathënien e njërit prej më 
se 30 e ca librave që na ka lënë Riza 
Lahi. Fjala është për “Dinozaurët e 
fundit”, në të cilin ai, ashtu si Las-
gushi apo Mìo, ka vizatuar portretet 
e dhjetëra e dhjetëra shokëve të tij 
pilotë, të kësaj specie të rrallë, që siç 
thoshte ai, vështirë se mund t’i vijnë 
kaq madhërishëm kombit tonë... Dhe 
teksa me dhimbje rendis këto men-
dime, një ndjesi më vjen nga thellësia 
e shpirtit: dua të besoj se Xakja jonë i 
mrekullueshëm është sërish mes nesh, 
ashtu i menduar, gojëtar dhe hokatar 
si ai. Madje kam ingicjen se nesër ose 
pasnesër do të flasim sërish në telefon 
dhe do të takohemi për një kafe aty te 
Librari Agolli. Dhe ti o i shtrenjti ynë 
Riza Lahi do të vish, si përherë maj 

biçikletës tënde, me ato flokë të shpu-
puritur nga era, që po të rralloheshin 
dhe zbardheshin gjithnjë e më shumë, 
plot gaz dhe hare, për të na folur për 
poezitë e reja dhe botimet që kishe 
nëpër duar. Të presim Riza, nesër ose 
pasnesër te “Agolli” apo diku gjetkë 
nëpër Tiranë se Shkodrën, Shkodrën 
loce dhe Nanë Shemsien tënde të sh-
trenjtë, ndonëse nuk i harrove kurrë, 
e kishe pak larg… 
Mirë u takofshim Xake!

a vdesin poetët? 

Nga Albert Hitoaliaj

Nuk e kanë të gjithë as fatin e as 
mundësinë të jenë të përcjellë për 
në “varrezën” e qiellit. Nga toka ajo 
duket si varrezë, por që nga qielli 
është toka e cila duket si e tillë. Veç 
bartësit e frymëzimit, “varrosen” / 
çelin në formën e lulëzimit të sythit të 
pemës, në mbretërinë e frymëzimit, të 
Frymës. Rrugëve me pluhur, ditëve pa 
dritë, netëve pa paqe, ata, janë njerëz 
që kanë gjithnjë dritë të brendshme, 
kanë frymëzimin që i çon përpara 
e që i tërheq ashtu siç tërheqin qêtë 
parmendën: dhe gjurma e jetës së tyre 
është pjellore. Gjurma e jetës së tyre 
është gjurma e mirësisë, sinqeritetit 
dhe frymëzimit. Një prej tyre ishte 
edhe Riza Lahi. Pavarësisht viteve, 
nuk mund kurrsesi të kem në mendje 
dy imazhe të tij. Ai ekziston veç në një 
formë: gjithmonë buzagaz, kurdoherë i 
mbuluar nga mirësia. Për Rizain mund 
të shkruash gjatë e të mërzitesh akoma 
më gjatë që iku, pasi kishte dhuntinë 
si pakkush që pas një përshëndetje në 
rrugë të “infektonte” me optimizmin 
e tij, optimizëm që e bënte të dukej 
gjithnjë i ri. Në njëfarë mënyre ikja e 
tij në ditën e fundit të vitit, në një ditë 
feste e gëzimi, duket sikur është thjesht 
një akt momental, një shaka, pasi i do 
i bjerë përsëri ziles së biçikletës pas 
shpinës së miqve që ecin rrugës, e duke 
qeshur para se t’i përshëndesë në një 
përshëndetje si veç ai bënte, - ku fjalët 
vraponin e përziheshin me shaka e të 
qeshura, - ai do të nxitojë përsëri për 
të mbyllur shkrimet e poezitë e tij të 
pafund. Vështirë të gjendet një njeri i 
cili t’u mungojë të gjithëve me vdekjen 
e tij dhe vështirë të gjendet një njeri 
që e ka njohur Xaken e të mos jetë 
hidhëruar për të. E dashurove për-
jetësisht qiellin, me fluturime si pilot 
e me shtegtime si poet - së fundi ai u 
bë vendbanimi yt final. Riza, qoftë e 
përjetshme paqja eterike në të cilën 
është zhytur fryma jote! 

ike  kaq shpejtë miku im riza!

Nga Agron Goga

Ti, ike kaq shpejte miku im Riza! Ike 
krejt papritur nga kjo bote e zhurm-
shme në  një ditë fundviti në prag 
kapërcimi vitesh. Ike duke e dorëzuar 
shpirtin lartë në qiell, atje ku ti ke qenë 
më afër se kushdo nga ne të tjerët, jo 
vetëm se ishe një pilot i lidhur ngush-
tësisht me qiellin por edhe si poet që 
ndofta i ke thurur vargje më shumë nga 
ne te gjithë. Qielli ishte për ty shtëpia 
jote e dytë, ndaj shpirti yt  i pastër nuk  
mund të prehej dot në  asnjë banesë 
tjetër,  përveçse atje lart, lart në qiell. 
Ike miku im Riza! Ike krejt papritur, 

thjeshtësisht, buzagaz, fjalëmbël, 
ëndërrimtar e optimist i lindur, si për 
ta sfiduar vdekjen në sy në një duel të 
pabarabartë. Ike miku im Riza duke 
lënë pas dhimbjen, tek familjarët që i 
doje aq shumë, tek shokët e miqtë që ju 
falje e rrezatoje aq shumë dashuri,tek 
te gjithë ata që të njohin e që të kanë 
dashur. Ike ne një moment kapërcejsh 
vitesh si për të na thënë qe ka edhe 
largime pa bujë  e pa zhurmë nga kjo 
botë, ku  jemi të gjithë të përkohshëm! 
Ti ike duke lënë pas emrin e mirë. E 
thoshe shpesh tek bisedonim bashkë: 
“Lumë kush lë emër të mirë në këtë 
jetë!” Dhe ti e ke lënë emrin tënd të 
mirë, kudo ku ke qenë miku im Riza 
Lahi. Ishe pilot, gazetar, poet, përk-
thyes, familjar, shok, mik e  mbi të 
gjitha njëri i mirë! Këto nuk janë pak 
për një njëri, në këtë kohë të vështirë 
kur jo rrallë virtytet i quajnë vese e 
veset shpesh i ngrenë lart si virtyte. 
Ti ike pa zhurmë e bujë, siç dinë të 
ikin njerëzit e thjeshtë, paçka se na 
hidhërove të gjithëve e ne s’donim ta 
besonim që ti u largove kaq shpejtë e 
papritur nga kjo botë. Ti ishe pasqyrë e 
njeriut të mirë, ndaj do të na mungosh 
të gjithëve. T’u prehtë shpirti në paqe 
miku im Riza Lahi!

riza Lahi, shkrimtari i paharruar i 
aviacionit shqiptar

Nga Xheladin Çelmeta  

Pikërisht në momentin e trokitjes së 
gotave në natën e Vitit të Ri, vetëm pak 
ditë më parë, ndërroi jetë shkrimtari, 
poeti dhe publicisti i njohur shqiptar, 
Riza Lahi. Një paralele e çuditshme 
na vjen ndërmend, teksa përshkruajmë 
jetën e shkrimtarit të sapo ndarë nga 
jeta, me atë të një protagonisti tjetër an-
alog të shumë e shumë viteve më parë: 
Pilotit dhe njëkohësisht shkrimtarit të 
famshëm Antuan de Sent Ekzyperi, në 
kohën e Luftës së Dytë Botërore. Ai 
atëherë, do largohej nga jeta teksa po 
kryente një mision luftarak fluturimi, 
gjatë Luftës ë Dytë Botërore. Kurse 
shkrimtari Riza Lahi do ndahej nga 
jeta në natën e Vitit të Ri, (kur kishte 
disa vite i dalë në rezervë), më 31 
dhjetor 2013, pikërisht atëherë kur ai 
po trokiste gotat me familjarët e vet, dhe 
kur breshëri trokitjesh nga të katër anët 
e vendit, nga miq edhe shokë të tij, po 
e uronin atë vetë dhe familjen e tij, për 
një vit më të mbarë, e për një krijimtari 
më të bollshme. Se shkrimtari Riza Lahi 
nuk dinte pushim në publicistikë dhe 
krijimtari. Dihet që ai ishte një opinionist 
i njohur, në disa nga të përditshmet tona. 
Dashamirës, kolegë e miq, në këtë natë 
të 31 dhjetorit 2013, kur do na ikte Rizai 
ynë, do ta uronin atë në 63 vjetorin e 
lindjes… Shkrimtari Riza Lahi, në gjithë 
këtë jetë plot punë e pasion, do të bot-
onte mbi 35 libra, si dhe do publikonte 
me mijëra artikuj. Do ta uronin Rizain 
shkrimtarë të dëgjuar, për përkthimin 
dhe shqipërimin e krijimtarisë së poetit 
të famshëm pers, Xhelaludin Rumiu, 
si dhe deri dhe të vetë mbretëreshës së 
Anglisë pak vite më parë, për një krijim 
në një moment të jetës së tij. Se Rizai 
ishte shkrimtar i të gjithë përmasave. 
Ai shkruante për aviatorët, por edhe 
fëmijët, për rininë dhe për ardhmërinë 
e këtij vendi. Pulsi i këtij vendi, rrihte 
në gulshet e dejve të gjakut të Riza 
Lahit. Rizai kurrë nuk ndjeu pushim. 
Ai kuptoi dhe ndjente se pozicioni i 
një publicisti a shkrimtari në një vend, 
është përfshirja “pa limit” në debatin e 
përditshëm. Larg thashethemnajës, larg 
rutinës, brenda logjikës e komunikimit 
civil qytetar. Kush dëshiron, le të shohë 
“cv” krijuese të tij: Në të gjithë shkrimet 

e Rizait, nuk ka politikë, nuk ka “tjer-
rje llafesh boshe”, nuk ka “zhurmë për 
zhurmë”. Jo, jo, kurrë. Dhe arsyeja 
është më se e shpjegueshme: Sepse kjo, 
ishte gjëja “më e urrejtshme” për të. 
… Kthehem përsëri tek radhët e para 
të këtij shkrimi: Seç ka një paralele të 
çuditshme mes jetës së shkrimtarit-pilot 
Riza Lahi dhe shkrimtarit-pilot Antuan 
de Sent Ekzyperi: Rizai është pjesë e 
jetës dhe altarit të nderit të Aviacionit 
shqiptar. Ai kishte miq nga të gjitha 
armët dhe formacionet e Ushtrisë Shq-
iptare. Ai kishte miq ushtarët, oficerët e 
zakonshëm, pilotët, teknikët e aviacionit, 
xhenierët, këmbësorët, ndërlidhësit, 
topografët, komandot, trupat speciale, 
etj, etj. Por mbi të gjitha, Rizai ishte 
shkrimtari i aviacionit shqiptar, ashtu siç 
ishte edhe një poet e përkthyes i shquar. 
Me një anglishte të admirueshme, Rizai 
kishte krijuar rrethin e tij të miqve e ad-
miruesve të Shqipërisë kudo. Gjithashtu 
ai kishte miq të shumtë nga Kosova, 
Mali i Zi e Maqedonia. Kishte miq 
edhe në Itali, ShBA, e deri në Australi. 
Mbaj mend një herë, se si me atasheun 
ushtarak turk në Shqipëri, ai u angazhua 
për botimin e një interviste në disa të 
përditshme shqiptare, pasi shihte aty 
konkretizimin e disa bashkëpunimeve 
të suksesshme në fushën ushtarake. 
Rizai ishte shumë këmbëngulës, sepse 
shihte aty vlerat konkrete të një bash-
këpunimi frytdhënës mes Shqipërisë 
dhe Turqisë, por dhe me disa vende të 
tjera. Rizai atëherë shkruante se “është 
më rëndësi bashkëpunimi ushtarak me 
të gjitha vendet e NATO-s, sidomos 
për rritjen e nivelit të standardeve”. 
Shkrimtari Riza Lahi, vlerësoi shumë 
edhe momentin e futjes së Shqipërisë 
në NATO. Më herët, kur u botua libri i 
tij “Ylli që sheh mbi sheshin “Skënder-
bej”, pashë Rizain të ndjente peshën e 
përgjegjësisë për të gjithë jetëshkrimet 
e pilotëve të rënë në detyrë, që nga 
piloti i parë i rënë, deri tek ai i fundit 
(për atë kohë), dëshmori Idriz Hoxha. 
Kërkonte të bënte një koment sa më të 
plotë në Gazetën “Ushtria”, në nderim 
të pilotëve shqiptarë të rënë në detyrë. 
Dhe e bëri atë koment; më ndjenjë dhe 
frymëzim, me përkushtim dhe frymë 
përgjegjësie. Ishte një përshkrim 
brilant për jetën e kolegëve të tij 
aviatorë të rënë në detyrë. Në këto 
pak fjalë për shkrimtarin Riza Lahi, 
unë nuk kam aspak qëllim që të bëj 
jetëshkrimin e tij. Se nuk arrij dot ta 
realizoj atë, pa e studiuar me detaje 
jetën e një shkrimtari prodhimtar si 
ai, por edhe se nuk arrij dot akoma të 
besoj se ai ka ikur përgjithmonë nga 
ne. Se Rizai është në çdo bisedë, në 
çdo përshëndetje të këtij fillim-viti, 
nga qindra e mijëra shokë e miq të 
tij. Se janë me dhjetëra e dhjetëra me-
sazhet në “facebook”, nga Shqipëria 
e vendet fqinje, por edhe nga ShBA e 
Britania e Madhe, kudo ku ka shqiptarë 
që e kanë njohur këtë shkrimtar. Ata 
nuk arrijnë dot të besojnë, që në 31 
dhjetorin e vitit 2013, ka ndërruar jetë 
shkrimtari e piloti Riza Lahi. Se ata e 
kishin Rizain, aty, në çdo trokitje gote, 
gjatë asaj nate të ndërrimit të viteve. 
Se nëse shkrimtari Antuan de Sent 
Ekzyperi humbi bashkë me avionin e 
tij një moment të caktuar të Luftës 
së Dytë Botërore, mes qindra të shtë-
nave të armëve, Rizai iku befas, pa 
na lajmëruar aspak; iku pikërisht në 
një natë të Vitit të Ri, teksa mijëra 
shokë e miq të tij në Shqipëri e jashtë 
saj, po e uronin në vijimësi... E, pra, 
këta shkrimtarë, këta krijues, këta 
njerëz, nuk vdesin; përkundrazi; i 
shtohen yjësisë së qiellit. Një i tillë, 
pra, është edhe shkrimtari e piloti i 
aviacionit shqiptar, Riza Lahi.     

PiLOtËt E VJEtËr
Hodhën nga një grusht dhe në 
varrin e hapur ku qanin të gjithë. 
/ Iu afruan të heshtur tavolinës 
së mortit. / U ulën / Pikëlluan ca 
/ Pinë dhe nga pakëz raki / Dhe 
bënë shaka. / Kishin luajtur me 
vdekjen tërë jetën. / Unë ua njoh 
të gjithëve: / Mëritë, / Djallëzitë, / 
Modestitë, / Egoizmin, / Pisllëqet, 
/ Furinë, / Plogështinë / Fuqinë 
/ Dobsinë / Të qeshurat / Lotët/ 
Që të gjithë këta / E patën një të 
dashur / Që i treguan gjithçka / Që 
i falën gjithçka / Që i qeshën gjith-
monë / Që nuk e tradhtuan kurr... / 
Hapsirën mbi atdhe.

Poezi nga riza Lahi

*Shënim – kjo poezi është shkruar 
në një ceremoni vdekjeje.

Në harkun kohor nga 18 
nëntori deri në 22 dhje-
tor 2013 nën drejtimin e 
degës së Ndërlidhjes të 

Forcave Tokësore u zhvillua kursi 
për trajnimin e personelit të ndër-
lidhjes. Këtij kursi ju nënshtruan 35 
specialistë të shërbimit të ndërlidhjes. 
Qëllimi i tij ishte ngritja tekniko-pro-
fesionale e personelit të ndërlidhjes, 
për shfrytëzimin me kapacitet të 
plotë dhe mbajtjen në gatishmëri të 
teknikës, pajisjeve dhe aparaturave 
në përdorim të komunikimit dhe 
ndërlidhjes. Në lidhje me këtë, shefi 
i Ndërlidhjes së Forcave Tokësore, 
nënkolonel Lutfi Shahini, sqaron se, 
gjatë kursit synuam dhënien e njohu-
rive të nevojshme për përdorimin e 
teknologjisë së ndërlidhjes, në për-
puthje me standardet dhe procedurat 
e NATO-s. Ky kurs, pohon më tej 
ai, kishte të bënte me njohjen dhe 
zbatimin me rreptësi të disiplinës 
shkencore dhe teknike gjatë ruajtjes 
dhe shfrytëzimit të teknologjisë së 
informacionit, për të cilën lindi si 
domosdoshmëri trajnimi i trupës së 
ndërlidhjes në këtë fushë.
Programi mësimor 1-mujor, traj-
toi tema të ndryshme me njohuri 
teorike dhe praktike. Gjatë trajnimit 
kursantët përsosën më tej dijet për 
rregullat e komunikimit të mirëm-
bajtjes dhe ruajtjes së pajisjeve të 
ndërlidhjes, njohjes së aparaturave 
dhe teknologjisë së komunikimit, 
mjedisit të transmetimit, procedurat 
dhe standardet e NATO-s, gjatë për-
dorimit të sistemit të komunikimit, 
njohjen e ligjshmërisë, urdhërove 
dhe rregulloreve që kanë të bëjnë me 
marrjen dhe dhënien e informacionit. 
Ekipi i instruktorëve mësimdhënës 
përbëhej nga specialist dhe inxhinier 
ndërlidhës të Forcave Tokësore, si 
major Lulzim Hoxha, specialist në 
degën e ndërlidhjes FT, toger Arjan 
Hoxha, komandant toge në kom-
paninë e mbështetjes, tetar Emiljano 
Mitre, specialist për IT, në togën e 
ndërlidhjes, rreshter Besnik Jahol-
lari, radist në togën e ndërlidhjes dhe 
specialistët e ndërlidhjes të batalio-
neve të këmbësorisë dhe batalionit 
komando. Instruktorët  janë njohës 
të mirë të pajisjeve dhe aparaturave 
të kohës dhe gjatë brifimit sollën dhe 
eksperiencën e tyre të fituar në mis-
ionet e mbështetjes së paqes në  Irak, 
Afganistan dhe Kosovë. Tetar Emil-
jano Mitre, specialist IT, në togën 
e ndërlidhjes, i cili mbajti peshën 
kryesore të programit për dhënie 
njohuri mbi radiot, shprehet se, kursi 
shkoi mirë dhe nga pjesëmarrësit pati 
angazhim gjatë diskutimeve, Nga 
ana jonë kujdes ju kushtua dhënies 
së njohurive për njohjen me radion 
speciale RF-5800 HARRIS, e cila 
kërkon profesionalizëm special, për 

Trajnohen 35 specialistë ndërlidhjeje 
sipas procedurave të NATO-s

Përfundoi kursi me specialistët e ndërlidhjes në Forcat tokësore

shkak të teknologjisë së avancuar që 
disponohet në strukturat e FT-së, me 
të cilët realizojmë komunikimet strat-
egjike në kuadër të bashkëpunimit 
me aleancën. Na është dashur të 
zhvillojmë shumë njohuri praktike 
për të asimiluar njohuritë e dhëna për 
këtë pajisje moderne të ndërlidhjes, 
thekson ai. Njëkohësisht pohon se 
nga pjesëmarrësit në kurs pati interes 
të veçantë për të përvetësuar dijet dhe 
mund të themi se me dijet e fituara 
pjesa më e madhe e specialistëve 
pjesëmarrës të kursit në reparte 
dhe nënreparte janë në gjendje të 
përdorin me kapacitet të plotë për-
dorimin e radios HARRIS. Qëllimi 
kryesor këtij kursi ishte edhe rritja e 
profesionalizmit për aftësimin e spe-
cialistëve të ndërlidhjes. Në program 
për vetë spëcialitetin, 2/3 e programit 
e zinin njohuritë mbi radiot dhe pjesa 
tjetër njohuritë mbi rrjetet dhe për-
dorimin e pajisjeve dhe konkretisht 
për radiostacionet RF-5800 (5 wat, 
20 wat, 150 wat. 400wat), njohje 
aparature, programimi i tyre me 
dorë nga tastiera me radio dhe pro-
gramimi nëpërmjet softit (HRPA), 
version 6.1, njohuri mbi telefonat 
alkatel OXO, analogë dhe dixhital, 
njohuri mbi rrjetin e klasifikuar dhe 
të pa klasifikuar, ngritja e një mini-
lan, siguria e informacionit, ruajtja 
elektronike, paswordi etj. E veçanta 
e këtij kursi ishte se gjatë ditëve te 
kursit, specialistët e ndërlidhjes u 
njohën me përdorimin dhe funksion-
imin e Qendrës Taktike të Lëviz-
shme, e cila është një teknologji e 
re dhe sipas standardeve të NATO-s. 
Njohuritë e dhëna  në kurs përkonin 
me pajisjet dhe teknologjinë që 
disponohet në organikat e FT-së. 
Gjatë kursit u evidentuan individë 
që arritën rezultate më të larta, si 
n/tetare Gentiana Xhametaj, b2k, 
n/tetar Markel Bregu, b3k, Pr2 
Kristian Shullani blk, tetarët Gëzim 

Nelhani dhe Agron Hasbajrami, 
batalioni komando, Pr.2 Elmi Ibra-
himeta, toga e ndërlidhjes kompania 
e mbështetjes etj. Tek diskutojmë për 
ecurinë e kursit dhe perspektiva për 
të ardhmen, Kapter Gëzim Mata, 
administrator i degës së ndërlidhjes, i 
cili sapo është kthyer nga një mision 
si administrator ndërlidhje, pranë 
Drejtorisë së Ndërlidhjes, në Shtabin 
e KFOR, Kosovë, shprehet se, ek-
speriencën e fituar në mision do ta 
aplikojmë në strukturat e ndërlidhje 
të FT-së, kryesisht për menaxhimin 
e sistemeve, menaxhimin e buri-
meve njerëzore, të komunikimit 
dhe financave etj. Mendoj, thotë ai, 
në konsultë dhe me eprorin e drejtë 
për drejtë, disa nga këto tema do ti 
fusim në programet e trajnimit të 
specialistëve të ndërlidhjes që do të 
zhvillohet gjatë vitit 2014.

stërvitja në hohenfels, eksperiencë në mbështetje të misionit Mat-5 
Në kuadër të masave për përgatitjen 

për mision ekipi MAT-5 nga data 
02 deri më 20 Dhjetor 2013, zhvilloi 
stërvitjen para-dislokuese në Hohen-
fels, Gjermani. Qëllimi i kësaj stërvitje 
ishte përgatitja dhe certifikimi i ekipit 
MAT-5 për dislokim në Afganistan, si 
dhe krijimi i frymës së bashkëpunimit 
midis ekipit MAT-5 dhe trupave imi-
tuese. Komandanti i ekipit “MAT-5, 
kolonel Ardian Bali, shprehet për 
gazetën “Ushtria”, se kësaj stërvitje i 
ka paraprirë faza e parë e stërvitjes e cila është zhvilluar në 
vendin tonë dhe më konkretisht në KDS, ASNI, Br.L dhe 
në Forcën Tokësore, si dhe stërvitja e zhvilluar në muajin 
Shtator në Gjermani për C-IED dhe CLS. Pas disa mësimeve 
teorike – praktike, të zhvilluar nga drejtuesit e stërvitjes, 
shprehet kolonel Bali, ekipi MAT-5 asistoi një batalion 
Armen i cili vepron në rol të forcave Afgane. Ekipi pu-
nën e tij me shtabin e batalionit e fokusoi, në mënyrën e 
ngritjes së qendrës operacionale taktike, zbatimin e hapave 
në procesin e vendim marrjes, procedurat për mbështetjen 
me zjarr të artilerisë, raportimin dhe mënyrat e veprimit 
në rast zbulimi të IED, dhënien e ndihmës së parë dhe 

transportimin e të dëmtuarve në fushën 
e luftimit, detyra këto që i shërbejnë 
misionit që do të vijojë në Afganistan.  
Ai vlerëson bashkëpunimin  dhe eks-
periencën e ofruar nga n/kolonel Erik 
R Myhre, kapiten Jerin Imeraj, Rayan 
C. Bailey dhe toger Gersi Cocka, të 
cilët dhanë leksione me shtabin e bata-
lionit, mbi procesin e vendimmarrjes 
ushtarake, ngritjen dhe funksionimin 
e qendrës operacionale taktike. Me 
trupën puna e ekipit është fokusuar 

në zhvillimin e temave teorike për taktikat dhe teknikat e 
kryerjes së patrullimit me mjete dhe në këmbë, organizimi 
i postave të vrojtimit dhe pikave të kontrollit, mënyrat e 
kontrollit të zonës për zbulimin e IED, raportimi i tyre dhe 
mënyrat e reagimit, njohuri armatimi, njohuri aparature dhe 
mënyrat e komunikimit në radio, dhënia e ndihmës së parë 
dhe kërkesa për MEDEVAC. Kolonel Ardian Bali, komandant 
i ekipit Mat-5, lidhur me serioziteti dhe angazhimin e MAT-5 
në stërvitje, shprehet se kemi marrë vlerësime maksimale nga 
drejtuesit e stërvitjes, të cilët me asistencën e tyre kanë ndikuar 
mjaft pozitivisht në përgatitjen e ekipit për mision. 

Major Nexhbedin Basha

Flet kolonel Ardian Bali, komandanti i Ekipit “MAT 5”

rritja e ndërveprueshmërisë dhe trajnimi 
i personelit, prioritet për  vitin 2014

Gjatë vitit 2013, objektivat kryesore 
të Degës së Ndërlidhjes, ishin, 

sigurimi i kapaciteteve të mjaftueshme 
operacionale të shërbimit të ndërlidhjes 
për të mbështetur realizimin e misionit të 
Forcave Tokësore, mbështetjen me SNI 
të kontingjenteve në misione jashtë ven-
dit, stërvitjeve fushore jashtë rajoneve 
të dislokimit, si “Biza 2013”, “Rreth 
Greth 2013” dhe “JOINT REACTION 
2013”. Kështu shprehet, shefi i Degës 
së Ndërlidhjes së Forcave Tokësore për 
gazetën “Ushtria”, i cili nëpërmjet kësaj 
intervistë tregon se në gjendjen aktuale 
të shërbimit, vëmendje të veçantë i 
kemi kushtuar planëzimit të detyrave 
kryesore, ruajtjes dhe mirëmbajtjes së 
SNI dhe përmirësimit të sistemeve të 
komunikimit, sigurimit dhe funksion-
imit të SNI-së të qendrës operacionale 
të FT-së me komandat e kontingjenteve 
të trupave tona në operacione jashtë 
vendit, në Afganistan,  plotësimit me  
pajisje dhe sisteme të  ndërlidhjes të FT-
së sipas fondeve të vëna në dispozicion 
nga buxheti i shtetit, vlerësimit dhe 
ratifikimit të STANAG/IP të komuni-
kimit sipas bordit të standardizimit të 
FA-së. I pyetur për gazetën “Ushtria”, 
se cili është prioriteti i degës suaj për 
vitin 2014, nënkolonel Shahini thekson 
se prioritet gjatë vitit që sapo kemi 
nisur do ti kushtojmë konsolidimit të 
strukturave të ndërlidhjes dhe rritjes së 
nivelit profesional të personelit, hartimit 
të procedurave standarde për funksion-
imin e strukturave të ndërlidhjes. Sipas 
tij,  në mënyrë të veçantë kujdes, do 
të kushtohet stërvitjes së specialistëve 
të ndërlidhjes, menaxhimit të mirë të 
sistemit të  komunikimit, sigurimin e 

komunikimit të komandim-kontrollit me 
këto pajisje dhe sisteme që disponojmë. 
Ashtu si një vit më parë, vijon më 
poshtë ai,  përparësi do ti kushtojmë 
mbështetjes me SNI të stërvitjeve të 
planifikuara në FT dhe në kuadër të  
FA-së dhe NATO-s. Në lidhje me këtë 
do bashkërendojmë punën me Drejto-
rinë e J-6 në SHP të FA-së, ASNI dhe 
seksionet e ndërlidhjes të reparteve të 
FT-së. Gjithashtu në vëmendje të pu-
nës së ndërlidhjes do jetë monitorimi 
i vazhdueshëm i funksionimit të SNI 
në KFT, me repartet, nënrepartet, me 
misionet, ASNI dhe  me SHP të FA-së, 
si dhe reagimi në kohë të shkurtër për 
eliminimin e anomalive dhe defekteve 
në sistem. Gjithashtu prioritetet të tjera 
për vitin 2014 për ndërlidhjen do të 
jenë, hartimi dhe planifikimi i nevojave 
për pajisje dhe materiale ndërlidhje që 
ndikojnë në ruajtjen dhe përmirësimin 
e niveleve operacionale, përdorimi i 
kapaciteteve të SNI në interes të sig-
urisë dhe ruajtjes së informacionit të 
klasifikuar, organizimi dhe zhvillimi i 
aktivitetit planifikues, trajnues, stërvi-
tor mbi bazën e doktrinave, SOP-eve 
dhe manualeve. Po kështu vëmendje 
e veçantë do i kushtohet, trajnimit dhe 
stërvitjes së personelit të ndërlidhjes, 
shkëmbimit të informacionit gjatë 
misioneve për përballimin me sukses 
të sfidave, shfrytëzimit të “Lessons 
Learned” të nxjerra nga dega e Ndër-
lidhjes së FT, FA-s dhe NATO-s, si 
dhe përmirësimit të kapaciteteve për 
përballimin e emergjencave civile e 
rritjes së ndërveprueshmërisë dhe koor-
dinimit me të gjithë aktorët pjesëmarrës 
në menaxhimin e emergjencave.

Flet nënkolonel Lutfi Shahini, shefi i degës së ndërlidhjes FT 

Më datë 9 janar 2014, 
bëri një vizitë në Ko-
mandën e Forcave 
Tokësore, koman-

danti i Gardës së New Jersey, 
gjeneral-brigade Michael Cunnif. 
Ai së bashku me ekipin sho-
qërues, u prit nga komandanti i 
Forcave Tokësore gjeneralmajor 
Zyber Dushku, i cili pasi i uroi 
mirëseardhjen, shprehu falën-
derime të veçanta për SHBA 
dhe veçanërisht për Gardën 
Kombëtare të New Jersey, për 
mbështetjen që ka dhënë për 
Forcat e Armatosura dhe në 
veçanti për Forcat Tokësore. 
Gjeneral Dushku, e njohu ko-
mandantin e Gardës Kombëtare 
të New Jersey me zhvillimin 
dhe kontributet e strukturave të 
Forcave Tokësore sidomos në 
funksion të rritjes së kapaciteteve 
operacionale dhe angazhimet në 
misione të mbështetjes së paqes 
në Afganistan përkrahë forcave 
amerikane, sidomos të Gardës 
Kombëtare të New Jersey. Ai 
vlerësoi ndihmesën e dhënë nga 
ekspertët amerikanë, në fushën e 
trajnimit të personelit nënoficerë 
dhe oficerë të rinj nëpërmjet 
kurseve si; marrëdhëniet oficer-
nënoficer, kursi i certifikimit 
taktik, liderit luftëtar, ai i shtabit 
luftarak zhvilluar në Komandën 
e Forcave Tokësore, si dhe 
për trajnimin e ekipit “MAT”, 
që shërbejnë në Afganistan së 
bashku me forcat amerikane. 
Nga ana e tij, gjeneral-brigade 
M.Cunnif, komandanti i Gardës 

Komandanti i Gardës së New Jersey, 
gjeneral-brigade Michael Cunnif vizitë në FT

Vlerësohet ndihmesa e dhënë nga ekspertët amerikanë

Gjeneral Cunniff, zhvillon 
një vizitë të veçantë në aNO 

Ditën e mërkurë, më datë 8.01.2014 erdhi për një vizitë zyrtare në 
vendin tonë komandanti në detyrë i Gardës së New Jersey-it, gjeneral-

brigade, Michael Cunniff i shoqëruar nga delegacion i lartë ushtarak i 
kësaj komande. Pjesë e vizitës së tyre tre-ditore në institucionet më të 
rëndësishme ushtarake, ishte dhe vizita e kërkuar nga vetë delegacioni i 
tyre, në Akademinë e Nënoficerëve “Thomson”. Qëllimi i vizitës së tyre në 
ANO ishte për të falënderuar Akademinë e Nënoficerëve, ish-komandantin 
e saj kolonel Arben Toska si dhe pesë instruktorët nënoficerë që janë pjesë 
e procesit të përgatitjes fizike në Programin e Oficerëve të rinj, kjo për 
ndihmën dhe punën e bërë nga ta në bashkëpunim dhe me Gardën e New 
Jersey-it për rritjen e rolit të nënoficerit dhe zhvillimin e programit me 
Oficerët e rinj. Pritja e delegacionit u bë nga zëvendëskomandanti dhe 
aktualisht komandanti në detyrë i ANO nënkolonel Muhamed Guza, në 
zyrën e komandantit të Akademisë. Gjatë vizitës delegacioni u shoqërua 
nga zëvendësshefi i Zyrës së ODC, major Mark Berlenbach, si dhe nga 
komandanti i KDS-së, gjeneral-brigade Bardhyl Hoxha, zëvendëskomandanti 
i KDS-së, kolonel Ruzhdi Kuçi dhe kapter Arben Avdija, kështillar i ShShP 
të FA-së për nënoficerët. Fillimisht delegacionit iu bë një prezantim i shkurtër 
mbi historikun, sistemin dhe mënyrën e funksionimit të Akademisë, me anë të 
kurseve si dhe projektet e së ardhmes nga Shefja e BCU-së nëntogere Morena 
Halilaj. Në përfundim të brifingut pati diskutime dhe shkëmbim idesh mbi 
rëndësinë që ka dhe duhet të ketë nënoficeri dhe vet Akademia e Nënoficerëve 
të FA. Gjithashtu u diskutua për kursin e zhvilluar në ANO vitin e kaluar 
me personelin e saj për nivelin 1/1/1/1 si dhe vazhdimin e këtij projekti, për 
ngritjen e nivelit të gjuhës angleze si dhe për rritjen e besimit te nënoficeri 
dhe për dhënien atij detyra më të rëndësishme. Më pas në emër të akademisë, 
nga nënkolonel Guza, gjeneralit Cunniff iu dha një dhuratë simbolike, statuja 
e Heroit tonë Kombëtar Gjergj Kastrioti Skënderbeu. Në fund të vizitës gjen-
erali Cunniff takoi pesë instruktorët, rreshter Ilir Mëhalla, rreshter Stiljan 
Zhollanji, rreshter Klodian Apostoli, rreshter Agron Kodra dhe tetar Orion 
Puka, për t’i falënderuar për përballimin e sfidave, mbajtjen e përgjegjësive, 
angazhimin, drejtimin dhe ndjekjen në vazhdimësi të programit të përgatitjes 
fizike për oficerët e rinj dhe për shembullin e mirë që ata kanë dhënë si trupë 
e nënoficerëve në FA, duke ju dhënë secilit prej tyre certifikata mirënjohjeje 
në emër të Gardës Kombëtare të New Jersey-it. Më pas, gjenerali Cunniff i 
dorëzoi një dhuratë simbolike edhe kolonelit Arben Toska për angazhimin dhe 
punën e tij në rritjen e rolit të nënoficerit gjatë kohës së drejtimit të ANO-së 
nga ana e tij.                                                Nëntogere Morena Halilaj

Identifikohen, zbulohen dhe transportohen predhat 100 mm të LIIB
Qendra e Asgjësimit të Municioneve me Eksplozion kryen operacionin e suksesshëm për iden-

tifikimin, zbulimin dhe transportimin e predhave të Luftës së Dytë Botërore, të zbuluara në 
fshatin Qukës të Komunës Fier-Shegan, së Qarkut të Fierit. E veçanta e këtij operacioni është koha 
në të cilën u krye. Menjëherë pasi banorët e kësaj zone sinjalizuan nënprefektin e Qarkut të Fierit 
për zbulimin e predhave edhe pse ishte ditë feste e pushimi, me urdhër të Shtabit të Përgjithshëm dhe 
planit të hartuar me shumë kujdes dhe përgjegjësi nga ana e Komandës së Brigadës Logjistike me 
gjeneralbrigade Syrja Gjoka, më 3 janar 2013 u bë organizmi i kryerjes së këtij operacioni të 
vështirë. Zëvendëskomandanti i QAME, kapiten Artan Azizi, tha se u bë menjëherë organizimi 
i grupit të punës në qendër si dhe ai grup që do të shkonte në terren për të identifikuar, zbuluar 
dhe pastaj transportuar predhat e zbuluara, të cilat paraqisnin një rrezikshmëri të madhe. Vetë 
kapiteni, në bashkëpunim me shefin e logjistikës, toger Ermal Radonin, shefin e operacioneve, 
kapiten Lutfi Toçillën në shtabin e QAME, organizuan grupin e punës për të drejtuar dhe realizuar 
këtë operacion. Specialistja e operacioneve, nëntetarja Juliana Koçi, magazinieri i kësaj qendre, 
rreshter Shkëlqim Billaj dhe shefja e sekretarisë, tetarja Elvira Pekmarkaj, organizuan grupin e 
punës dhe u vendosën në gjendje shërbimi që nga moment i fillimit të këtij operacioni e deri në 
përfundimin e tij. Grupi i punës dhe i specialistëve, i drejtuar nga kapiten Erion Avduli shkoi në 
vendin e zbulimit të predhave dhe ngriti kampingun për organizimin e të gjithë operacionit. Më 
4 janar 2013, në orët e para të mëngjesit filloi dhe operacioni për identifikimin e predhave. U 
konstatua se ishin katër predha të artilerisë së rëndë të kalibrit 100 mm, të cilat ishin në limitet 
e tyre të fundit dhe përbënin një rrezik real jo vetëm për banorët e Quksit, por dhe për banorët 
e komunës. Operacioni zgjati rreth 12 orë dhe gjithë grupi i operatorëve arriti të merrte predhat 

dhe të bënte transportimin e tyre në destinacionin e përcaktuar në rikonicion. “Ky ishte një 
operacion i vështirë”, tha kapiten Artan Azizi “dhe e realizuam sipas objektivave. Përgjegjësia 
ishte shumë e madhe dhe një gabim kishte kosto jetësore”. Ai konfirmoi se tani është krijuar 
tradita dhe përvoja e nevojshme dhe ky operacion ishte vazhdim i mbi 10 operacioneve të kryera 
për vitin që shkoi në shumë rajone të Shqipërisë. Në muajin dhjetor ky grup i QAME kishte 
arritur të asgjësonte disa predha të Luftës së Dytë Botërore të zbuluara në Gjirin e Vlorës, të 
cilat u asgjësuan në ishullin e Sazanit. “Brigada Logjistike e ka filluar këtë vit me zbatimin direkt 
të detyrave mjaft të rëndësishme”, th zëvendëskomandanti i kësaj brigade, koloneli Besnik 
Sylaj. “QAME”, tha ai “do të mbajë dhe barrën kryesore së punëve të Brigadës për vitin 
2013, sepse do të mbyllet procesi i vështirë i asgjësimit të municioneve të mbetura dhe 
stafi i Artan Azizit ka detyra shumë të vështira”. QAME është njësia që drejtohet e menaxho-
het nga kapitenë e togerë si dhe ka resurse të përgatitura me nënoficerë. Po ashtu, kjo njësi 
është e specializuar në asgjësimin e municioneve të zbuluara nga Lufta e Dytë Botërore dhe 
kryen operacione me shumë përgjegjësi. Brigada Logjistike për vitin 2014, ka filluar planëzimin dhe 
ka zbërthyer të gjitha direktivat dhe detyrat e vëna nga Ministria e Mbrojtjes dhe Shtabi i Përgjithshëm. Në 
takime të herëpashershme zhvillohen takime dhe ballafaqime të drejtuara nga komandanti i brigadës dhe shtabi 
i tij për t’u implementimin e këtyre detyrave. Përveç detyrës së planifikimit, kërkohet disiplina e punës si dhe 
zbatimi i detyrave sipas kalendarit vjetor. Qendra e Menaxhimit të Materialeve mban dhe barrën kryesore 
për këto detyra. Një detyrë shumë e rëndësishme ishte dhe transportimi i gjashtë helikopterëve në 
Aerodromin e Kuçovës, i cili u krye me shumë përgjegjësi në fatin e caktuar e sipas detyrave 
që kishte caktuar eprori.                                                           Bashkim Male

QAME kryen operacionin e parë për vitin 2014

së New Jersey, siguroi mbështetje 
të mëtejshme për strukturat e 
FA-së dhe veçanërisht për Forcat 
Tokësore, për vazhdimin e pro-
jekteve në fushën e edukimit 
dhe të trajnimit në të ardhmen. 
Ai, vlerësoi performancën e 
treguar nga kontingjentet shq-
iptare me mision në Afganistan, 
të cilët operojnë përkrah ush-
tarakëve amerikanë. Nëpërmjet 
një brifingu informues koman-

danti i Gardës së New Jersey së 
bashku me ekipin e tij u njohën 
me Forcat Tokësore, rolin dhe 
veprimtarinë e saj në Forcat e 
Armatosura. Më pas kolonel 
Ardian Bali, komandanti i bata-
lionit të dytë këmbësorisë, një-
kohësisht komandant i MAT-5 
i njohu të pranishmit me mis-
ionin e MAT-5, organizimin 
dhe fazat e trajnimit.

major nexhbedin basha

Në zbatim të programit të vizitës zyrtare që po zhvillon 
në vendin tonë, Delegacioni i lartë ushtarak i Gardës 

së New Jersey-it, i kryesuar nga komandanti i saj, gjeneral-
brigade Michael Cunniff, paraditen e sotme zhvilloi një 
vizitë në komandën e Forcës Detare. Fillimisht ushtaraku 
i lartë i SHBA, u prit nga komandanti i Forcës Detare, 
gjeneral-brigade Qemal Shkurti dhe kuadro të tjerë të Shtabit 
të FD. Mbas urimit të mirëseardhjes, Komandanti i FD, i 
njohu kolegët e Gardës së New Jersey-it me misionin e FD, 
mjetet në përdorim, gatishmërinë e tyre, shtrirjen aktuale të 
reparteve të FD, rolin e Sistemit të Vëzhgimit të Hapësirës 
Detare në monitorimin e trafikut detar, etj. Në vijim gjeneral 
Shkurti vlerësoi marrëdhëniet dhe bashkëpunimin e frytshëm 
disavjeçar midis FA shqiptare dhe Gardës Kombëtare të 
New Jersey-it, i cili ka qenë tepër i dobishëm dhe për Forcën 

KOMaNDaNti i GarDËs sË NEw JErsEy-it VizitOi KOMaNDËN E FD
Detare, që në të ardhmen mund të zgjerohet në trajnimin e 
ushtarakëve, grupeve të bordimit dhe përvetësimin e gjuhës 
angleze. Gjithashtu dhe Gjeneral-brigade Bardhyl Hoxha, (i 
cili shoqëronte Komandantin e Gardës së New Jersey-it në 
këto vizita), evidentoi bashkëpunimin, programin afatshkurtër 
dhe afatmesëm të arsimimit me Gardën Kombëtare, sidomos 
kurset bazë të oficerit, n/oficerit dhe PR-2, ku rol të rëndë-
sishëm po luan dhe zyra e ODS në MM. Gjeneral Michael 
Cunniff, falënderoi për pritjen e organizuar  nga komandanti 
i FD dhe theksoi thellimin e bashkëpunimit në ato fusha ku 
Forcat tona të Armatosura, në veçanti çdo forcë ka interes, 
sidomos për arsimimin dhe kualifikimin e personelit ushtarak. 
Mbas një vizite në qytetin e Durrësit, delegacioni i Gardës 
Kombëtare të New Jersey-it, vazhdoi programin e vizitave 
në Komandën e FA dhe Policinë Ushtarake. Sh.Kërcelli

Puna e bërë nga FD për realizimin 
e objektivave kryesore për vitin 2013

Për këtë vit, Forca Detare 
është mbështetur në zba-
timin e Planit të Veprim-
tarive Kryesore të FD, të 

objektivave, modernizimit  si dhe në 
Direktivën  e Ministrit të Mbrojtjes, 
udhëzimet e Shefit të Shtabit të 
Përgjithshëm të FA-së u “Për Zba-
timin e Planit të Veprimtarive Krye-
sore në FA për Vitin 2013”, ud-
hëzimeve të Komandantit të FD, për 
realizimin e objektivave, moderniz-
imit  si dhe detyrave të tjera shtesë 
të dërguara gjatë kësaj periudhe.Në 
saj të punës së bërë nga Koman-
danti, Shtabi i Forcës Detare,  dhe 
reparteve e n/reparteve të vartësisë 
është bërë e mundur në përgjithësi 
realizimi i objektivave dhe detyrave 
me tregues të kënaqshëm. Gjate këtij 
viti kalenderik mund të veçojmë 
punën e bërë për zbatimin e kontratës 
me palën Hollandeze për ndërtimin 
e anijes “Butrinti” në Kantierin e 
Ndërtimit të Anijeve Pashaliman. Për 
realizimin e misionit të saj, FD është 
kompletuar me personel të nevojshëm, 
plotësimi është bërë në bazë të limitit 
të ardhur duke iu përshtatur stu-
dimit të hollësishëm të të gjithë 
hallkave të Komandave dhe person-
elit të FD për të minimizuar mospër-
puthjet gradë funksion si dhe për-
shtatshmërinë e specialiteteve të çdo 
kuadri me specialitetin e funksionit 
organik në të. Një drejtim tjetër i 
rëndësishëm i punës tonë në drejtim 
të personelit ka qënë rritja e cilësisë 
së kualifikimit të tij brenda dhe jashtë 
vendit nëpërmjet zhvillimit të kurse-
ve institucionale dhe funksionale si 
dhe bashkëpunimit me seksionet e 
personelit dhe komandat e reparteve 
të varësisë. Në zbatim të urdhërave, 
udhëzimeve të ardhura nga MM, 
Shtabi i Përgjithshëm i FA-së, është 
programuar në detaje puna për menax-
himin  e personelit dhe realizimin e 
detyrave vitit 2013. Një numër i kon-
siderueshëm oficerësh, nënoficerësh 
dhe detarësh profesionistë kanë marrë 
pjesë në kurset funksionale dhe sem-
inaret afatshkurtra, brenda dhe jashtë 
vendit. Krahas punës së mirë të bërë 
për planizimin, zhvillimin, pjesëmar-
rjen dhe ndjekjen e ecurisë së këtyre 
kurseve kemi hasur disa vështirësi për 
realizimin e planit të arsimim-kualifi-
kimit për personelin e FD. Vështirësi 
ndeshet në kualifikimin e personelit 
nënoficer për shkak  se një pjesë e tyre 
nuk plotësojnë kriteret për të marrë 
pjesë në kurset institucionale siç mund 
te jenë (vjetërsia, gjuha e huaj, ecuria 
jo e rregullt e kualifikimit). Një drejtim 
tjetër i rëndësishëm i punës ka qenë 
rritja e cilësisë së kualifikimit të të 
gjithë personelit nëpërmjet zhvillimit 
të kurseve institucionale e funksionale 
si dhe bashkëpunimit me  seksionet e 
personelit të reparteve vartëse. Në 
drejtim të forcimit të rregullit, disipli-
nës dhe vënien e saj në përputhje me 
kërkesat e rregullores, kujdes i veçantë 
i është kushtuar zbatimit të detyrave 
funksionale, urdhërave, udhëzimeve, 
letrave qarkore të ardhura për këtë 
qëllim, mbajtjes së uniformës ushtar-

ake, zbatimin e rregullave të nderimit, 
hierarkisë ushtarake, rritjen e kërkesës 
së llogarisë ndaj vetes dhe vartësit. 
Gjithashtu per kete vit, objekti kryesor 
i punës ka qenë konsolidimi i proçesit 
të grumbullimit, përpunimit dhe 
shpërndarjes së informacionit të zbu-
limit të përftuar nga Qendra e Vëzh-
gimit Detar (QVD) dhe burime të tjera. 
Monitorimi i hapësirës detare ka qenë 
dhe mbetet një nga elementet bazë të 
marrjes së informacionit. QVD ka 
realizuar detyrat e saj në kuadër të 
QNOD-së, me shërbim 24-orësh me 
përfaqësuesit e tjerë të Ministrive 
përkatëse në zbatim të VKM Nr. 954 
datë 30.09.2009, i ndryshuar për funk-
sionimin e QNOD-së. Gjatë këtij viti 
është punuar për menaxhimin dhe 
standartiziminin e rregullave të ruajtjes 
dhe sigurisë së reparteve nëpërmjet 
konstatimit të mangësive, përpilimit të 
urdhërave dhe kontrolleve të vazh-
dueshme për zbatimin e tyre, hartimin 
e planeve të ruajtjes dhe sigurisë fizike 
të infrastrukturës ushtarake, planeve 
të emergjencave dhe evakuimit të in-
formacionit të klasifikuar në raste 
ngjarje të jashtëzakonshme. Një prior-
itet ka qënë ndjekja e detyrimeve në 
proçesin e standartizimit. Është punu-
ar për zbërthimin dhe implementimin 
e STANAG-ëve të ratifikuar që kanë 
lidhje me Zbulimin dhe Sigurinë. 
Gjithashtu është punuar për implemen-
timin e Objektivit të Forcës  “Njohja 
e Situatës Detare”, për të cilin Dega e 
Zbulimit është koordinatore. Në vija 

të përgjithshme, bashkëpunimi me 
përfaqësuesit e institucioneve në 
QNOD ka qënë ne nivelin e duhur per 
shkembim te informacionit te nevojsh-
em. Kemi patur një bashkëpunim mjaft 
të mirë me Policine e Rendit, Policine 
Portuale dhe atë Ushtarake Durrës dhe 
Vlorë lidhur me marjen e masave për 
ruajtjen dhe sigurinë e anijeve të ndry-
shme ushtarake gjatë vizitave apo 
stërvitjeve të ndryshme në portet tona. 
Gjatë këtij viti është punuar për me-
naxhimin dhe standartiziminin e 
rregullave të ruajtjes dhe sigurisë së 
reparteve nëpërmjet konstatimit të 
mangësive, përpilimit të urdhërave dhe 
kontrolleve të vazhdueshme për zba-
timin e tyre, hartimin e planeve të 
ruajtjes dhe sigurisë fizike të in-
frastrukturës ushtarake, planeve të 
emergjencave dhe evakuimit të person-
elit dhe informacionit në raste ngjarje 
të jashtëzakonshme. Kjo është arritur 
nëpërmjet konsolidimit dhe zhvillimit 
të strukturave të sigurisë në FD, stan-
dardizimit të procedurave, me qëllim 
funksionimin sa më mirë të strukturave 
të sigurisë në  FD. Për ngjarrjet dhe 
mangësitë e konstatuara nga Komanda 
e FD në çdo rast janë përgatitur pro-
grame pune në të cilat krahas tërheqjes 
së vemëndjes komandave të reparteve 
janë përcaktuar detyrat konkrete për 
ndjekjen dhe zbatimin e tyre. Lidhur 
me proçesin e pajisjes së personelit me 
çertifikatë sigurie, është bërë një punë 
shumë e mirë. Gjatë këtij viti është 
pajisur me çertifikatë sigurie të ndara 

sipas kërkesës që kërkon funksioni 
organik pothuajse i gjithë personeli i 
Shtabit, QVD dhe Kompanisë së 
Shtabit të FD. Janë ndjekur masat e 
marra për rritjen e elementeve të sig-
urisë në ambientet e QNOD-së në 
kuadrin e shkëmbimit të informa-
cionit me Komanden Detare te NA-
TOs. Shërbimi i rojes 24-orësh, ka 
qënë një nga detyrat më parësore e 
më të rëndësishme të Komandës së 
FD në të gjitha repartet e n/repartet 
e saj. Kësaj çështje i kanë shërbyer 
edhe zbatimi i shumë urdhërave, 
fonogrameve, qarkoreve me qëllim 
forcimin dhe ruajtjen e infrastruk-
turës ushtarake nga elementet 
keqbëres dhe terroristë. Në këtë 
kuadër është bërë dhe riorganizimi 
i shërbimit të rojes. Janë ripunuar 
të gjithë instruksionet e shërbimit 
të rojes në bazë të Rregullores se 
Re të Jetës së Brendshme të FA. 
Është ndjekur situata detare për 
regjimin operativ të lundrimit, në 
të gjithë hapësirën detare të RSH, 
nëpërmjet prezencës konstruktive 
të anijeve të Flotiljes Detare dhe 
monitorimit me sitemin e vëzh-
gimit detar (SIHVD) në këtë hapë-
sirë. Është bashkëpunuar me të 
gj i tha inst i tucionet s ipas mar-
rëveshjeve ndër institucionale. Në 
veçanti është bashkëvepruar në të 
gjitha rastet që është kërkuar ndi-
hmë nga Policia Kufitare, si dhe 
anijet tona u janë përgjigjur në kohë 
duke bashkëvepruar me strukturat 

bashkëvepruese në det per realiz-
imin e detyrave të ndryshme, duke 
zbatuar marrëveshjet e firmosura 
midis dikastereve në kuadër të kry-
erjes së detyrave të Rojës Bregdetare. 
Në interes të forcimit të regjimit 
operativ të lundrimit, si dhe shtimit 
të prezencës në det, sipas konceptit 
“Komandim për Detyrë” është bërë 
shpërndarje e re operacionale e ani-
jeve, të organizuara në V grupe op-
eracionale. Kjo shpërndarje konsis-
ton në prezencë konstruktive me 
anije të klaseve të ndryshme përgjatë 
gjithë bregdetit shqiptar. Aktualisht 
regjimi operativ i lundrimit moni-
torohet me pesë anije të gatëshme, e 
ndërthurur me shërbimin e PRT e 
PSV-ve. Nga Komanda FD dhe ajo 
e Flotiljes Detare janë zhvilluar 
stërvitje provë gatishmërie me ani-
jet e gatshme. Gjatë realizimit të 
këtyre stërvitjeve janë kontrolluar 
shkalla e kompletimit të anijeve të 
gatëshme, arritja e normave të 
gatishmërisë si dhe aftësitë e efek-
tivit për përgatitjen e anijes sipas 
rolit dhe zgjidhjes së detyrave për 
operacionet SAR si dhe ato të ligjsh-
mërisë detare. Në ketë kuadër, 
rëndësi i është kushtuar ndjekjes së 
problemeve të gatishmërisë, stër-
vitjes dhe shërbimit të ruajtjes e të 
zbatimit të urdhërave e fonogrameve 
të Komandantit të FD-së dhe të 
Shefit të Shtabit të Përgjithshëm të 
FA-së. Janë marë masa dhe kanë 
gjetur zbatim të plotë urdhërat, 
udhëzimet dhe fonogramet e dër-
guara nga Shtabi i Përgjithshëm 
për problemet e stërvit jes dhe 
gatishmërisë, është punuar për 
përmirës imin e  e lementeve të 
gatishmërisë duke synuar në rua-
jtjen dhe përmirësimin e mëte-
jshme të treguesit të nivelit op-
eracional. Mbështetur në udhëz-
imet e SHSHP të FA-së nga ana 
jonë u hartua “Programi i punës 
për zhvillimin operacional të for-
macioneve të  FD-së për  v i t in 
2013”, u hartuan dhe u dërguan në 
reparte “Udhëzimet e Komandantit 
të Forcës për nivelet e formacio-
neve ushtarake të FD-së për vitin 
2013-2018”, u hartua “Plani i 
niveleve operacionale per vitet 
2013- 2018 dhe për vitin 2013 i 
ndarë me tremujorë” u përcaktua 
“Lista e paisjeve kritike” dhe u 
hartuan objektivat për realizimin e 
niveleve operacionale të kërkuara. 
Është punuar për ruajtjen e gjendjes 
operacionale e teknike të anijeve, 
zhvillimin e elementeve që përcak-
tojnë kapacitetet operacionale jo 
vetëm të anijeve por dhe më gjerë 
sipas formacioneve të deklaruara 
prioritete të Forcës Detare. Me futjen 
në formacionin e Forcës Detare të 
anijeve të klasit “ILIRIA” anijes 
”LISSUS”, P-133 pas përfundimit të 
testimit dhe çertifikimit të pajisjeve 
e sistemeve, si dhe të Anijeve Patrul-
luese të klasit ”DRINI”, P-02 dhe 
P-04, kemi një përmirësim të kom-
ponentit operacional jo vetëm në 
pajisje por edhe në stërvitje.

QPR analizon vitin 2013 dhe 
përcakton prioritetet e 2014-s

Struktura e Qendrës së Personel 
Rekrutimit analizoi këto ditë 
punën e bërë gjatë vitit 2013. 
Nën drejtimin e zëvendësko-

mandantit, nënkolonel Altin Gjetaj, u 
trajtuan realizimet kryesore vjetore si 
dhe u përcaktuan disa drejtime e prior-
itete për vitin 2014, të cilat u trajtuan 
në materialin kryesor të analizës por 
edhe gjatë diskutimeve, konkluzioneve 
dhe detyrave që u shtruan si prioritete 
të mëtejshme. Drejtori i Personelit në 
Shtabin e Përgjithshëm të Forcave të 
Armatosura, kolonel Isuf Hamati, ndoqi 
nga afër këtë analizë të kësaj strukture 
të rëndësishme të Forcave të Armato-
sura. Puna dhe veprimtaria e Qendrës 
së Personel Rekrutimit për vitin 2013, 
është mbështetur në detyrat e planëzuar 
për Qendrën e Personel Rekrutimit në 
Direktivën e Mbrojtjes 2013, Matricën 
e Veprimtarive Kryesore të Qendrës së 
Personel Rekrutimit, si dhe të detyrave 
të dërguara nga Ministria e Mbrojtjes 
dhe Shtabi i Përgjithshëm i Forcave të 
Armatosura. Analiza vjetore e Qendrës 
së Personel Rekrutimit u përqendrua në 
këto drejtime kryesore:
realizimi i planit të rekrutimit
Një drejtim i rëndësishëm i punës në 
Qendrën e Personel Rekrutimit, ka 
qenë realizimi i planit të rekrutimit 
për ushtar profesionist për vitin 2013, 
plan i dërguar nga Shtabi i Përgjith-
shëm i Forcave të Armatosura. Për 
realizimin në kohë e me cilësi të planit 
për rekrutimin e 319 kandidatëve për 
ushtar profesionist, Qendra e Personel 
Rekrutimit organizoi punën dhe mori 
masat e nevojshme në funksion të këtij 
procesi. Me qëllim realizimin e planit 
të dërguar nga Shtabi i Përgjithshëm i 
Forcave të Armatosura, gjatë periudhës 
dhjetor 2012-dhjetor 2013 u testuan 
gjithsej 670 kandidatë për ushtar profe-
sionist, nga të cilët 50 kandidate femra, 
620 kandidatë meshkuj, 38 kandidatë me 
arsim të lartë, 632 kandidatë me arsim 
të mesëm, 84 kandidatë me specialitete 
të ngushta. Në kuadrin e bashkëpunimit 
dypalësh, në muajin Prill 2013, në 
Qendrën e Personel Rekrutimit ishte 
për vizitë një ekip i Gardës Kombëtare 
Ajrore të New Jersey. Në fokus të kësaj 
vizite ka qenë kryesisht shkëmbimi i 
eksperiencës në fushën e rekrutimit të 
kontingjenteve për ushtar profesionist 
në Forcat e Armatosura. Qendra e Per-
sonel Rekrutimit realizoi procedurën e 
regjistrimit dhe testimit të kandidatëve 
që aplikuan për të ndjekur studimet në 
institucionet ushtarake jashtë vendit për 
vitin akademik 2013-2014 në Repub-
likën e Turqisë, Italisë dhe Greqisë. Në 
përfundim të procesit të testimit, u bë 
renditje e kandidatëve të përzgjedhur 
për të ndjekin studimet jashtë vendit, 
kështu për Republikën e Turqisë, janë 
përzgjedhur për të ndjekur studimet e 
larta ushtarake 10 kandidatë, ndërsa për 
të ndjekur studimet në shkollën e mesme 
“Kuleli” 8 kandidatë, në Republikën e 
Italisë, janë përzgjedhur për të ndjekur 
studimet e larta ushtarake, 2 kandidatë, 
dhe për në Greqi, janë përzgjedhur për 
të ndjekur studimet e larta ushtarake 2 
kandidatë. Gjithashtu, Qendra e Per-
sonel Rekrutimit realizoi procedurën 
e plotë për regjistrimin dhe testimin e 
kandidatëve që do të ndjekin studimet në 
SHBA për vitet akademike 2014-2018, 

në përfundim të të cilit u përzgjodhën 
4 kandidatë.
Menaxhimi, administrimi i dosjeve 
dhe i sistemit të automatizuar të të 
dhënave 
Për këtë drejtim të rëndësishëm të 
punës, Qendra e Personel Rekrutimit 
ka përgatitur dhe dërguar në njësi dhe 
reparte të Forcave të Armatosura, dosjet 
individuale elektronike për personelin 
oficer, nënoficer, ushtar profesionist dhe 
civil, çdo muaj, sipas muaj-lindjeve; janë 
përgatitur dhe dërguar pranë komision-
eve të karrierës sipas kërkesave të Ligjit 
nr. 9171 datë 22.01.2004 “Për gradat 
dhe karrierën ushtarake të Forcave të Ar-
matosura në Republikën e Shqipërisë”, 
dokumentacioni i plotë për ushtarakët që 
plotësojnë kriteret për përparim në gradë 
dhe ndjekjen e kurseve institucional të 
radhës; është bërë skanimi i dosjeve 
të personelit oficer dhe nënoficer për 
shqyrtim nga komisionet e karrierës; 
është bërë njohja e personelit me dosjen 
individuale elektronike; janë pasqyruar 
hedhja e urdhrave sipas autoritetit dhe 
kompetencës për emërime në detyrë të 
personelit oficer, nënoficer, ushtar pro-
fesionist e civil të Forcave të Armatosura 
në dosje personale individuale dhe në 
database përkatës; është bërë pasqyrimi 
i urdhrave për dalje rezervë/lirim, apo 
dokumente të tjera si dëshmi kualifikimi, 
arsimimi, certifikata kursesh të ndry-
shme, etj. Pjesë e rëndësishme e punës 
dhe monitorimit të saj ka qenë ndihma 
e ekipit amerikan nëpërmjet personelit 
të kompanisë Cubic; Qendra e Personel 
Rekrutimit mori në dorëzim nga njësitë 
dhe repartet e Forcave të Armatosura 
të gjitha dosjet e nënoficerëve dhe ush-
tarëve profesionist në rezervë/lirim të 
cilat ndodheshin në njësi e reparte, duke 
përqendruar kështu gjithë punën me 
dosjet, evidentimin e tyre, inventarizimin 
dhe përpunimin e dokumentacionit dhe 
pensioneve suplementare për këtë kat-
egori personeli. Gjatë vitit 2013, punë e 
veçantë është bërë për informatizimin e 
të dhënave të shërbimit të detyrueshëm 
ushtarak aktiv të të gjithë shtetasve 
shqiptar që kanë përfunduar shërbimin 
e detyrueshëm ushtarak aktiv, ku deri 
tani janë hedhur në program të dhënat 
për vitlindjet 1947-1955, ose në shifra 
për rreth 303 529 shtetasve shqiptar. Një 
drejtim i rëndësishëm i punës së Qendrës 
së Personel Rekrutimit ka qenë shërbimi 
ndaj publikut për pajisjen me vërtetime 

mbi kryerjen e shërbimit të detyrueshëm 
ushtarak aktiv, ku gjatë vitit 2013 janë 
përpunuar e shpërndarë rreth 27 331 
vërtetime për të gjitha qarqet e vendit.
Përpunimi i dokumentacionit 
për trajtime suplementare të
ushtarakëve në rezervë dhe lirim
Këtë vit, Qendra e Personel Rekrutimit 
në zbatim të Ligjit nr. 10142, datë 
15.05.2009, i ndryshuar, VKM nr. 
793, datë 24.09.2010, i ndryshuar, 
nëpërmjet Sektorit të Trajtimit Financiar 
të Ushtarakëve në rezervë/lirim, ka për-
punuar, përgatitur dokumentacionin për 
ushtarakët në rezervë, lirim e pension 
për përfitime të pensioneve suplementare 
dhe dërgimin e tyre pranë Drejtorive Ra-
jonale të Sigurimeve Shoqërore në qarqe. 
Në zbatim të direktivës së Mbrojtjes 
2013, gjatë periudhës mars-korrik 2013 
u ngrit një grup pune për përpunimin e 
dokumentacionit të përfitimeve suple-
mentare të ushtarakëve në rezervë/
lirim, ku krahas personelit të sektorit, 
i cili dha impuls dokumentacionit të 
përpunuar për përfitimet suplementare 
të ushtarakët në rezervë/lirim/ pension. 
Përqendrimi pranë Qendrës së Personel 
Rekrutimit i dosjeve të nënoficerëve dhe 
ushtarëve profesionist në rezervë/lirim/
pension, bëri të mundur përpunimin e 
dokumentacionit për përfitimet e pen-
sioneve suplementare të ushtarakëve dhe 
për këtë kategorie. Kjo procedurë tashmë 
fillon me trajtimin me pagesë kalimtare 
të të gjithë ushtarakëve të Forcave të 
Armatosura që dalin në rezervë/lirim 
dhe vazhdon me përpunimin e doku-
mentacionin që kërkohet nga Instituti i 
Sigurimeve Shoqërore si dhe Drejtoritë 
Rajonale të Sigurimeve Shoqërore në 
qarqe. Për përpunimin e dokumentacionit 
të ushtarakëve në rezervë/lirim të cilët 
janë përfitues sipas ligjit, por u mungon 
dosja personale (nënoficerëve të dalë në 
pension përpara datës 03.07.1991), si 
dhe ish ushtarakët e sistemit të prokuror-
isë, drejtësisë të cilët nuk janë objekt i 
akteve ligjore e nënligjore, është iniciuar 
dhe propozuar për ndryshime në VKM 
Nr. 793, datë 24.09.2010, i ndryshuar. 
Gjatë periudhës janar-dhjetor 2013, kra-
has evidentimit të ushtarakët në rezerve/
lirim, dokumentacioni i të cilëve është 
përpunuar e dërguar në Drejtoritë Ra-
jonale të Sigurimeve Shoqërore në qarqe, 
u bë freskimi i listave të ushtarakëve 
në rezervë/lirim, të cilëve akoma nuk 
u është përpunuar dokumentacioni i 
përftimit. Ky informacion evidentohet 
në database të krijuar me të dhënat e 
ushtarakëve në rezervë/lirim/pension 
të cilëve u është përpunuar dokumen-
tacioni për përftimet suplementare dhe 
përditësohet në vijimësi. Për t’ju ardhur 
në ndihmë përfituesve, për rritjen e in-
formacionit dhe të transparencës, Qendra 
e Personel Rekrutimit ka publikuar në 
çdo numër të gazetës “Ushtria” listën 
e ushtarakëve në rezervë/lirim/pension, 
të cilëve u është dërguar dokumenta-
cioni për përfitime suplementare pranë 
Drejtorive Rajonale të Sigurimeve Sho-
qërore në qarqe. Po kështu, nëpërmjet 
funksionimit të Zyrës së Informacionit, 
u është dhënë zgjidhje kërkesë/ ank-
esave të ushtarakëve në rezervë/lirim/
pension, lidhur me dokumentacionin 
që kërkojnë apo edhe me pretendimet e 
tyre. Për periudhën Janar-Dhjetor 2013, 
në Qendrën e Personel Rekrutimit është 

përpunuar dokumentacioni sipas llojit 
të pensionit për rreth 9122 ushtarakë në 
rezervë/lirim.
Mbështetja me shërbime 
Psiko-sociale e Fa
Në përmbushje të misionit, si dhe de-
tyrave të vëna në direktivën e Mbrojtjes 
2013, QPR ka punuar për vlerësimin 
psikologjik të personelit të kontingjenteve 
të kthyera nga misionet ndërkombëtare. 
Në total janë vlerësuar 687 ushtarakë. 
Rezultatet për çdo kontingjent në vijimësi 
të nxjerra nga përpunimi i të dhënave të 
pyetësorëve “Vlerësim pas kthimit nga 
misioni”, janë evidentuar në një database 
të veçantë. Me kontigjentin “Eagle 7” 
para dislokimit me mision në Afganistan, 
janë zhvilluar seminare informuese me 
tematikë “Jetën larg familjes”, procedurë 
kjo e cila do të zbatohet më të gjitha kon-
tigjentet në vijim para nisjes në mision. 
Gjithashtu, me kontingjentit “Eagle 8” 
i planifikuar për mision në Afganistan, 
janë organizuar takime në grupe me 
personelin pjesë e këtij kontingjenti para 
dislokimit. Gjatë viti 2013, me person-
elin psikolog të njësive dhe reparteve të 
Forcave të Armatosura, janë organizuar 
çdo muaj takime bashkëpunuese rreth 
planifikimit të shërbimeve psikologjike 
në Forcat e Armatosura, problematikës 
së ndeshur gjatë punës, si dhe po punohet 
për përgatitur një draft për kodin etik të 
psikologut në Forcat e Armatosura.
Monitorimi i procesit të 
rekrutimit, zhvillimit të 
karrierës dhe barazisë gjinore 
Qendra e Personel Rekrutimit gjatë vitit 
2013 në përmbushje të misionit të saj 
për krijimin e një mjedisi të lirë nga 
shqetësimi, frikësimi apo diskriminimi 
i paligjshëm me qëllim që çdo individ, 
pavarësisht nga gjinia, raca, etnia apo 
mosha të këtë shanse dhe inkurajim të 
barabartë për të realizuar potencialet e 
veta në shërbim të Forcave të Armato-
sura, realizoi disa projekte. Kështu vlen 
të theksohet se është bërë për herë të 
parë, procesi i anketimit të personelit 
ushtarak që konkuroi për gradim dhe 
kualifikim institucional në vitin 2013, të 
dhëna të cilat po përpunohen me imtësi 
nga informacioni i grumbulluar, për t’u 
patur parasysh në vijim për përmirësimin 
e procedurave dhe praktikave të ndjekura 
deri tani. Sipas detyrave të parashikuara 
në Matricën e veprimtarive kryesore të 
vitit, Qendra e Personel Rekrutimit re-
alizoi një studim të veçantë mbi “Rolin e 
gruas në Forcat e Armatosura”. Në këtë 
studim janë përfshirë të gjitha strukturat 
e Forcave të Armatosura. Studimi ka 
evidentuar arritjet pozitive, si dhe sfidat 
me të cilat Forcat e Armatosura duhet 
të ballafaqohen në të ardhmen për 
realizimin cilësor të objektivave strat-
egjike të përcaktuara në aktet ligjore 
kombëtare dhe ndërkombëtare. Qendra 
e Personel Rekrutimit punoi për pro-
jektin studimor “Guidë vetëvlerësimi 
për barazinë gjinore në Forcat e Ar-
matosura, si dhe Planit të Veprimit dhe 
Kalendarit të Aktiviteteve. Deri tani ka 
përfunduar procedura për përgatitjen 
e dy blloqeve mbi “Vetëvlerësimin 
gjinor në Forcat e Armatosura”, të 
dhëna dhe informacion që ka të bëjë 
më anket imin dhe shqyrt imin e 
dokumentacionit, aktiviteti për pro-
movimin e këtij projekti studimor u 
realizua në muajin Korrik 2013.

Prioritet kryesore për vitin 2014
Gjatë vitit 2014, Qendra e Personel 
Rekrutimit do të fokusohet në përmbush-
jen e misionit, detyrimeve që rrjedhin 
nga aktet ligjore e nënligjore në fuqi. 
Objektivat e Qendrës së Personel Re-
krutimit gjatë vitit 2014 si: rekrutimi i 
kandidatëve për ushtarë profesionistë, 
përpunimi dhe administrimi i dokumen-
tacionit dhe të dhënave të ushtarakëve 
aktivë, në rezervë/lirim, mbështetja me 
shërbime Psiko-Sociale të personelit të 
Forcave të Armatosura, promovimi i të 
drejtave në raport me barazinë gjinore 
dhe shanset e barabarta, si dhe trajtimi 
financiar i ushtarakëve në rezervë/lirim/
pension, që do të realizohen nëpërmjet 
plotësimit të prioriteteve kryesore të 
punës të përcaktuara për vitin 2014:
Vijimi i punës për Automatizimin e të 
dhënave të Regjistrave Themeltar dhe 
Karton Evidencat të Shërbimit të De-
tyrueshëm Ushtarak Aktiv. 
Skanimi i të gjitha dosjeve të personelit 
që shërben në Forcat e Armatosura dhe 
hedhjen në sistemin e ri të automatizimit 
të të dhënave.
Përmirësimi i procedurave për re-
krutimin e kontingjenteve në interes të 
Forcave të Armatosura, bashkëpunimi 
me organet e pushtetit vendor, zyrat 
e punës dhe institucionet arsimore në 
Prefektura, për përzgjedhjen sa më cilë-
sor të kandidatëve.
Shfrytëzimi i të dhënave që përmban 
programi i automatizuar i personelit të 
Forcave të Armatosura, në interes së 
përllogaritjes së përftimeve suplementare 
të ushtarakëve në rezervë e lirim.
Përqendrimi brenda muajit Mars 2014, i 
dosjeve të ushtarakëve në rezervë/lirim, 
si dhe dosjet e personelit civil të cilët 
kanë shërbyer në njësitë dhe repartet 
e Forcave të Armatosura me qëllim 
përpunimin e përqendruar të dokumenta-
cionit për përftimet suplementare.
Trajnimi i personelit të Qendrës së Per-
sonel Rekrutimit, si e vetmja strukturë 
që ka përgjegjësinë për administrimin dhe 
menaxhimin e të dhënave të personelit të 
Forcave të Armatosura. Monitorim mbi 
zbatimin e akteve ligjore, për barazinë 
gjinore dhe krijimin e shanseve të barabarta, 
për kandidatët që rekrutohen në interes të 
Forcave të Armatosura, pavarësisht për-
katësisë fetare, krahinore apo racore.
Mbështetja me shërbime Psiko-Sociale 
të njësive e reparteve të Forcave të 
Armatosura, veçanërisht të personelit të 
planëzuar për misione.
Në konkluzionet përfundimtare të 
analizës, u shtruan disa detyra, në të cilat 
do fokusohet puna e Qendrës së Personel 
Rekrutimit, për përballimin e sfidave që 
e presin këtë strukturë të rëndësishme të 
Forcave të Armatosura në të ardhmen. 
Prioriteti i përcaktuar në programin 
e Qeverisë 2013-2017: “Rishikimi i 
kuadrit ligjor për përmirësimin e trajtimit 
financiar të ushtarakëve aktivë është 
një domosdoshmëri për mbajtjen dhe 
tërheqjen e burimeve njerëzore cilësore 
në Forcat e Armatosura për të ardhmen, 
por edhe për trajtimin dinjitoz të ush-
tarakëve në rezervë dhe lirim; Krijimi 
i një strukture të re organizative të FA, 
duke ulur në mënyrë graduale numrin 
aktual të personelit” etj, janë edhe pri-
oritetet kryesore të punës së personelit të 
Qendrës së Personel Rekrutimit.

Nga Xhemal Çangu

“Rishikimi i kuadrit 
ligjor për përmirësimin 
e trajtimit financiar të 
ushtarakëve aktivë është 
një domosdoshmëri për 
mbajtjen dhe tërheqjen 
e burimeve njerëzore 
cilësore në Forcat e 
Armatosura për të 
ardhmen, por edhe 
për trajtimin dinjitoz 
të ushtarakëve në 
rezervë dhe lirim”

”

Pas zhvillimit të analizave të 
hollësishme dhe me përgjegjësi 
të zhvilluara në strukturat e 
saj vartëse, në drejtimin e 

komandantit të BrMR, gjeneralbrigade 
Muhamet Buçpapa, u zhvillua analiza 
vjetore në njësi. Në analizë mori pjesë 
zv/shef i Shtabit të Përgjithshëm të FA-
së, gjeneralmajor Viktor Berdo, i cili, në 
emër të shefit të Shtabit të Përgjithshëm 
vlerësoi angazhimin dhe kontributin e 
rëndësishëm të strukturave të njësisë, në 
përmirësimin e infrastrukturës së FA-s, 
si dhe në ndihmë të komunitetit. Në ma-
terialin kryesor të analizës, shefi i shtabit 
të njësisë, Kolonel Halil Kuçana vuri 
në dukje se, si rezultat i një planizimi 
objektiv, të bazuar në kushtet konkrete 
në mundësitë e njësisë dhe të reparteve, 
planizimi i ka shërbyer si duhet rritjes 
së angazhimit dhe përgjegjësisë së ko-
mandave dhe personelit për kryerjen me 
sukses të detyrave. Masat dhe detyrat 
kryesore të punës për vitin 2013 u orien-
tuan në realizimin e objektivave kryesorë 
që do të arrinin repartet dhe nënrepartet 
e njësisë, duke synuar aftësimin e 
personelit, rritjen e kapaciteteve op-
eracionalë dhe aftësitë operacionale, 
ruajtjen dhe sigurinë e personelit dhe të 
infrastrukturës, aplikimin në aktivitetin 
e përditshëm të STANAG/AP-ve, në 
përputhje me kërkesat e integrimit të 
plotë në strukturat e NATO-, etj.
Prioritetet i punës së komandave dhe 
shtabeve në njësi ka qenë menaxhimi dhe 
zhvillimi i personelit, evidentimi sistema-
tik i të dhënave të personelit, kompletimi 
i strukturave me personel, duke u bazuar 
në aftësitë dhe kualifikimin e tyre, duke 
i dhënë rëndësi të veçantë reparteve të 
deklaruara “Pool of Forces”. Një punë 
e studiuar mirë, nga dega e personelit në 
është bërë për përzgjedhjen dhe emërim-
in në detyrë të ushtarëve profesionistë. 
Në bashkëpunim me bordin këshillimor 
të ngritur në njësi, dhe mbështetur në 
dokumentacionin e ardhur nga QPR-ja 
për kandidatët e shpallur fitues, dega e 
personelit ka verifikuar me kujdes ar-
simimin dhe specialitetet të konfirmuara 
me certifikata ose dëshmitë e tyre, për 
titullim dhe emërim në detyrë të tyre. 
Prioritet i punës së komandantit dhe 
shtabit të kësaj njësie ka qënë edhe 
kualifikimi i personelit në njohjen e 
gjuhës angleze. Ruajtja dhe siguria e 
personelit dhe e materialeve ka qenë një 
objektiv dhe synim i veçantë i punës së 
strukturave të zbulimit dhe sigurisë në 
njësi dhe në reparte. Për realizimin e 
misionit, është synuar përzgjedhja e 
personelit, zhvillimi i instruktimeve të 
përditshëm, trajnimet e ndryshme dhe 
zhvillimi i seminareve. Kujdesi i duhur 
është treguar për punën me informa-
cionin e klasifikuar “Sekret Shtetëror”, 
ruajtjen dhe administrimin e Informa-
cionit të Klasifikuar, duke përzgjedhur 
dhe aftësuar personelin që punon, ad-
ministron, prodhon, ruan dhe transmeton 
informacion të klasifikuar, por edhe për 
njohje me informacion të klasifikuar 

“Sekret Shtetëror” dhe të NATO-s” dhe 
pajisjen me “certifikatë sigurie”. Marrja 
në ruajtje e objekteve dhe infrastruk-
turave ushtarake të reparteve të Garni-
zonit Rrapi i Treshit nga Garnizoni 
‘Dajti’ ka qenë një detyrë mjaft e vështirë 
dhe komplekse ku ndërthureshin pa-
mundësia për caktimin e rojeve në të 
gjitha objektet që duhet të ruhen me roje 
të armatosur si depo A-M, karburanti, 
gazi, teknike, komanda e sekretari etj., 
për mungesë personeli në TOP e në fakt, 
po ashtu dhe vështirësitë e shumta për 
akomodim, veshmbathje, transport, etj. 
Gatishmëria dhe stërvitja e efektivit ka 
marrë vëmendjen dhe përkushtimin e 
nevojshëm të komandave, shtabeve dhe 
gjithë efektivit. Rritja e shkallës së 
gatishmërisë dhe zhvillimi i aftësive 
operacionale të reparteve, ka qenë një 
nga prioritetet më të rëndësishëm për 
këtë periudhë. Nga Shtabi i BrMR-së, 
komandantët e reparteve janë marrë 
masa të mira për problemet e gatish-
mërisë, zhvillimit të stërvitjes, ruajtjes e 
administrimit të vlerave materiale, disi-
plinës së punës, kushteve të jetesës etj. 
Faktori më kryesor në mosarritjen e 
operacionalitetit të kërkuar, është mung-
esa e personelit nënoficerë dhe mungesat 
në pajisje, kryesisht mjete speciale si 
fadroma, mjete vetëshkarkuese, borë-
pastruese, etj. Në diskutimet u theksua 
se teknika dhe pajisjet kanë një kon-
sumim të gjatë dhe ka vështirësi në 
kthimin e tyre në gjendjen operacionale 
të kërkuar, për mungesë fondesh. Stër-
vitja në njësi është vlerësuar si çelësi i 
suksesit për arritjen e niveleve të opera-
cionalitetit të kërkuar dhe realizimin me 
sukses të operacioneve humanitarë. 
Stërvitje me vlera kanë qenë Stërvitja 
fushore “Biza- 2013”, e zhvilluar me 
pjesëmarrje trupash të batalionit të kër-
kim shpëtimit dhe batalionit të xhenios, 
në bashkëpunim me Forcat Tokësore, 
Stërvitja “Joint Reaction-13”, e zhvil-
luar sipas skenarit të miratuar nga 
Shtabi i Përgjithshëm i FA-së, stërvitja 
“Shared Resilianc”, në Maqedoni, stër-
vitja fushore me trupa “Brari 13”, 
“Kampingu 13”, “Farka 2013”, “Bo-
villa 2013, etj. Në kuadër të bash-
këpunimit ushtarak me Mbretërinë e 
Holandës”, kemi marrë pjesë në stër-

vitjen “Delfini 2013”. Me qëllim 
forcimin e masave për përballimin e EC 
në strukturat e njësisë, në vazhdimësi 
janë marrë masa për organizimin, vënien 
në gatishmëri dhe testimin e personelit 
dhe të pajisjeve, të përcaktuara për për-
ballimin e emergjencave, veçanërisht për 
zjarret, përmbytjet, pastrimin e rrugëve 
nga dëbora, tërmetet, etj. Planet e vep-
rimit të strukturave të njësisë janë ndër-
tuar e përmirësuar në përshtatje me llojin 
e emergjencës dhe me stinët e vitit.  Dega 
e Logjistikës në njësi ka qenë plotësisht 
e angazhuar në radhë të parë për të 
mbështetur realizimin e operacioneve 
humanitarë, përballimin e emergjencave 
dhe realizimin e punimeve të ndryshme, 
në përputhje të plotë me detyrimet që 
rrjedhin nga misioni i njësisë. Në zbatim 
të Urdhrit të Shefit të Shtabit të Përgjith-
shëm të FA, është bërë lëvizja e muni-
cioneve konvencional dhe xhenier tepër 
nga DMR-të dhe sistemi i tyre në depo 
të njësisë. Një punë e admirueshme është 
bërë për evidentimin e teknikës, ruajtjen 
dhe mirëmbajtjen e saj, duke kryer 
shërbimet sipas niveleve të përcaktuar. 
Mirëmbajtja e nivelit të dytë është bërë 
në ofiçinën e njësisë, duke patur vështirë-
si për mungesë materialesh. Me fondet 
në dispozicion u bë sigurimi i vetëm 20 
mjeteve dhe janë kryer kalimet stinore 
gjatë vitit, por edhe këto me mungesa te 
theksuara të bazës materiale. Furnizimi 
me veshmbathje i efektivave është bërë 
në përputhje me normat e miratuara. 
Mungesa ka në uniforma pune dhe kë-
pucë gjysma për kuadrot dhe uniforma 
e stërvitjes për ushtarët profesionist. Një 
punë voluminoze dhe e kujdesshme është 
realizuar për kompletimin me dokumente 
teknike të Pronave, procesin e aplikimit 
për regjistrim pranë Zyrat Vendore, etj. 
Me seriozitet është punuar edhe për 
Modulin logjistik, mbi inventarizimin e 
pajisjeve, infrastrukturës, për pajisjet e 
ndërlidhjes, etj., në rrjetin e klasifikuar 
ku vijon hedhja e të dhënave. Objekti 
kryesor i punës së degës së Planifikimit 
ka qenë mbështetja e komandantit të 
BrMR me çështje që lidhen me planifi-
kimin, standardizimin, implementimin e 
Objektivave të Kapaciteteve, ndjekjen 
dhe zbatimi i planit të bashkëpunimit 
ushtarak me vendet dhe Komandat e 

 Zhvillohet analiza e realizimit të 
veprimtarive kryesore për vitin 2013

NATO-s. Në repartet ku implementohen 
Objektivat e Kapaciteteve në vijimësi 
edhe të eksperiencës së deritanishme 
është bërë një punë e mirë për sigurimin 
dhe administrimin e dokumenteve të 
nevojshëm. Me personelin përgjegjës të 
OK-ve janë zhvilluar seminare dhe 
mbledhje mësimore, me qëllim njohjen 
dhe zbatimin e kërkesave të këtyre ob-
jektivave në praktikë. Për paketën e 
Objektivave të Kapaciteteve është bash-
këpunuar në mënyrë të vazhdueshme dhe 
me FT, sepse këto Objektiva janë pjesë 
e Grup Batalionit. Sektori i programim-
buxhetimit ka realizuar në kohë e me 
përgjegjësi detyrat e përcaktuara në 
Matricën Vjetore. U përgatit dhe u dër-
gua Lista e Integruar e Prioriteteve 
(modernizim dhe infrastrukturë) për vitet 
2014-2019, si pjesë e Programeve të 
Mbrojtjes së BrMR. Bazuar në këto 
programe u hartua Projekt Buxheti Afat-
mesëm 2014-2016 (Faza e parë dhe faza 
e dytë) së cilës i parapriu përgatitja dhe 
dërgimi i Politikës së Mbrojtjes për 
Programin e BrMR.  Detyra kryesore 
për degën e ndërlidhjes ka qenë zbatimi 
i masave për implementimin e SNI-ve 
dhe vënia në funksionim e dokumentave 
të reja të punës në të gjithë strukturën e 
re të BrMR-së. Me përparësi gjatë vitit 
janë trajtuar masat e mara nga ana e 
degës së ndërlidhjes për rritjen në tërësi 
të kapaciteteve operacionale të sistemeve 
të ndërlidhjes dhe të informacionit. Si 
rezultat i punës së bërë nga ana e struk-
turave të ndërlidhjes së BrMR-së siste-
met e ndërlidhjes dhe të informacionit 
kanë funksionuar normalisht, sipas 
parametrave dhe standardeve të kërkuara. 
Një masë shumë e rëndësishme, ishte 
zhvillimi i stërvitjes së përbashkët njëmu-
jore të të gjithë personelit nënoficer dhe 
PRII të ndërlidhjes së njësisë. Në stër-
vitje personeli përfitoi njohuri dhe aftësi 
praktike në përdorimin e pajisjeve dhe 
aparaturave në përdorim, duke rritur në 
një shkallë më të lartë nivelin operacio-
nal të tyre. Objektivi kryesor për BCU-
në ka qenë rritja e frymës së bash-
këpunimit me organet e pushtetit vendor 
dhe organizma të tjera, për krijimin e një 
terreni të përshtatshëm në zonën e stër-
vitjes dhe operacionit të strukturave të 
BrMR, duke mbajtur në efiçencë pikat 
e kontaktit me këto organe. Gjatë këtij 
viti BrMR ka kryer 5 operacionet në 
situata emergjence në komuna e bashki, 
me një angazhim të 45 forcave dhe 13 
mjete te ndryshme si, shuarje zjarri në 
sipërfaqe 2000 m2 , gërmim dhe trans-
port zhavorr në masën 1390 m3,  për 
eliminimin e përmbytjeve , etj. . Duke 
angazhuar forca dhe mjete të batalionit 
xhenier, të drejtuar nga n/kolonel M. 
Toçilla, është punuar në 28 bashki dhe 
komuna në ndihmë të komunitetit, me 
angazhimin e 246 forca pune dhe 123 
mjete, duke bërë të mundur hapjen e 
rrugëve të reja rreth 54.5 km, 
përmirësimin e 138 km rrugëve të dëm-
tuara, heqjen e 665 m3 mbeturinave 
inerte në mbrojtje të mjedisit, ngarkim 

e transport mbeturina betoni 9270 m3, 
hapje birash me motokompresor 2012 
copë, thyerje të 1920 m3 strukturë b/a 
dhe të 182 m3 betoni, etj. Punime më të 
suksesshme, të cilat kanë treguar kapac-
itete dhe rendiment të lartë operacional, 
kanë qenë punimet e kryera nga batal-
ioni xhenier në ambientet e Spitalit 
“Nënë Tereza”, në Fakultetin Ekono-
mik, Tiranë, në Kompleksin Jon, Vlorë, 
për pastrimin dhe sistemimin e mbeturi-
nave inerte, si dhe punimet për zhven-
dosjen e Ministrisë së Mbrojtjes dhe SHP 
të FA-së dhe sistemimin e tyre në kushte 
normalë pune. Me angazhimin e 62 
mjeteve dhe 140 forca pune të batalionit 
xhenier, në 14 komuna e bashki, janë re-
alizuar çmontimi i urave bejli me gjatësi të 
përgjithshme 45 m, riparimi i 176 m urë 
të dëmtuar, ndërtimi i 42 m urë për këm-
bësorinë dhe ndërtimi i 207 ml urë të re 
bejli, duke ndikuar ndjeshëm në 
përmirësimin e jetës dhe aktivitetit për 
komunitetin. Në aksionin kombëtar për 
pastrimin forcat dhe mjete e batalionit 
xhenier jo vetëm kryen një volum të kon-
siderueshëm pune, për pastrimin, grumbul-
limin dhe transportimin e mbetjeve urbane, 
por kanë rritur ndjeshëm nivelin e kaluesh-
mërisë në rrugë, veçanërisht në segmentet 
ku ka vepruar. Në këto operacione, efek-
tivat e njësisë kanë fituar respektin dhe 
admirimin e komunitetit, si dhe kanë 
ngritur në një shkallë më të lartë ima-
zhin e FA-së, kapacitetet e saj të fuq-
ishme ndërtuese e humanitare, për të 
vepruar edhe në situata të vështira. Me 
peshë është angazhimi i batalionit 
xhenier në përmirësimin e infrastruk-
turës në 25 njësi e repart të FA-së, me 
123 forca dhe 51 mjete të ndryshme 
xheniere, ku është kryer një shumël-
lojshmëri detyrash, si, rikostruksione 
të ndërtesave, sistemim i shesheve dhe 
lulishteve, ndërtim i rrugëve, hapja e 
kanaleve për sistemin elektrik e kabllor, 
etj. Në përfundim të analizës, koman-
danti i BrMr, gjeneralbrigade Muhamet 
Buçpapa, vuri detyrë në radhë të parë, 
marrjen e masave të mëtejshme për 
rritjen e gatishmërisë së forcave dhe 
mjeteve për përballimin e emergjencave 
të mundshme dimërore; për këtë qëllim 
shtroi nevojën e rishikimit të planeve të 
veprimit, në përputhje me kapacitetet e 
njësisë, kontrollin dhe gatishmërinë e 
strukturave operacionale, teknikës dhe 
pajisjeve. Në vigjilje të vitit të ri, ai vuri 
detyrë të punohet për përgatitje në planiz-
imit të vitit 2014, përgatitjen e mendi-
meve për strukturën e re, në përputhje 
me Rishikimin e Strategjisë së Mbrojtjes 
të RSH, ndjekjen dhe monitorimin e 
Objektivave të forcës, ndjekjen dhe ri-
shikimin e planit financiar 2014, rishi-
kimin e masave të ruajtjes dhe sigurisë 
së objekteve ushtarakë në administrim të 
njësisë, etj. Të pranishmit në analizë dhe 
gjithë efektivit të njësisë gjeneral Buç-
papa i uroi shëndet, punë të mbarë dhe 
suksese në vitin e ri 2014. 

P. Veliu 
N/kolonele M. Metko 

Vëmendja kryesore e BrMR aktualisht është përqendruar në përgatitjen dhe mbajtjen në gatishmëri të 
kapaciteteve operacionale të strukturave të saj për përballimin e Emergjencave Civile dimërore

nga robert kaplan

Çfarë thotë antikiteti i vonë rreth 
shekullit XXI dhe krizës së Sirisë

Pax Romana ishte një periud-
hë paqeje dhe stabiliteti rel-
ativ në të gjithë Mesdheun 
e Madh, por historia është 

shpesh një çështje konvulsionesh. 
Në vitin 200 pas lindjes së Krishtit, 
Perandoria Romake ende ekzistonte 
nën hijen e perandorit të vdekur dhe 
filozofit pagan, Mark Aurelit, në 
një kohë kur, sipas historianit Peter 
Brown, të Universitetit “Princeton”, 
“një rreth i magjishëm konserva-
torësh të padyshimtë” urdhëronte 
botën. Megjithatë, gjatë 500 viteve 
të ardhshme çdo gjë ndryshoi. 
Nga viti 700 pas lindjes së Krishtit, 
Perandoria Romake ishte zhdukur 
nga harta e Perëndimit, Perandoria 
Persiane Sassanid ishte zhdukur 
nga Lindja e Afërt, Europa ishte 
bërë e krishterë, Lindja e Afërt dhe 
shumica e Afrikës së Veriut ishte 
bërë myslimane. Gjatë kësaj epoke, 
të varfër, të paarsimuar,  të krishterë 
heretikë e ekstremistë dhe sektarë, 
donatistë dhe turma të çrregullta 
murgjish u gjallëruan e kështu me 
radhë, u shpërndanë nëpër pellgun e 
Mesdheut, duke djegur e terrorizuar 
sinagoga dhe tempuj paganë para 
se ata vetë të ziheshin në befasi në 
Afrikën e Veriut nga ushtritë arabe, 
duke ndryshuar bindje për një fe të 
re, më të rreptë. Ndërkohë, fiset 
gotike shkatërruan Europën dhe Azia 
e Vogël ishte në prag të një konflikti 
epik ndërmjet të krishterëve, të cilët 
nderonin ikonat dhe imazhe të tjera 
të shenjta dhe atyre që lartësuan 
shkatërrimin e tyre. Brown, në rrjed-
hën e një jete pune shkencore, i dha 
një emër kësaj epoke të athët, në të 
cilin bota gradualisht u kthye kokë-
poshtë: Antikiteti i Vonë. 
Antikiteti i Vonë u dominua nga 
ndryshime të mëdha civilizuese 
edhe pse shumë prej tyre nuk u 
shënuan në atë kohë. Duke shkruar 
rreth mesjetës që pasoi, historiani i 
vdekur i Universitetit të Oksfordit, 
RW Southern, vuri në dukje: “Kjo 
heshtje në ndryshimet e mëdha të his-
torisë është diçka të cilën e ndeshim 
kudo”. Antikiteti i vonë shfaqet plot 
me drama, për shkak se ne e dimë 
fillimin dhe fundin e tij, por në çdo 
ditë të caktuar gjatë këtij gjysmë-
mijëvjeçari, bota mesdhetare mund 
të mos jetë dukur dramatike dhe disa 
mund të kenë thënë në çfarë drejtimi 
po lëviznin ngjarjet.  
Natyrisht, ora e historisë lëviz 
shumë më shpejt sot dhe mijëra e 
mijëra fjalë, vetëm në këto faqe, 
janë shkruar mbi Pranverën Ar-
abe, rritjen ushtarake të Kinës, 
rrëmujën në Bashkimin Europian, 
Iranin bërthamor dhe hegjemoninë 
e Amerikës pas Luftës së Ftohtë, 
por a mundemi ne të dallojmë me të 
vërtetë ndonjë banor më të mirë së 
Antikitetit të Vonë, sipas drejtimit 
që po lëvizin ngjarjet? 
Erozioni i rolit të Amerikës si një 
fuqi organizuese, e cila deri tani 

u mbështet në pranimin e heshtur 
publik dhe paaftësinë e çdokujt 
tjetër për të sfiduar status-quonë, ka 
çorientuar elitat në Uashington dhe 
Nju Jork, mirëqenia profesionale e 
të cilave është e lidhur ngushtë me 
përfshirjen pro-aktive të Amerikës 
jashtë vendit dhe disa zhvillime kanë 
qenë më ndjellëse lidhur me ndjenjën 
e izolimit të shkëlqyer, duke u zvar-
ritur edhe një herë nëpërmjet qyte-
tarisë amerikane ose më integrale 
për të kuptuar më shumë dobësimin 
e Shteteve të Bashkuara se atë të 
Sirisë. 
Siria është Levanti, thelbi gjeografik 
i Antikitetit të Vonë dhe shpërbërja 
e saj, si thërrmimi i Libisë, Jemenit 
dhe Irakut, së bashku me trazirat 
kronike në Tunizi dhe Egjipt, nuk 
nënkuptojnë lindjen e lirisë, por 
rënien e autoritetit qendror. Roma 
nuk do të mund të shpëtojë Afrikën 
e Veriut dhe Shtetet e Bashkuara nuk 
do të shpëtojnë Lindjen e Afërme e 
sipas sondazheve, amerikanët kanë 
pasur mjaft pengesat të huaja ushtar-
ake. Anarkia, ndoshta e  pasuar nga 
forma të reja të hegjemonisë, do të 
jetë rezultati. 
Në jetën e çdo individi të Antikitetit 
të Vonë, është ajo e Shën Agustinit, 
një berber (grup etnik autokton në 
Afrikën e Veriut në perëndim të 
Luginës së Nilit), i lindur në 354 në 
Thagaste, Souk Ahras i ditëve mod-
erne, mbi kufirin nga Tunizia brenda 
Algjerisë. Në rrjedhën nga filozofia 
pagane tek Manikeizmi dhe më në 
fund tek Krishtërimi, të cilën ai ia 
nënshtroi logjikës së Platonit dhe 
Ciceronit, Shën Augustini pushtoi 
botën e Romës klasike dhe Mes-
jetës. Poema e tij e preferuar ishte 
ajo e Aeneid Virgil, e cila feston 
themelimin e qytetërimit universal të 
Romës. Ai ja hedh fajin donatistëve 
radikalë (berberët përçarës), herezia 
e të cilëve po dëmtonte stabilitetin e 
Magrebit edhe pse ai i pa përfitimet 
në lidhjet tradicionale si fisnore. Ai 
vdiq në moshën 76 në 430, në mes 
të sulmit të vandalëve të Gensericit 
mbi Afrikën Proconsularis, kolonia 
e parë afrikane e Romës. “Puna e 
tij e madhe, Qyteti i Perëndisë”, 
shkruan dijetari Garry Wills, “dukej 

se ngushëllonte të krishterët, të cilët 
ishin të çorientuar nga humbja e 
Romës si parim organizues i botës 
së njohur”. “Roma”, shkroi Shën 
Augustini, “kurrë nuk do të mund 
të kënaqte zemrën e njeriut: Vetëm 
Qyteti i Perëndisë do të mund ta bëjë 
këtë”. Kështu, teksa Roma dobëso-
hej, besimi intensifikohej. 
Ne jemi në agimin e një epoke të 
re, e cila që mund të jetë aq kaotike 
sa tjetra dhe që mund të vijë shumë 
shpejt për shkak të mënyrës revolu-
cionare elektronike dhe asaj të ko-
munikimit, të cilat të kombinuara 
me një bum popullsie, kanë ngjeshur 
historinë. 
Duke konsideruar këtë, në vitin 
1989, në fund të Luftës së Ftohtë, 
a ishin Shtetet e Bashkuara kolosët 
ekonomikë dhe ushtarakë një-polarë, 
demokracia liberale triumfale, siç 
thotë filozofi politik, Francis Fukuy-
ama në artikullin e tij “Fundi i His-
torisë”? Që prej asaj kohe, Bashkimi 
Europian është zgjeruar në të gjithë 
Europën Qendrore dhe Lindore, duke 
premtuar fundin e egërsisë së kaluar 
të kontinentit. Natyrisht, Lindja e 
Mesme, nga Oqeani Atlantik në 
nën-kontinentin indian ishte zhytur 
në errësirën dhe paragjykimet e 
viteve të para të shekullit XXI, por 
të paktën kjo ishte e palëvizshme 
edhe pse vetëm nga standardet e saj 
të mjera. 
Më pas, bota u përça. Një sulm ndaj 
Amerikës nga ana e ekstremistëve 
myslimanë çoi në dy pushtimet e 
mëdha tokësore amerikane në Lind-
jen e Mesme, i cili nga ana tjetër, 
vendosi rajonin në lëvizje. Autokrac-
itë dekadente më vonë u shpërbënë 
dhe monarkitë konservatore ishin 
të detyruara të bënin lëshime të 
pashembullta edhe pse axhenda e 
Lirisë së presidentit Xhorxh W. Bush 
nuk doli ashtu siç pritej. Afrika e 
Veriut, që atëherë, është kthyer në 
një botë pa kufij të bandave, gru-
peve paramilitare, fiseve, terroristë 
transnacionalë, forcash anti-terroriste 
të ekspeditës dhe regjimet e dobëta 
mbetën pezëm. Levanti i afërm 
shpërtheu në luftë të zgjatur me in-
tensitet të ulët, me vetëm dy entitete 
të forta ligjore mbetur mes skajit 

më lindor të Mesdheut dhe pllajës 
së Azisë Qendrore: Një shtet hebre 
dhe një persian (pra, centralizmi i 
Iranit duke argumentuar për një ri-
vendosje marrëdhëniesh me Shtetet e 
Bashkuara të Amerikës). Ndërkohë 
që kjo kishte ndodhur, Bashkimi 
Europian filloi të tronditej seriozisht. 
Një krizë e borxhit, rritje negative 
dhe nivele të mëdha papunësie kanë 
vazhduar për vite me radhë ndërkohë 
që mirëqenia e shtetit, arritja morale 
e nënshkrimit të politikanëve të 
pasluftës së Europës, bëhet mjaft e 
papërballueshme. Rezultati është se 
vetë Bashkimi Europian, aq domin-
ues në dy dekadat e para pas rënies 
së Murit të Berlinit, ka humbur nga 
forca e tij gjeopolitike në Europën 
Qendrore dhe Lindore, ndërsa Rusia 
është ri-shfaqur si autoritare dhe e 
fuqishme, në sajë të të ardhurave së 
hidrokarbureve. Harta e Europës po 
ndryshon nga një ngjyrë uniforme 
përsëri në hijen divergjente, me iden-
titetet kombëtare, dikur mendohej se 
ishin në tërheqje, duke kaluar nëpër 
një rigjallërim. 
Sa për Kinën, gjigandi demografik 
dhe gjeografik që është bërë motori 
i tregtisë botërore, pas pothuajse 
një të tretën e një shekulli rritjeje të 
paparë, ekonomia e saj më në fund 
po ngadalësohet. Ekonomia dhe ush-
tria e Kinës ende po rriten masivisht 
në terma absolutë, por e ardhmja e 
Mbretërisë së Mesme është më pak e 
sigurt seç ishte vetëm një dekadë më 
parë. Me pakicat etnike dhe kinezët 
han, që kërkonin më shumë liri dhe 
pse mundësitë ishin të pakta, është 
e mundur që Kina një ditë mund të 
përballet me një variacion mbi fatin 
e Bashkimit Sovjetik.
Autoriteti, dikur kaq i sigurt dhe i 
shpërndarë në mënyrë të përshtat-
shme në të gjithë globin, duket se 
po copëtohet me sekte dhe her-
ezi, salafitë, kriminelë kibernetikë 
dhe kështu me radhë, që po futen 
ngado. Shtetet e Bashkuara ende 
mbretërojnë ekonomikisht dhe ush-
tarakisht, me rezerva të pafundme të 
burimeve natyrore. Megjithatë, fuqia 
amerikane është penguar gjithnjë 
nga këto forca të reja dhe të papara-
shikueshme. Tanket dhe luftëtarët 
reaktivë, bombat bërthamore dhe 
transportuesit e avionëve duken 
gjithnjë si produkte të një Epoke 
Industriale që nuk mbaron kurrë. 
Megjithatë, versioni postmodern i 
Antikitetit të Vonë sapo ka filluar. 
Mes kësaj panorame të shthurjes 
globale dhe të formave të reja të 
sovranitetit (një fenomen që Shën 
Augustini e përjetoi 1.600 vjet më 
parë), një vëzhgim kurioz është 
bërë nga fiset që papritmas morën 
rëndësi. Po, fiset. Ato ishin zgjid-
hja për të kontrolluar dhunën dhe 
për të minuar ekstremistët fetarë 
me vdekjet e tyre kulte në Irak. 
Ata kanë qenë realiteti dominues 
në Afganistan, një botë klanesh dhe 
khels (ato që pashtunët i quajnë sub-
klane). Kur këto regjime reptiline në 
Afrikën Veriore dhe Lindjen e Afërt 

dështuan, nuk ishin demokracitë ato 
që u shfaqën menjëherë, por fiset. 
Ky ishte veçanërisht rasti i Jemenit, 
Libisë dhe Malit, por ishte gjithashtu 
e vërtetë në një shkallë të habitshme 
në shoqëritë më të zhvilluara si në 
Siri, ku pas sektarizmit shtrihet një 
pjesë e madhe fisesh dhe klanesh, 
shumë prej të cilave ishin mbushur 
me frymën e luftës së shenjtë. 
Në botën e Shën Augustinit të kolap-
sit perandorak, këto lidhje të lashta 
ofruan disa shtyrje afati për shkak 
të çrregullimeve, sepse brenda fisit 
nuk kishte hierarki dhe organizim me 
bollëk, por modernizmi supozohej të 
na çlironte nga këto pranga të mbyl-
lura të farefisnisë. “Në të vërtetë, 
modernizmi”, shkroi Ernest Gellner, 
“antropologu social britanik-çek, 
kupton rritjen e autoritetit të cen-
tralizuar dhe rënien konsekuente të 
organizimit fisnor, por aktualisht 
ndodh e kundërta: Thërrmimi i auto-
ritetit qendror në shumicën e Afrikës 
së Veriut dhe Lindjes së Afërt (si 
dhe rilindja e nacionalizmit në pjesë 
të Europës), tregon se modernizmi 
është vetëm një fazë kalimtare. Sot, 
fiset me automjete me katër rrota, 
telefona satelitorë, eksplozivë plas-
tikë, etj. kanë ndihmuar të afrojnë 
distancën midis Antikitetit të Vonë 
dhe fillimit të shekullit XXI. 
Afrika e Veriut e Shën Augustinit do 
të shohë një rritje në popullsinë e saj 
nga 208 milionë në 316 milionë deri 
në vitin 2050, duke bërë presion të 
ashpër në të dy burimet, ato natyrore 
dhe ato të bëra nga njeriu, nga uji në 
qeveri. Ndërkohë që këto miliona 
lëvizin nga qytetet në kërkim të 
vendeve të punës dhe lidhjeve, rendi 
politik me siguri do të zhvendoset. 
Çfarëdo që del nga ato atëherë nuk 
mund të jenë shtetet ato që shfaqen 
në hartën e sotme. Në të vërtetë, 
ajo që ne e konsiderojmë modern-
izëm, tashmë mund të jetë pas nesh. 
Titujt e artikujve të tanishëm dhe të 
mëvonshëm do të jetë të zhurmshëm, 
siç janë sot në Siri edhe pse zhven-
dosjet themelore në fillim do të jenë 
të errëta. Për historinë nuk bëhet 
fjalë vetëm për konvulsione, por për 
zhvendosjen e ngadaltë të tokës nën 
këmbët tona. 
Në Qytetin e Perëndisë, Shën Au-
gustini zbuloi se është i devotshmi, 
ai që është në kërkim të hirit, ai i 
cili nuk ka arsye për t’u frikësuar 
nga e ardhmja. Dhe ndërsa fiset e 
vjetra vijnë tani ngadalë në botën e 
zhvilluar urbane, feja do të jetë më 
e nevojshme se sa një zëvendësim. 
Mjerisht islamistët ekstremistë (ashtu 
si Krishtërimi evangjelist dhe Juda-
izmi Ortodoks në Perëndim) mund të 
kenë kuptim të përsosur për epokën 
tonë edhe pse armiqtë e saj mund të 
mos jenë demokracia, por format e 
reja të autoritetit ushtarak. Antikiteti 
i Vonë është i dobishëm se na bën 
të përulemi për atë që na pret, por 
çfarëdo që vjen më pas, rrethi i 
magjepsur i elitave perëndimore, nuk 
është vendosur nën kontroll.

Përgatiti: Alba Musaraj



ushtria
E prEmtE, 10 JANAr 201416


